
УМСӐМАХ ВЫРӐННЕ

Ҫак кӗнекене пухса кӗртнӗ статъясене автор тӗрлӗ 
вӑхӑтра ҫырнӑ. Хӑшпӗр статвисене 1940ҫулта, К. В. Ива­
нов ҫуралнӑранпа аллӑ ҫул тултарнине уявланӑ кун- 
сенче ҫырса, чӑваш хаҫачӗсемпе журналӗсенче пичет- 
лесе кӑларнӑ. Теприсене 1948—1950 ҫулсенче ҫырнӑ.

„Чӑваш халӑх поэчӗ“ кӗнекери статвясенче пӗр ый- 
тӑва ответ пама тӑрӑшнӑ: мӗншӗн пирӗн халӑх К. В. Ива­
нова ырӑ кӑмӑлпа асӑнатв, чунтан юрататъ, унӑн ятне 
хӑйӗн чӗринче усратв?

Кӗнекери статвясенче кашнинче тенӗ пекех пӗр шу- 
хӑша палӑртса ҫырнӑ: ҫакӑ вӑл—К. В. Иванов халӑх 
поэчӗ пулни ҫинчен калакан ыйту. К. В. Иванов произ- 
веденийӗсем пурте тенӗ пекех халӑх творчествипе тачӑ 
ҫыхӑнса тӑраҫҫӗ. Анчах вӗсенче кашнинчех авторӑн хӑ­
йӗн творчествӑллӑ сӑнӗ палӑратв. Вӗсем пӗр вӑхӑтрах 
халӑх произведенийӗсем те, поэт произведенийӗсем те 
пулса тӑраҫҫӗ. Мӗншӗн тесен Иванов вӗсене халӑх шу- 
хӑш-кӑмӑлне, интересӗсене витӗр курса, лайӑх пӗлсе, 
хӑйӗн творчествинче вӗсене яланах асра тытса, ним 
уйрӑлми пӗтӗҫтерсе ҫырнӑ.

Хӑш чухне ҫапла каланине илтме пулатв: „К. В. Ива- 
новӑн, халӑх юррисен виҫипе ҫырнӑскерӗн, произведе­
нийӗсем пирӗн кӑмӑла кайса ҫитмеҫҫӗ. Вӗсен форми — 
примитивлӑ, ансат форма11, теҫҫӗ.

Ку шухӑш пачах тӗрӗс мар.
„Нарспие" унӑн форми классикӑллӑ произведени пул- 

ма пӗрре те кансӗрлемест, тарӑн шухӑшсем калама 
автора чармаств,—К. В. Иванов, ун чухнехи прогрес- 
сивлӑ идейӑсене тытса пырса, халӑх пултарулӑхӗн фор­
миле усӑ курса, хӑватлӑ произведенисем ҫырнӑ. Ҫапла 
ӗнтӗ, пысӑк шухӑшлӑ, тарӑн содержаниллӗ произведе­
нисем, вӗсене „ансат“ формӑпа ҫырнӑ пулин те, халӑх 
пурнӑҫне тӗрӗс кӑтартнине пула, хӑйсен вӑйлӑ сӑнлӑхӗ- 

сене пула, паян кун та лайӑх янӑраҫҫӗ, хӑйсен хакне 
ҫаплах ҫухатмаҫҫӗ.

Вӗсем—вилӗмсӗр произведенисем. Вӗсене вуласа, 
эпир чӑваш халӑхӗн иртнӗ саманари пурнӑҫне, йӑли- 
сене лайӑхрах пӗлетпӗр, вӗсем пире истори ыйтӑвӗсене 
тӗплӗрех ӑнланса илме пулӑшаҫҫӗ. К. В. Иванов про- 
изведенийӗсенче эпир чӑваш халӑхӗн революцичченхи 
шухӑш-кӑмӑлне, ӑс-тӑнне, ӗмӗчӗсене куратпӑр. Халӑх 
кӑмӑлӗ—ырӑ кӑмӑл, халӑх ӗмӗчӗ—ҫутӑ ӗмӗт. Ҫак кӑ- 
мӑлпа ӗмӗт пирӗн поэтӑн творчествине вӑй-хӑват панӑ, 
поэтӑн пархатарлӑ шухӑшӗсене хаяр саманара та сӳнме 
паман.

К. В. Иванов произведенийӗсене пирӗн вӑтам шкул- 
сенче вӗренеҫҫӗ. Вӗсене вӗреннӗ чухне ҫак кӗнекери 
статъясем те учителвсене, шкул ачисене хӑшпӗр таран 
пулӑшасса шанас килет.

1951.



К. В. ИВАНОВӐН ПУРНӐҪӖПЕ ТВОРЧЕСТВА

(Поэт ҫуралнӑранпа 50 рул тултарнӑ теле)

Чӑваш халӑхӗ Константин Иванов ятне ӑшӑ кӑмӑлпа 
асӑнатъ. Хӑйӗн кӗске ӗмӗрӗ тӑршшинче Иванов паха 
произведенисем ҫырнӑ, пирӗн халӑх валли пуян парне 
хӑварнӑ. Унӑн произведенийӗсем историшӗн те, кулв- 
турӑшӑн та пысӑк пуянлӑх пулса тӑраҫҫӗ.

„Халӑхсен тӗрми“ шутланнӑ патша Российинче поэ­
тӑн пурнӑҫӗ йывӑр пулнӑ,—хӑйӗн творчествин ҫӳлӗ пу- 
сӑмне ҫитмешкӗн ӑна питех те тумхахлӑ ҫулпа утма 
тивнӗ. Ҫав саманара патша чиновникӗсем мӗнпур чӗрӗ 
вӑйсене путарса, халӑха хӗсӗрлесе пурӑннӑ. „Патша 
Российинчи нумай йышлӑ вырӑс мар халӑхсем пачах 
правасӑр пулнӑ, вӗсене тӗрлӗ майсемпе вӗҫӗмсӗр мӑш- 
кӑлланӑ, вӗсене кӳрентернӗ". Патша правителвстви 
„националъноҫсен чӗлхипе хаҫатсемпе кӗнекесем кӑлар- 
ма чарнӑ, шкулсенче тӑван чӗлхепе вӗренме чарнӑ. 
Патша правителвстви наци кулвтури кирек мӗнле па- 
лӑрнине те пӑчӑхтарса лартма тӑрӑшнӑ, вырӑс мар ха- 
лӑхсене вӑйпах „вырӑслатас** политикӑна тытса пынӑ“ 
(„ВКП(б) историйӗн кӗске курсӗ“, 6—7 стр.).

Иванова хӑйӗн халӑхӗ патне ҫул уҫма пите хӗн пул­
нӑ. Унӑн произведенийӗсене хӑйӗн ятне кӑтартмасӑрах 
пичетлесе кӑларнӑ, вӗсене малалла татах пичетлесе 
кӑларасси ҫинчен шухӑшлама та пулман. Ҫитменнине, 
ҫав вӑхӑтра халӑхӑн пысӑк пайӗ тӗттӗмлӗхре пӑчӑхса 
пурӑннӑ. Ҫак сӑлтавсем мӗн Октябрвти революци пу- 
личченех К. В. Иванов поэзине, халӑх хушшине са- 
рӑлма памасӑр, тыткӑнра тытса усранӑ.

Константин Иванов — халӑх поэчӗ. Демократиллӗ 
писателв пулса тӑракан Ивановӑн мировоззренийӗ 
1905—1907 ҫулсенчи революциллӗ событисен вӑхӑтӗнче,

1 Ку статъяна А. А. Эсхелпе пӗрле ҫырнӑ.—В. Д. 

вырӑссен классикӑллӑ литературин прогрессивлӑ идейи- 
сен витӗмӗпе чӑмӑртанса ҫирӗпленнӗ.

Иванов поэзийӗ ҫуралса тухни, чӑваш литератури 
хӑй ҫуралса тухни те, 1905—1907 ҫулсенчи революципе 
ҫыхӑнса тӑратв. Ҫав ҫулсенче чӑваш чӗлхипе кӗнекесем 
пичетлесе кӑларма ыгларах майсем тупӑнаҫҫӗ. Вырӑс­
сен малтанхи революций^ поэта пурнӑҫри социалЬнӑй 
явленисем ҫине тӗрӗсрех пӑхма вӗрентнӗ. К. Иванов 
чӑваш ялӗ чухӑнсемпе пуянсем ҫине пайланса тӑнине 
тарӑнрах ӑнланма тытӑнатв. Унӑн кӑмӑлӗ ялти чухӑн 
халӑх еннелле туртӑнатв, вӑл пуянсене ытларах та ыт- 
ларах курайми пулатв. Чӑн та, унӑн иысӑк произведе- 
нийӗсенче тӳрех революци тума чӗнни курӑнмаств, 
анчах халӑх майлӑ пулса, ӑна ирӗке кӑларас тенӗ шу- 
хӑш пуриншӗн те паллӑ. Иванов поэзийӗнче эпир ре- 
волюциллӗ тапхӑрӑн сывлӑшӗ варкӑшса тӑнине уҫҫӑнах 
куратпӑр. Поэт, пӗтӗм чун-хавалӗпе хӗрӳленсе, киввине 
хирӗҫ пыратв, этем тивӗҫлӗхне пӑсса тӑракан „укҫа 
тытӑмне“ хирӗҫ, халӑха, нимӗнрен малтан хӗрарӑмсене, 
чуралӑхра тытса усракан йӗркесене хирӗҫ ҫӗкленет. 
Вӑл пӗтӗм телее пуянлӑхпа укҫара ҫеҫ шыракан, ҫав 
укҫашӑн этемӗн тивӗҫлӗхне сутса е таптаса тӑкма ха- 
тӗр тӑракан кулаксен—Михетерпе Тӑхтаманӑн—тискер 
сӑн-сӑпачӗсене уҫса кӑтартатв.

Иванов поэзийӗ—вӑл этем ирӗкне пусмӑрланине хи­
рӗҫ кӗрешме чӗнекен, ҫынсене ирӗке тухса хӑйсен са- 
вӑнӑҫне тупасси ҫинчен ӗмӗтлентерекен, этем ҫинчен 
хунӑ мухтав юррипе янӑракан поэзи. Ку тӗлӗшпе Ива­
нов поэзийӗ вырӑс халӑхӗн аслӑ поэчӗсен—Пушкин, 
Лермонтов, Некрасов тата ыттисен поэзийӗпе пӗр май­
лӑ янӑратв. Константин Иванов поэт-гражданин, худож­
ник-реалист пулма ҫав поэтсенчен вӗренсе пынӑ.

Иванов поэзийӗ—хӑйӗн ӑшчикӗпе те, формипе те ха­
лӑх поэзийӗ. Вӑл поэзи ирӗклӗхшӗн ҫунакан халӑхӑн 
чи таса кӑмӑлне, хӗрарӑма чуралӑхран хӑтарассишӗн 
ҫунакан ӗмӗтне, ҫынна ҫын пусмӑрланине тӗп тӑвасси- 
шӗн кӗрешекен халӑхӑн ҫутӑ шанчӑкне палӑртса тӑ- 
ратЬ.

Константин Иванов хӑйӗн творчествине пуҫласа янӑ 
вӑхӑтра чӑвашсен писателвсем питех те сахал пулнӑ. 
Вӑл вӑхӑтра ҫырма тытӑннисем пурте, К. Иванов пекех, 
малтанхи утӑмсем кӑна тума тытӑннӑ пулнӑ. Иванов 
произведенийӗсем—пуринчен ытла „Нарспи*4 поэма — 

пичетленсе тухиччен чӑваш литературинче пурнӑҫа ҫав 
тери анлӑн та тарӑнӑн, пурнӑҫри явленисене ҫав тери 
тӗрӗс те хӑюллӑн кӑтартса паракан произведенисем пул- 
ман; фолЬклор произведенийӗсене ҫыркаласа илнисем 
пулкаланӑ тэта ытти пӑч-пач уйрӑм сӑвӑсем пичетлен- 
келенӗ. Иванов ҫырнӑ „Нарспи“ поэма — художествӑллӑ 
пахалӑх енчен тэта пурнӑҫри явленисене тӗплӗн ҫутатса 
парас енчен ҫӳлӗ вырӑнта тӑракан чи малтанхи произ- 
ведени.

Иванов поэзийӗ тэта унӑн чӗлхи чӑвашсен илемлӗ 
литературипе литературӑллӑ чӗлхине аталантарас ӗҫре 
тӗп никӗсе вырнаҫса юлнӑ. Ҫавӑнпа та К. В. Иванов 
чӑвашсен илемлӗ литературипе литература чӗлхин ни- 
кӗсне хываканӗ пулса тӑратъ.

*

Константин Василвевич Иванов 1890 ҫулти майӑн 
27-мӗш кунӗнче Епхӳ кӗпӗрнинче (халӗ Пушкӑрт 
АССР), Белебей уездӗнче, Слакпуҫ ялӗнче ҫуралнӑ.

Унӑн ашшӗ-амӑшӗ пуян пулнӑ, хӑйсен аллинче ну- 
май ҫӗр тытса тӑнӑ.

Поэтӑн аслашшӗ те, ашшӗ те хут вӗреннӗ ҫынсем 
пулнӑ. Константина та ашшӗ-амӑшӗ, хуҫалӑхра лайӑх- 
рах ӗҫлеме пӗлекен ҫын пултӑр тесе, вӗрентме тӑрӑш- 
нӑ. Вӗренессе, чӑн та, вӗреннӗ вӑл, анчах та ашшӗ-амӑ- 
шӗн йӗрӗпе кайман, пуянсене питлесе халӑха хӳтӗле- 
кен ҫын пулса тӑнӑ.

1898 ҫултан пуҫласа 1901 ҫула ҫитиччен К. Иванов 
пуҫламӑш шкулта вӗренет. 1902 ҫулта вӑл Белебей ху- 
линчи шкула вӗренме кайса кӗрет. Ку шкулта патша 
правителвстви чӗртсе пыракан нацилле хирӗҫӳ питӗ 
вӑйлӑ пулнӑ. Вӗри чӗреллӗ ҫамрӑк Константин, ҫак 
тискер йӗркесене чӑтса тӑраймасӑр, шкултан тухса 
каятъ те яла, ашшӗ-амӑш килне таврӑнатъ, вара тепӗр 
кӗркуннечченех ялта пурӑнатЬ.

Чӑвашсен вӑл вӑхӑгра пӗртен-пӗр вӑтам шкулӗ— 
Чӗмпӗрте пулнӑ. К. В. Иванов та 1903 ҫулта, кӗркун- 
не, ҫак шкула пырса кӗрет. Малашне вара унӑн пӗтӗм 
кун-ҫулӗ (кӗске вӑхӑтлӑха хӑй унта-кунта кайса ҫӳре- 
нине шута илмесен) Чӗмпӗртех иртет.

1903 ҫултан пуҫласа 1905 ҫула ҫитиччен, икӗ ҫул 
хушши, К. В. Иванов аслӑрах классене кӗме хатӗрле- 

кен класра вӗренет, 1905 ҫулта, кӗркунне, учителвсем 
хатӗрлекен шкулӑн пӗрремӗш класне кӗрет.

Малтанхи кунсенчен тытӑнсах К. В. Иванов питӗ 
тӑрӑшса вӗреннӗ. Пушӑрах вӑхӑтсенче вӑл илемлӗ лите­
ратура вулама юратнӑ. Вырӑс литературин классикӗсен 
творчествипе: Пушкин, Лермонтов, Некрасов, Белин­
ский, Толстой произведенийӗсемпе тӗплӗн паллашнӑ, 
Хӗвеланӑҫ Европӑри писателвсем Шекспир, Гӗте, Гейне 
тата ыттисем ҫырнӑ кӗнекесене вуланӑ. Ҫав хушӑрах 
ун аллине чӑвашла чӗлхепе ҫырнӑ малтанхи произве­
денисем те лекнӗ: вӗсенчен пӗри-М. Ф. Федоров ҫыр­
нӑ „Арҫури", тепри—Г. Т. Тимофеевӑн „Тӑхӑр ялӗ“ 
пулнӑ. Ку произведенисене вуласа тухнӑ хыҫҫӑн, пулас 
поэтӑн пӗтӗм чун-чӗри ҫӗкленсе каятв, вӑл чӑваш чӗл- 
хин пӗтӗм пуянлӑхне, тӑван чӗлхен кӑмӑла ҫӗклекен 
янравлӑхне тата та ыгларах туйса илет.

Константин Василвевич, мӗн пӗчӗкрен чӑваш юрри- 
сӑввисемпе юмахӗ-халапӗсене итлеме юратнӑскер, Чӗм- 
пӗр шкулӗнче чӑваш чӗлхине пикенсе вӗренме тытӑ- 
натв, чӑваш сӑмахӗнчи чи паха тӗслӗхсене хӑйӗн пулас 
произведенийӗсем валли суйласа илет.

К. Иванов пурӑннӑ саманара ҫӗршывра ҫӗр улпучӗ- 
семпе капиталистсем пуҫпулса тӑнӑ. Российӑри халӑх 
ӗнси ҫинче туллиех полицейскисемпе жандармсем тӑнӑ. 
Вӗсем эксплуататорсене хӳтӗлесе пурӑннӑ.

Чӑваш халӑхӗ, Российӑри ытти вак халӑхсем пе- 
кех, пӗтсе ларас патне ҫитнӗ. Чӑваш халӑхне патша 
Российин чиновникӗсемпе улпучӗсем ҫеҫ мар, хӑйӗн 
кулакӗсем, купцисем, пупӗсем тата ытти харампырсем 
те пусмӑрланӑ.

1905—1907 ҫулсенче Российӑра пӗрремӗш революци 
пулса иртет. Революци Российӑри халӑхсен пурнӑҫне 
пысӑк улшӑнусем кӳрет. „Революци обществӑн пур 
класӗсене те хускатса янӑ. Вӗсене ҫӗршывӑн полити- 
кӑллӑ пурнӑҫӗнче революци тунӑ ҫаврӑну нумай вӑхӑт- 
чен ларнӑ кивӗ позицисенчен тапратса янӑ, вӗсене ҫӗнӗ 
обстановкӑна май урӑхла ушкӑнланса тӑма хушнӑ. 
Кашни класс, кашни парти хӑйӗн тактикине тума тӑ- 
рӑшнӑ, хӑйне хӑй тыткаламалли ҫул-йӗре, хӑй ытти клас- 
сем ҫине мӗнле пӑхмаллине, правителвство ҫине мӗнле 
пӑхмаллине палӑртса хума тӑрӑшнӑ“ („ВКП(б) истори- 
йӗн кӗске курсӗ**, 75 стр.).

Революциллӗ шухӑшсем Чӗмпӗрти чӑваш шкулӗнче 

вӗренекен ачасем хушшинче те уҫҫӑнах палӑра пуҫ- 
лаҫҫӗ. Ҫакна пула патша правителиствин ирсӗр йытти- 
сем 1906 ҫулхи кӗркуннех чӑваш шкулӗнче вӗренекен 
вунпилӗк ачана „политика тӗлӗшӗнчен шанчӑксӑрри- 
сен“ шутне кӗртсе хураҫҫӗ. Ҫак событисем вӑхӑтӗнче 
К. В. Иванов хӑйсен шкулӗнчи пупсемпе чиновниксен- 
чен тӑрӑхласа карикатурӑсем тӑвати, сӑвӑсем ҫыратв. 
1907 ҫулта, феврали уйӑхӗнче, вӗренекенсем шкул са- 
дӗнче митинг туса ирттереҫҫӗ. Митингра политикӑллӑ 
сӑмахсем тухса калаҫҫӗ, революциллӗ юрӑсем юрлаҫҫӗ. 
Ҫак ӗҫшӗн вара 1907 ҫулти мартӑн 7-мӗш кунӗнче, пӗр- 
ремӗш класра вӗренекенсемпе пӗрле, Иванова та шкул- 
тан кӑларса яраҫҫӗ.

1905 — 1907 ҫулсенче пулса иртнӗ революциллӗ со­
бытисем поэтӑн кӑмӑлне хавхалантараҫҫӗ. Халӗ ӗнтӗ 
вӑл хӑйсен шкулӗн пурнӑҫӗпе ҫеҫ мар, халӑх пурнӑҫӗпе 
те, ҫӗршывӑн политикӑллӑ пурнӑҫӗпе те ытларах инте- 
ресленме тытӑнатв. Ку событисем тэта вырӑссен про- 
грессивлӑ литературинчен вуласа пӗлнӗ шухӑшсем 
поэтӑн куҫне тэта та ытларах уҫаҫҫӗ: вӑл патша Рос- 
сийинчи обществӑллӑ пурнӑҫра мӗнле улшӑнусем пулса 
иртнине уҫҫӑнрах курма пуҫлатв.

1905—1907 ҫҫ. революци хыҫҫӑн хура реакци ҫулӗ- 
сем пуҫланса каяҫҫӗ. Ҫӗршывра ирсӗр террор ашкӑ- 
натъ, ӗҫхалӑхҫине вӑрӑ-хурахла тапӑнаҫҫӗ. К. В. Ивано- 
вӑн пурнӑҫӗнче ҫӗнӗ тапхӑр пуҫланатв.

Вунултӑ ҫулхи Константинӑн малалла вӗренес килет. 
Вӑл ҫак ӗмӗтпе Бирск, Благовещенск хулисенчи семи- 

•нарисене ҫитсе пӑхатв, анчах „бунтовщике** ниҫта та 
вӗренме илмеҫҫӗ.

1907 ҫулта, октябри уйӑхӗнче, Иванов каллех Чӗм- 
пӗре таврӑнатв. Пурнӑҫ условийӗсем йывӑр пулнӑ пулин 
те, вӑл революци ҫӗкленӗвӗ тапхӑрӗнче хӑй пуҫӗнче 
ӳссе аталаннӑ творчествӑллӑ плансене пурнӑҫа кӗртме 
тытӑнатв. Пуҫламӑш шкулсенче вӗренмелли чӑвашла 
кӗнекесем кӑларас тӗлӗшпе тӑрӑшса ӗҫлет, вырӑсларан 
чӑвашла куҫарати. Чӗмпӗрти шкулта вӑл „Первая книга 
после букваря" ятлӑ кӗнекене кӑларас ӗҫе хутшӑнатв, 
Л. Н. Толстойӑн „Первая и вторая книга для чтения", 
Аксаковӑн „Аленикий цветочек**, Андерсенӑн „Дикие 
лебеди" ятлӑ кӗнекисене тэта „Образцы мотивов чу­
вашских песен** кӗнекесене чӑваш чӗлхипе кӑларнӑ 
ҫӗре хутшӑнса ӗҫлет.

Ку ӗҫ К. Иванова литературӑра татах та пысӑкрах^ 
хӑюллӑрах утӑмсем тума хӑват паратв. Хӗле кӗрсенех 
(1907—1908 ҫҫ.) вӑл тахҫантанпах ӗмӗтленсе тӑнӑ ӗҫӗ 
тытӑнатъ—М. Ю. Лермонтовӑн „Песня про купца Ка­
лашникова' ятлӑ поэмине пысӑк ӑсталӑхпа чӑвашла 
куҫаратЬ. Лермонтовӑн ҫак произведенийӗ, вырӑс халӑ- 
хӗн тивӗҫлӗхне мухтаса юрлаканскер, Иванов чунне 
питех те ҫывӑх тӑнӑ, унӑн творчествӑллӑ шухӑшӗсене 
хавхалантарнӑ, ҫавӑнпа вӑл ӑна пӗтӗм чӗререн тӑрӑшса 
куҫарнӑ. Куҫару ӗҫӗнче хӑйӗн вӑйӗпе пултарулӑхне 
тӗрӗслесе пӑхнӑ хыҫҫӑн Иванов чӑвашла произведени- 
сем ҫырма пуҫлатв. Ҫак ҫулсенчех вӑл виҫӗ юмах 
(пТимӗр тылӑ“, ,,Икӗ хӗр“, „Тӑлӑх арӑм“) тата клас- 
сикла поэма „Нарспи* ҫырса пӗтерет.

Унӑн произведенийӗсем, пуринчен ытларах „Нарспи11 
поэми, пӗтӗм чӑваш поэзийӗн тӗп никӗсне кӗрсе, илем- 
лӗ литературӑн малашнехи ӳсӗмӗшӗн паллӑ тапхӑр 
пулса юлнӑ.

К. Иванов произведенийӗсем чи малтанхи хут 1908 
ҫулта „Сказки и предания чуваш1* („Чӑваш халлапӗ- 
сем“) ятлӑ кӗнекере пичетленсе тухнӑ. Вӑл кӗнекене 
Чӗмпӗрти чӑваш шкулӗ, унӑн инспекторе И. Я. Яков­
лев тӑрӑшнипе, пичетлесе кӑларнӑ. Унта Ивановӑн 
ятне автор тесе мар, халӑх гворчествине пуҫтаракан 
тесе ҫеҫ кӑтартнӑ пулнӑ.

Ҫакна та палӑртмалла: Иванов Чӗмпӗр шкулӗнче 
пурӑннӑ чух ӑна литература ӗҫӗнче И. Я- Яковлев са- 
хал мар пулӑшнӑ.

Творчество енӗпе ӗҫленӗ вӑхӑтрах Иванов хай тӗл- 
лӗн живописЬ ӗҫне тата йывӑҫран тӗрлӗ чӗнтӗрсем кас­
са кӑларма вӗренсе пыратв.

1909 ҫулӑн пуҫламӑшӗнче Иванов Чӗмпӗрти клас­
сически гимназире учителъ ятне илме питех те ӑнӑҫлӑн 
экзамен паратв. Вӑл хӑйӗн халӑхне ҫутта кӑларас тӗ- 
лӗшпе ӗҫлесшӗн, учителе кӗме прошени хыҫҫӑн про- 
шени ҫырса яратв, анчах пур ҫӗртен те ӑна пӗртен-пӗр 
сӑмахпа—„отказатЬ* тесе ответлеҫҫӗ.

1909—1910 ҫулхи хӗле поэт тӑван ялӗнче—Слакпу- 
ҫӗнче иртгерет. Ҫуркунне вӑл каллех Чӗмпӗре тавра- 
натв те Чӑваш шкулӗ ҫумӗнчи двухкласснӑй училищӗ- 
ре чистописанипе рисовани учителӗнче ӗҫлеме тытӑ- 
натв.

Поэтӑн пуҫӗнче ҫӗнӗрен ҫӗнӗ творчествӑллӑ шухӑш- 

сем ҫуралса пыраҫҫӗ. Вӑл хӑй юратнӑ поэтсен: Лермон- 
товӑн, Некрасовӑн, Колвцовӑн тата ыттисен произведе- 
нийӗсене чӑвашла куҫарма ӗмӗтленет. Анчах литература 
ӗҫӗпе ҫеҫ пурӑнма май ҫуккине лайӑх курса тӑратв 
вӑл: патша правителвстви чӑваш поэтне те, ытти вырӑс 
мар халӑхсен поэчӗсем пекех, турӑпа шуйттансӑр пуҫне, 
урӑх нимӗн ҫинчен те ҫырма ирӗк парас ҫукки уншӑн 
паллах. Ку вӑл хура реакци тапхӑрӗ пулнӑ. Чӑнах та, 
Иванова библи куҫарма лартаҫҫӗ.1 Вӑл пӗр ырми-канми 
ӗҫлет. Унӑн ачаранах начар сывлӑхӗ тата та ытларах 
япӑхатв.

1914 ҫулта, кӗркунне, поэт Слакпуҫне таврӑнатв. 
Упке чирӗпе вар чирӗ ӑна парӑнтарсах ҫитереҫҫӗ.

1915 ҫулти мартӑн 26-мӗш кунӗнче (ҫӗнӗ стилвпе) 
поэтӑн чӗри тапма чарӑнатв. Унӑн тупӑкне масар ҫине 
пӗтӗм ял ӑсатма пыратв. Поэтӑн ӳтне нӳрӗ тӑпрапа 
витсе хунӑ хыҫҫӑн, халӑха „Нарспи“ поэма пичетленнӗ 
кенекене валеҫсе параҫҫӗ.

« **

К. В. Ивановӑн оригиналлӑ творчества чӑваш юма- 
хӗсене сӑвӑласа ҫырнинчен пуҫланса кайнӑ. Вӑл 1907— 
1908 ҫулсенче виҫӗ юмах ҫырнӑ: „Икӗ хӗр“, „Тимӗр 
тылӑ“ тата „Тӑлӑх арӑм“.

Ҫамрӑк поэт, 1905 — 1907 ҫҫ. революци тӑвӑлӗпе ҫи- 
рӗпленнӗскер, халӑх юмахӗсен содержанине хӑйне кир- 
лӗ пек туса улӑштарнӑ. Иванов ҫак юмахсенче ун чух- 
нехи обществӑри тискерлӗхе питлет, вулакансене ырӑпа 
усала уйӑрса илме вӗрентет, этеме юратма чӗнет.

Сӑмахран, Иванов „Икӗ хӗр“ ятлӑ халӑх юмахӗн 
содержанине хӑйне майлӑ улӑштарнипе унӑн тӗп шу- 
хӑшне тата та ытларах тарӑнлатса ҫивӗчлетнӗ. Вӑл юма- 
хӑн кӗске содержанийӗ ҫакӑн пек. Ашшӗ хӑйӗн икӗ 
хӗрӗнчен ыйтатв: ҫак ҫӗр ҫинче мӗн мӑнтӑр, мӗн тутлӑ, 
мӗн ҫемҫе?—тет. Аслӑ хӗрӗ, мул тӗнчи моралӗн тыт- 
кӑнӗнчен тухманскер, хӑйне халлӗн ухмахланакан тӑм- 
сай ашшӗне юрас тесе, унӑн пуянлӑхне мухтатв. Аш- 
шӗне хирӗҫ вӑл ҫапла тавӑрса калатв:

1 К. В. Иванов библин пӗр пӗчӗк пайне, „Юрӑсен юррнсем" 
ятлӑ сыпӑкне куҫарнӑ,—В. Д.

— Пирӗн атте килӗнчи 
Кӑвак лаша пит мӑнтӑр. 
— Пирӗн атте килӗнчи 
Вӗллери пыл пит тутлӑ.

• — Пирӗн атте килӗнчи
Тӳшек-минтер пит ҫемҫе,—

тет. Ашшӗ ӑна ҫак сӑмахсемшӗн ырласа тем те пӗр 
парса парнелет. Тӑмсай старик шухӑшӗпе тӗрӗслӗх— 
унӑн мулне ырланинче иккен.

Пачах урӑхла ответсем паратв старикӗн кӗҫӗн хӗ- 
рӗ. Вӑл пурнӑҫ чӑнлӑхӗ ҫине тӗрӗс куҫпа пӑхатъ. Акӑ 
унӑн отвечӗсем:

— Ҫут тӗнчере ҫӗр мӑнтӑр, 
Унтан мӑнтӑр ним те ҫук.
— Ыйхӑ тутлӑ, тӗнчере 
Унтан тутли ним те ҫук. 
— Алӑ ҫемҫе, тӗнчере 
Унтан ҫемҫи ним те ҫук.

Хыткукар старик кӗҫӗн хӗрне ҫак тӗрӗс ответсем - 
шӗн килӗнчен хӑваласа кӑларса яратъ.

Халӑх юмахӗсем хушшинче кун пек сюжетсем пай- 
тах тел пулаҫҫӗ. Анчах Иванов юмахӗнче, халӑх юма- 
хӗнчи пек мар, ашшӗ хӑйӗн кӗҫӗн хӗрне тӗрӗс кала- 
нӑшӑн килтен хӑваласа яратъ. Поэт ӑна капитализмлӑ 
обществӑн тискер сӑн-сӑпатне ӗнентерӳллӗрех кӑтартса 
парас тесе ҫапла тунӑ. Капитализм самани тӗрӗслехе 
яланах путарса пурӑннӑ.

„Тимӗр тылӑ“ ятлӑ юмахра К. Иванов ҫемъери хӗр- 
арӑм аслисене чуралла пӑхӑнса тӑнине, ӑна ӗмӗртенхи 
тӗшмӗшлӗхсем тыткӑнра хӗстерсе усранине кӑтартса 
панӑ. Ӗмӗртен тытӑнса тӑракан чуралӑх йӗркисене пӑ- 
сас текен ҫынна вилӗм кӗтнӗ. Иванов ку юмахӑн со- 
держанине те хӑйне кирлӗ пек улӑштарнӑ. Халӑх юма­
хӗнче тимӗр тылӑ кинӗн пуҫне анчах ҫиет. Иванов юма­
хӗнче ҫав тимӗр тылӑ кинне ҫеҫ мар, тухатмӑш карчӑка 
та тӗп тӑватъ. Иванов кунта вулакана ҫак шухӑш патне 
илсе пираты тӗнчере тӗшмӗшлӗхпе суя ӗненӳрен те 
ытларах усал вӑй пур, мӗнпур тӗшмӗшлӗхсем ҫав вӑйран 
тухса тӑраҫҫӗ, юмахри кин хӑй те, унӑнамӑшӗ (пӑяна- 
мӑшӗ) те ҫав усал вӑй чурисем кӑна.

„Тӑлӑх арӑм“ ятлӑ юмахра К. В. Иванов салтак 
арӑмӗ ҫинчен, вӑрҫӑра вилнӗ упӑшкинчен тӑлӑха тӑрса 

юлнӑскер ҫинчен, ӑна пӗтӗм чӗререн хӗрхенсе ҫыратъ. 
Поэт сӑвӑланӑ’юмахра кӑтартнӑ ҫӗр ҫинче нимӗне хӗр- 
хенмесӗр ҫӗмӗрсе-ватса пыракан вӑрҫӑн хӑрушӑ мӗлки 
выртатъ. Ку юмах, ыттисемпе танлаштарсан, реалънӑй- 
рах произведени. Кунта ҫакна каласа хӑвармалла: пат­
ша правитӗлъствишӗн ӑнӑҫсӑр вӗҫленнӗ яппун вӑрҫи 
пысӑк сисӗмлӗ ҫамрӑк поэтӑн чӗрине хускатмасӑр иртме 
пултарайман. Вӑрҫӑра вилсе пӗтнӗ ҫынсен тӑлӑха тӑрса 
юлнӑ тӑванӗсем асапра нушаланса пурӑнни, вӑрҫӑ хыҫ- 
ҫӑнхи тертлӗ те юхӑнчӑклӑ пурнӑҫ—ҫаксем пурте Ива­
нов юмахӗнче тӗкӗр ҫинчи пек курӑнса тӑраҫҫӗ.

Чӑваш юмахӗсене сӑвӑласа ҫырнипе пӗр вӑхӑтрах, 
Иванов пуҫӗнче классикӑллӑ поэмӑн, чӑваш литерату- 
рине ӗмӗрлӗхе кӗрсе юлнӑ „Нарспин" тӗп шухӑшӗсемпе 
сӑнлӑхӗсем чӑмӑртанса пынӑ. Поэт ку поэмӑра этем 
прависене пуянсем тивӗҫсӗрлетнине, этемӗн хисепне 
таптаса тӑкнине хирӗҫ, тискер традицисемпе чуралла 
морале хирӗҫ вирлӗн тухатъ.

Иванов „Нарспи“ поэмӑра авалхи чӑваш ялӗн пур­
нӑҫӗпе йӑлисене сӑнласа кӑтартнӑ. Поэмӑра ял уҫҫӑнах 
икӗ пая уйрӑлса тӑратъ: пӗр енче кулаксем, тепӗр енче 
чухӑнсем. Силпи ялӗ туЯашӗнчен пӑхма кӑна патриар- 
халънӑй ял пек курӑнатЬ, унӑн шалти пурнӑҫӗнче ҫав 
тери ҫивчӗ социалвнӑй хирӗҫӳсем пулса иртеҫҫӗ. Рево­
люци поэта ҫав хирӗҫӳсене курса тӗрӗс ӑнланма пу- 
лӑшнӑ. Вӑл хирӗҫӳсене художество меслечӗпе уҫса 
пани ҫинче никӗсленсе тӑратъ те ӗнтӗ Иванов поэми.

„Нарспи“ поэмӑра мӗнпурӗ 14 сыпӑк. Поэма яла 
ырӑ ҫуркунне ҫитнине кӑтартса панинчен пуҫланатъ. 
Ҫуркунне. Йери-тавра илем, пур ҫӗрте те савӑнӑҫ, пур­
нӑҫ чӗрӗлет. Пуринчен ытларах этем илемлӗ: вӑл вӑй- 
лӑ та, хӑватлӑ та.

Ҫакӑ ҫутӑ тӗнчере 
Вӑйли ҫук та этемрен: 
Шывсем ҫинче, ҫӗр ҫинче 
Хуҫа пулса вӑл тӑратв,—

тесе савӑнӑҫлӑн пӗлтерет поэт. Анчах та ҫав вӑйлӑ эте- 
ме эксплуатаци никӗсӗ ҫинче тытӑнса тӑракан тискер 
пурнӑҫӑн законӗсем тыткӑнра тытса усраҫҫӗ.

Аякран пӑхсан, Силпи ялӗнче пурнӑҫ лайӑххӑн та 
канӑҫлӑн иртнӗ пек туйӑнатъ. Пурӑна-киле ҫав „лӑп- 
кӑ“ ялта калама ҫук пысӑк трагеди пуҫланса каятъ.

Ӑста художник Иванов вулакана малалла пулас собы- 
тисем ҫинчен пӗлме питӗ астуса, майӗпен хатӗрлесе 
пираты „Силпи ялӗ—пуян ял“. Поэма пуҫламӑшӗнчех 
ҫав пуян ял ҫине выҫӑ кӗтӳҫӗ тӗмсӗлсе пӑхатв. 
„Этем вӑйлӑ“. Анчах поэт ҫийӗнчех астутарса хӑваратв:

Анчах вӑйлӑ этем те 
Хӑй тӗнчине пӑхӑнатв. 
Укҫапала эрехех 
Ҫынна ӑсран кӑларатЬ,—

тет вал. Ҫакӑн хыҫҫӑн вара поэт таса чӗреллӗ этем 
укҫа тытӑмне хирӗҫ, пурнӑҫӑн тӗрӗсмарлӑхӗсене хирӗҫ 
кӗрешнине сӑнласа кӑтартатв.

Поэмӑн иккӗмӗш сыпӑкӗнче вулакансем умне виҫӗ 
образ тухса тӑратв: Нарспи, Сетнер, Михетер. Нарспи- 
пе Сетнер пӗр-пӗрне пӗтӗм чунтан савса юратаҫҫӗ, ан­
чах Нарспи ашшӗ Михетер хӑйӗн хӗрне чухӑн Сетнере 
качча памастЬ. Хӑйӗн хӗрӗ валли вӑл кӗрӳ тупса та 
хунӑ,—ватӑ Тӑхтамана качча паратъ вӑл Нарспие. Акӑ 
Ҫимӗк праҫникӗ ҫитрӗ. Ҫимӗк умӗн Нарспи туйӗ пуҫ- 
ланатъ. Тепӗр кунтан Тӑхтаман та килсе ҫитмелле. Чун 
юратман ҫынран хӑтӑлас тесе, Нарспи Сетнерпе вӑр- 
мана таратъ. Анчах вӗсене ҫийӗнчех тытса килеҫҫӗ. 
Ватӑ Тӑхтаман ҫитет, Нарспие, ашшӗ-амӑшӗ пилле- 
нипе, ирӗксӗрех хӑй патне идее каятъ. Нарспин хур- 
лӑхлӑ кунӗсем пуҫланаҫҫӗ. Вӑл ҫак мӑшкӑлпа ниепле 
те килӗшме пултараймастъ. Хӑйне хӑтарма Сетнер ки- 
лессе кӗтет вӑл. Чӑнах та, Сетнер хӑй те Нарспие усал 
упӑшка тыткӑнӗнчен хӑтарма шут тытатв. Анчах Нарспи 
хӑйӗн ӗҫне Сетнер килсе ӗлкӗричченех туса хуратв: 
вӑл Тӑхтамана наркӑмӑш парса вӗлерет те Сетнер патне 
пыратв.

Ҫак ӗҫ ҫинчен пӗлсен, Нарспи ашшӗпе амӑшӗ Сег- 
нер килне пырса кӗреҫҫӗ. Вӗсем Нарспие хӑйсем патне 
таврӑнма ӳкӗтлеҫҫӗ. Малалла Михетерпе Нарспи хуш- 
шинче диалог пуҫланса каятъ. Ку вырӑнта поэт вула­
кана Михетерӗн чӑн-чӑн кулакла сӑн-питне, унӑн ҫӑт- 
кӑнлӑхне уҫса паратъ. Михетер, Нарспие Сетнер ал- 
линчен вӑйпах туртса илсе, вӑл хӑйӗн „хакне“ пуҫӗпех 
ҫухатма ӗлкӗреймен чух, ӑна укҫашӑн тепӗр хут сутса 
яма та хатӗр.

Атя, хӗрӗм, таврӑнар
Шӑтӑк-шатӑк ку пӳртрен. 
Тепрер каччӑ тупӑпӑр 
Яту ҫӗрсех кайиччен...—

тет вӑл Нарспие.
Ӳт-пӳ тӗлӗшпе те, ӑстӑнӗпе те вӑйлӑ ҫын—Сетнер— 

Михетершӗн нимӗн те мар, мӗншӗн тесен Сетнерӗн 
мулӗ ҫук. Михетер мула кӑна ӗненет. Уншӑн пулсан 
хӑйӗн тӑван хӗрӗ те сутса укҫа тумалли япала кӑна: 
вӑл ӑна ҫуратнӑ, ӳстернӗ, мӗн ӳссе хӗр ҫулне ҫитичче- 
нех епле те пулин хаклӑраха сутма ӗмӗтленсе пурӑннӑ. 
Михетершӗн пӗтӗм телей—укҫара, пуянлӑхра. Нарспи, 
укҫан тискер вӑйне хай ӗнси ҫинче чӑтса курнӑскер, 
мулшӑн хыпӑнса ҫӳрекен ашшӗн пӗр сӑмахне те йы- 
шӑнмастъ. Уншӑн пурнӑҫ пуянлӑхра мар.

11уянлӑхра анчах мар, 
Ыр курасси—ҫыннинчвм»—

тет вӑл ашшӗне хирӗҫ татӑклӑн.
Нарспи пуян ашшӗне хирӗҫ ытларах та ытларахтӑ- 

ма тытӑнатъ. Вӑл ашшӗне пӗр шеллемесӗр питлет, аш­
шӗн тискерлӗхне уҫса кӑтартатъ. Вӑл ашшӗне хаяр та 
тӗрӗс сӑмахсем калатъ:

Анчах эсир хӗрӗре 
Ӳстерессе ӳстертер, 
Ӳстертӗр те укҫашӑн 
Сутса ярса пӗтертӗр...

Меншен ҫапла ху хӗрне 
Парса ятӑн кашкӑра? 
Саншӑн ҫав пур ырӑлЯх 
Мӗн пурӗ те укҫара...

Нарспин ашшӗпе амӑшӗ, хӑйсен тӑван хӗрне ылхан- 
са, Сетнер килӗнчен тухса каяҫҫӗ. Ҫав ирсӗр, вара- 
ланчӑк ылханран

Намӑсланса, хӗрелсе 
Хӗвел анчӗ, пытанчӗ,—

тесе ҫыратъ поэт. Сетнерпе Нарспи иккӗшӗ пӗрле юлаҫ- 
ҫӗ. Анчах та хуйхӑ пӗтменнине, малашне тата та ыт­
ларах инкек-синкек кӗтсе тӑнине туйса, Сетнер амӑшӗ 
йывӑррӑн хашлатса хуйхӑратъ.
2, Чӑваш халӑх поэчӗ. 17



Юратнӑ чӗресем пӗрлешрӗҫ, анчах телей ҫук. Укҫа 
тытӑмӗ ҫинче никӗсленсе тӑракан пурнӑҫ йӗрки тӗп 
пулмасӑр ӗҫхалӑхӗн телей пулма пултарайманнине Ива­
нов лайӑх чухланӑ. Этем телейӗн тискер тӑшманӗ— 
Тӑхтаман пӗтет, кайран Михетере те вӗлереҫҫӗ, анчах 
тӑхтамансемпе михетерсен ирсӗр тӗнчи ҫаплипех тӑрса 
юлатъ. Сетнер амӑшӗ ассӑн сывланипе вӗҫленекен 13-мӗш 
сыпӑка вуласа тухнӑ хыҫҫӑн вулакан ҫакна туйса илет: 
Нарспипе Сетнерӗн ҫӗнтерӗвӗпе телейӗ кӗске вӑхӑт- 
лӑха кӑна, вӗсем пурпӗрех капитализм пусмӑрӗнче пӗт- 
мелле. Чуралӑхӑн тискер тӗнчине хирӗҫ Нарспипе Сет­
нер хӑйсем халлӗн кӑна кӗрешеҫҫӗ. Силпи ялӗн ҫынни- 
сем, вӗсене» хӗрхенеҫҫӗ пулин те, тӑшмансене хирӗҫ 
кӗрешме пулӑшаймаҫҫӗ. Сетнерпе Нарспи пӗтеҫҫӗ. Ҫак- 
сенче пуринче те эпир каллех Иванов пурӑннӑ вӑхӑтри 
саманан сӑн-сӑпачӗ тӗрленсе юлнине куратпӑр.

1907—1908 ҫулсенче революцие путарса лартаҫҫӗ. 
Хура реакци тапхӑрӗ пуҫланса каятв. Ирӗклӗхшӗн кӗ- 
решекен халӑхӑн чи лайӑх ывӑлӗ-хӗрӗсене тӗрмесене 
хупса хураҫҫӗ. Ирӗклӗхе таптаса тӑкаҫҫӗ, ирӗклӗхӗн 
сассине хупласа хураҫҫӗ. Ҫакӑ вӑл поэт творчествинче 
хӑйӗн йӗрне хӑвармасӑр иртме пултарайман. Юлашки 
ҫичӗ ҫул хушшинче поэт хӑйӗн юратнӑ ӗҫӗпе—твор­
чество ӗҫӗпе ӗҫлеме пачах та май тупаймаств.

Анчах та К. В. Иванов хӑйӗн поэминче татса па- 
райманнине историйӗн малашнехи аталанӑвӗ татса пачӗ.

Чӑваш халӑхӗ „Нарспи" поэмӑна юратнӑ, юрататв 
те. Вӑл ӑна—хӑйӗн чӗлхин мӗнпур пуянлӑхӗсемпе, ху- 
дожествӑллӑ вӑйӗпе малтанхи хут ун тӑрӑх паллашнӑ- 
шӑн ҫеҫ мар юрататв. Халӑх „Нарспи" поэмӑра пысӑк 
художествӑллӑ ӑсталӑхпа сӑнласа панӑ хӑйӗн октябрв- 
чченхи йывӑр пурнӑҫӗн нумай енӗсене те курса тӑнӑ.

Михетерпе Тӑхтаман сӑнарӗсем ҫине пӑхса халӑх 
хӑйӗн ӗмӗртенхи тӑшманӗсене палласа илнӗ; Сетнерпе 
Нарспи сӑнарӗсене курсан, хӑйӗн туре кӑмӑллӑ ывӑлӗ- 
хӗрӗсене палланӑ.

Ӗҫҫынни, „Нарспи" поэмӑна вуласан, Михетерпе 
Тӑхтамана чӗререн курайми пулатв, Нарспипе Сетнере 
тэта Сетнерӗн амӑшне пӗтӗм кӑмӑлтан юрататв. Нарспи­
пе Сетнерӗн тэта унӑн ватӑ амӑшӗн образӗсене поэт 
калама ҫук ӑшшӑн сӑнласа панӑ. Вулакан Нарспипе 
Сетнер трагедине поэтпа пӗрлех чӑтса ирттерет.

„Нарспи" поэмӑн вӑйӗ, чи малтан,—вӑл чӑваш ха- 

лӑхӗн революцичченхи пурнӑҫӗн пысӑк та кӑткӑс явле- 
нийӗсене ӗнентерӳллӗн те витӗмлӗн кӑтартса панинче. 
Пуянсем чухӑнсене пусмӑрласа пурӑнни, ӑраскалсӑр- 
лӑха хӑварнӑ халӑх асапланни, вӗсем ҫутӑ та телейлӗ 
пурнӑҫ тума ӗмӗтленсе тата пурнӑҫ ӳлӗмрен чӑнах та 
улшӑнасса шанса, хӑйсен пусмӑрҫисене хирӗҫ хӑюллӑн 
та паттӑррӑн кӗрешни—ҫаксем пурте чӑн-чӑн халӑх 
пурнӑҫӗнчен идее, художествӑллӑ пысӑк талантпа сӑн- 
ласа хӑварнӑ картинӑсем. Ҫаксемшӗн юрататв те халӑх 
„Нарспи" поэмӑна.

К. В. Иванов ҫырнӑ произведенисен тӗп образӗ— 
хӗрарӑм („Тимӗр тылӑ“, „Икӗ хӗр“, „Тӑлӑх арӑм“, 
„Нарспи").

Кун-ҫулӑн пулнӑ виҫӗ йывӑр шӑпа: 
Пӗрремӗш—чурана качча тухасси; 
Иккӗмӗш—чура ывӑлӗн амӑшӗ пуласси; 
Виҫҫӗмӗш—чурана тупӑкчен пӑхӑнасси. 
Вырӑс ҫӗрӗн хӗрарӑмӗ ҫине 
Йывӑррӑн ӳкнӗ ҫак виҫӗ шӑпа,—

тесе ҫырнӑ вырӑс поэчӗ Н. А. Некрасов.
Ҫак йывӑр та хаяр шӑпа чӑваш хӗрарӑмӗ ҫине, вы­

рӑс мар ытти националъноҫсен хӗрарӑмӗсем ҫине, икӗ 
хут та ытларах тиеннӗ. Чӑваш хӗрарӑмӗ, социалла-эко- 
номикӑллӑ тата ҫемъери пусмӑра тӳснисӗр пуҫне, тата 
нацилле пусмӑра та тӳссе пурӑннӑ.

К. Иванов, хӑйӗн произведенийӗсенче чӑваш хӗр- 
арӑмӗн асаплӑ пурнӑҫне кӑтартса парса, чӑваш халӑхӗн 
пурнӑҫӗнчи социалла-политикӑллӑ явленисене уҫса па- 
ма, общество пурнӑҫӗнчи тискерлӗхсемпе йӗркесӗрлӗх- 
сем мӗнле сӑлтавсенчен тухса тӑнине тӗпчесе пӗлме 
тӑрӑшнӑ.

К. Ивановӑн художествӑллӑ пысӑк ӑсталӑхӗ икӗ 
никӗс ҫинче: чӑваш фолвклорӗпе вырӑссен классикӑллӑ 
литератури вӑйӗн витӗмӗпе ӳссе аталаннӑ. Унӑн произ­
веденийӗсенче вырӑс классикӗсен произведенийӗсен 
шухӑшӗсем палӑраҫҫӗ. Анчах та Иванов произведени­
йӗсен тӗп никӗсӗ—вӑл чӑваш халӑхӗн творчестви. Ива­
нов поэзийӗн чӗлхи—халӑхӑн чӗрӗ чӗлхи. Поэт, халӑх 
чӗлхи пуянлӑхӗнчен мӗнпур илемлӗ, паха, чӗрӗ сӑмах- 
сене суйласа илсе, литература чӗлхине нумай ҫӗрти 
чӑваш сӑмахӗсемпе пуянлатнӑ. Халъхи чӑваш литера­
тури чӗлхин никӗсӗнче Иванов поэзийӗн чӗлхи тӑратъ.

Чӑваш литературин аталанӑвӗнче К. В. Иванов вли» 
янийӗ ҫав тери пысӑк. Чӑваш писателӗсемпе поэчӗсем 
Ивановран поэзии пысӑк ӑсталӑхне, литература чӗлхин 
маҫтӑрлӑхне вӗренсе пынӑ, хале те вӗренсе пыраҫҫӗ. 
Халвхи чӑваш писателӗсен произведенийӗсенче—поэ- 
зире ҫеҫ мар, прозӑпа драматургире те нумайӑшӗсенче 
Иванов поэзийӗн вӑйӗ палӑратв.

ХалЬхи чӑваш илемлӗ литератури, К. В. Иванов 
поэзийӗнчен пуҫланса кайнӑскер, хӑйӗн аталанӑвӗнче 
пысӑк ӳсӗм турӗ, малалла кайрӗ. Иванов поэзийӗ вы- 
рӑссен прогрессивна литературин витӗмӗпе ӑнӑҫлӑн 
ӳссе аталаннӑ пекех, пирӗн чӑваш совет литератури 
аслӑ вырӑс халӑхӗн революциллӗ литератури витӗ- 
мӗпе ӳссе аталанатв. Чӑваш совет литератури ҫӗнӗ 
идейӑллӑ содержанипе, ҫӗнӗ формӑсемпе пуяпланчӗ. 
Пирӗн халвхи литература-социализм тапхӑрӗнчи лите­
ратура.

Питех те пуянланчӗ чӑваш халӑхӗн чӗлхи. Рево- 
люциччен вӑл кулленхи пурнӑҫра калаҫмалли ансӑр 
чӗлхе ҫеҫ пулнӑ пулсан, халӗ обществӑлла-политикӑллӑ 
чӗлхе, государство чӗлхи пулса тӑчӗ. Халӗ ҫак чӗлхепе 
Чӑваш АССР Конституцине ҫырнӑ; чӑваш чӗлхине 
марксизм-ленинизм классикӗсен аслӑ произведенийӗсене, 
вырӑс тата пӗтӗм тӗнче литератури классикӗсен про- 
изведенийӗсене куҫарнӑ. Вӗсене чӑваш халӑхӗ чун- 
чӗререн юратса вулатв.

Чӑвашсен художествӑллӑ литературипе чӗлхи ҫӗнӗ- 
рен ҫӗнӗ ӳсӗмсем тӑватв. Вӑл ӳсӗмсем мӗн чухлӗ ну- 
майрах, ҫавӑн чухлӗ халӑх та хӑйӗн поэтне хака хуратв, 
пирӗн художествӑллӑ литературӑна пуҫласа яракан, 
литература чӗлхин никӗсне хуракан чаплӑ поэта кирек 
хӑҫан та чӗререн сума-суса асӑнатв.

* * •X-

Октябрвти революципе Совет влаҫӗ пирӗн халӑха, 
хамӑр ҫӗршыври ытти мӗнпур халӑхсемпе пӗр танах, 
экономикӑпа кулвтура тӗлӗшӗнчен ӳсмешкӗн калама 
ҫук анлӑ ҫулсем уҫса пачӗ. Коммунистсен партии ле- 
нинла-сталинла наци политики тӑван ҫӗршыври нумай 
нацилле халӑхсен хӑватлӑ пултарулӑхне пурнӑҫ вӑйӗ 
парса ҫунатлантарчӗ. Коммунистсен партийӗ ертсе пы- 
нипе тата аслӑ вырӑс халӑхӗ тӑванла пулӑшса тӑнипе 

пирӗн чӑваш халӑхӗ формипе нациллӗ, содержанийӗпе 
социализмлӑ кулвтурине аталантарса пыратв, ӑна ҫӗнӗ- 
рен ҫӗнӗ пусӑма хӑпартатв.

Чӑваш халӑхӗн хӑйӗн шкулсем пур, вӑл хуҫалӑхпа 
кулвтура стройтелвствин пур отраслисенче те ӗҫлеме 
кадрсем хатӗрлерӗ, унӑн хӑйӗн литератури, искусства 
пур. Тӑван чӗлхепе темиҫе пиншер экземпляр тиражлӑ1 
кӗнеке, хаҫат, журнал тухса халӑх хушшине сарӑлатв.

Чӑваш халӑхӗ К. В. Ивановӑн литературӑри пуян- 
лӑхне пархатарлӑн йышӑнчӗ, ӑна пӗтӗм халӑх тивӗҫ- 
лӗхӗ туса хучӗ.

Патша саманннче поэтӑн ҫулӗ хӗсӗк пулнӑ, вӑл хӑ­
йӗн чаплӑ произведенийӗсемпе ӗҫхалӑхӗн сарлака мас- 
сисем патне ҫитме май тупайман. Октябрвти революци- 
пе Совет влаҫӗ кӑна Иванов поэзине халӑх патне' 
ҫнтме анлӑ ҫул уҫса пачӗ. Иванов произведенийӗсем 
халӑх хушшинче йышлӑн сарӑлаҫҫӗ.

К. Иванов поэзийӗпе чӑваш вулаканӗсем ҫеҫ мар. 
ытти тӑванла халӑхсем те интересленеҫҫӗ. „Нарспи11 
поэмӑна вырӑсла тӑватӑ хутчен куҫарнӑ, темиҫе изда- 
нипе пичетлесе кӑларнӑ; поэмӑна удмурт, тутар, мари„ 
мордва, пушкӑрт чӗлхисем ҫине куҫарнӑ. Ку ӗнтӗ 
К. Иванов поэзийӗ чӑн-чӑнах та халӑхӑн ӗмӗртенхи 
ӗмӗчӗсемпе шухӑшӗсене палӑртнине, вӑл ытти халӑх- 
сен поэзийӗпе те пӗр тӑванлине ҫирӗплетсе паратв.

Константин Иванов халӑха чуралӑх пусмӑрӗнчен хӑ- 
тарасси ҫинчен тэта унӑн творчествӑллӑ вӑйӗсене ҫӗк- 
лентересси ҫинчен ӗмӗтленнӗ. Ивановӑн ҫак ҫутӑ ӗмӗ- 
чӗсем пирӗн ӗмӗрте пурнӑҫа кӗчӗҫ. Ирӗклӗ совет ҫынни- 
хӑйӗн ирӗклӗ ҫӗрӗ ҫинче коммунизмлӑ обществӑн ҫутӑ» 
ҫуртне тӑватв.

Чӑваш халӑхӗ хӑйӗн чи малтанхи поэчӗн Констан­
тин Василвевич Ивановӑн ятне ӗмӗр асра тв1татв. 
Сталинла Конституции ӑшӑ хӗвелӗ айӗнче вӑл литера-- 
турӑпа искусство тэта кулвтура фрончӗ валли ҫӗнӗреи 
ҫӗнӗ талантсем пӑхса ҫитӗнтерет.

КОНСТАНТИН ИВАНОВ ЮМАХӖСЕМ

1907 ҫулта пирӗн паллӑ поэт, чӑваш поэзии клас­
сике К. В. Иванов юмах кӗнеки ҫырма тытӑннӑ. Мал- 
тан палӑртса хунӑ план тӑрӑх унӑн ҫак кӗнекере пилӗк 
юмах пулмалла пулнӑ: „Тимӗр тылӑ“, „Тӑлӑх арӑм**, 
„Икӗ хӗр“, „Хуркайӑксем** тата „Ватӑ вӑрман шухӑшӗ“. 
Асӑннӑ юмахсен кӗнеки ҫакӑн пек сӑвӑласа ҫырнӑ пӗчӗк 
умсӑмахӗпе уҫӑлмалла пулнӑ:

Кукашшӗне итлесе, 
ЛаратЬ ача сак ҫинче. 
Хӑйӑ ҫунатъ ташласа, 
Хура пӳрте ҫутатса. 
Ватти тӑватъ ҫӑпата, 
Хӑй юмахне ҫаптарса. 
Юмах юпа тӑрринче, 
Халап хапха тӑрринче.

К. В. Иванов виҫӗ юмах ҫеҫ („Тимӗр тылӑ**, „Тӑ­
лӑх арӑм“, „Икӗ хӗр“) ҫырса пӗтернӗ. Ҫак виҫӗ юмах 
тата „Нарспи** поэма „Чӑваш юмахӗсемпе халлапӗсем** 
ятлӑ кӗнекере 1908 ҫулти октябрӗн 28-мӗшӗ тӗлне, 
Чӗмпӗрти чӑваш шкулӗ 40 ҫул тултарнӑ юбилей вӑ- 
хӑтне, пичетленсе тухнӑ.

Константин Иванов юмахӗсем—ахалъ юмахсем мар. 
Вӗсем поэт шухӑшӗсене пӑхӑнтарса ҫырнӑ произведе- 
нисем. Халӑх творчествинчен илнӗ юмахсен содержа- 
нине К. Иванов хӑй майлӑ улӑштаратв, социалвнӑй 
шухӑшсем кӗртсе ҫивӗчлетет.

Пӑхса тухар-ха вӗсене кӗскен.
„7и.мӗр тылӑи юмахра автор класлӑ обществӑри 

тӗшмӗшлӗх (тӗрлӗ тухатмӑшсемпе юмӑҫсем) халӑха 
мӗнле улталаса, хӑратса, тӗттӗмлӗхре тытса тӑнине каласа 
паратв. Вӑл унта, тӗрлӗ тухатмӑшсем темӗнле хӑт- 
лансан та, ҫутӑ ҫӗнтересси ҫинчен, вӑл ҫӗнтермех кирли 
ҫинчен калатв. Ҫакӑнта ӗнтӗ вӑл юмахӑн оптимизме, 
реализмла характере.
22



Юмах юптарнӑ тӑрӑх, тимӗр тылӑ ӑшӗнче шурӑ 
шуйттан ларатв, имӗш, тимӗр тылла тытсанах вӑл шӑ- 
лӗсемпе шаккатв, тет. Кантӑр тылланӑ чухне, кантӑр 
ҫӳппи куҫа кӗрсен, ҫын тухатмӑш пулатъ, тет.

Ҫав тухатмӑш хушнипе 
Тимӗр тылӑ ҫӗрӗпе 
У рам тӑрӑх, хир тӑрӑх 
Шӑлтӑртатса ҫӳрет, тет. 
Тылӑ сиксе пынӑ чух, 
Ҫулӗ ҫинче ҫын пулсан, 
Хна хӗссе вӗлерсе, 
Юнне ӗҫсе каятъ, тет.

Тухатмӑш, асар-писер суккӑр карчӑк, хӑйӗн хӑнана 
кайнӑ кинӗн пуҫне тылӑпа касса татасшӑн. „Ҫав кин 
пуҫне ҫи, тыллӑм“, тесе ӗскӗртет вӑл тыллине. Ҫул 
ҫинчи кинне, Чӗкеҫ ятлӑскерне, унӑн йӑмӑкӗсем те, 
пиччӗшӗ те хӑйсем патне кӗртмеҫсӗ: „Ҫӗрле ҫӳрес хӑ- 
■нам ҫук, каях хӑвӑн ҫулупа", теҫҫӗ. Вӑл вара аслӑк 
■ҫине хӑпаратв те улӑм ӑшне кӗрсе пытанатъ. Анчах 
тимӗр тылӑ ӑна тупатв, ҫакӑн хыҫҫӑн вара карчӑк кине 
хӑраса вилсе каятв... Юлашкинчен тимӗр тылӑ карчӑка 
хӑйне те пӗтерет,—унӑн пуҫне татса пӑрахатъ, карчӑк 
пырӗнчен хура юн юхса тухатв.

Халӑх хушшинчен илнӗ юмаха сӑвӑласа панӑ хыҫ­
ҫӑн К. В. Иванов акӑ мӗнле шухӑш каласа хуратв:

Иртрӗ каре тӗттӗм ҫӗр, 
Хуллен-хуллен сирӗлчӗ. 
Сикрӗ тухрӗ ҫутӑ кун, 
Ҫут ҫанталӑк ҫутӑлчӗ. 
Ӑкӑр ялӗ вӑраннӑ, 
Йывӑр ыйхӑ татӑлнӑ.

Кун пек шухӑша поэт „Тӑлӑх арӑм“ юмахра та ҫырса 
паратъ; унта та вӑл ҫутӑ ҫӗнгерни ҫинчен калатв:

Ҫут хӗвелпе ҫут тӗнче 
Вӑй паччӑр ҫак кунсенче.

Тӗшмӗшлӗхсенчен вӑйлӑраххи—ҫутӑ кун, ӑс-хакӑл, 
тесе каласшӑн поэт. Тухатмӑш пӗтсен, унӑн ултала- 
малли, хӑратмалли хатӗрӗ те („тимӗр тылӑ" та) пӗтет:

Карчӑк выртатъ, хускалмастъ, 
'Гаврашӗнче хура юн: 
Пӗвӗ выртатъ пӗр ҫӗрте, 
Пуҫӗ выртатъ пӗр еиче. 
Тылӑ ларатъ шарламастъ, 
Мачча ҫинче сасӑ ҫук...

Ҫапла, усал ӗҫ тӑвакан тухатмӑш хӑйӗн ӗҫӗпе хӑй- 
нех пӗтерет,—тӗттӗм ҫӗр иртсен, ҫутӑ кун килет. Ҫа- 
кӑнтан поэт хӑйӗн халӑхне ҫутта кӑларассишӗн, тӗш- 
мӗшлӗхсен ирсӗр тыткӑнӗнчен хӑтарассишӗн тӑни питех 
те лайӑх курӑнатЬ.

К. Иванов ирсӗр карчӑка питленӗ хыҫҫӑн, тепӗр 
ирсӗр этеме ярса илет. Ҫакӑ вӑл—арман хуҫи. Поэт, 
арман хуҫинчен кулса, ӑна тӑрӑхласа, акӑ мӗнле ҫыратв:

Авӑ пыратъ пӗр этем, 
Арман хуҫи урампа, 
Шур сухалӗ ик хӑлаҫ, 
Курпунӗ те икӗ пӑт. 
Туйи ҫине таяннӑ, 
Хӑй кӑвакал пек утатв, 
Пысӑк лавкка умӗнче 
Хашӑлтатса чарӑнатв, 
Хӑй ҫӑнӑхлӑ тумтирне 
Ҫапкаласа мӑрлататв...

Юмахри ӗҫсем пурте тӗттӗм каҫ пулса иртеҫҫӗ: ту­
хатмӑш карчӑк хӑйӗн кинне пӗтерет; тухатмӑш кар- 
чӑкӑн пуҫне тимӗр тылӑ касса тататъ. Ҫакӑн чухнех 
„курпунӗ икӗ пӑт старикӗн“ арман пӗвине „усал-тӗсел- 
сем“ татса яраҫҫӗ.

К. Иванов кӑмӑлӗ Чӗкеҫ енче. Вӑл тухатмӑш кар- 
чӑкӑн сӑн-питне кӑтартса парас умӗн унӑн кинӗсем 
ҫинчен ҫакӑн пек йӗркесем ҫыратъ:

Пурччӗ тэта карчӑкӑн
Икӗ тӑлӑх кинӗсем: 
Икӗ кин те лайӑх кин, 
Иккӗшӗ те сарӑ кин.

Кӗҫӗн кинин, каласан,
Ячӗ унӑн Чӗкеҫчӗ, 
Хӑй те чӗкеҫ пекехчӗ, 
Ытарма ҫук аванччӗ, 
Алли ҫӑмӑл ӗҫ тума, 
Тути ҫӳхе чуптума.
... Куҫӗ-пуҫӗ пит йӑваш,
Ҫын савӑнса тӑмалла,— 
Ҫапах карчӑк юратмаств, 
Ухмах тесех шухӑшлӑн.

Анчах вулакан Чӗкеҫ ҫинчен пӗрре те вӑл ухмах, 
тесе шухӑшламастЬ. Вулакан, поэт пекех, хӑйӗн пӗтӗм 
кӑмӑлӗпе „ҫӑмӑл алӑллӑ“, „йӑваш куҫ-пуҫлӑ“ сарӑ кин- 

шӗн, Чӗкеҫшӗн тӑратв; ҫав вӑхӑтрах вӑл тухатмӑш. 
карчӑка, арман хуҫине пӗтӗм чун-чӗререн кураймаств. 

„Тӑлӑх арӑм* ятлӑ юмахра К. Иванов вӑрҫӑ хӑ- 
рушлӑхӗ ҫинчен ҫырса кӑтартнӑ. Ҫак юмаха ҫыриччен,. 
ик-виҫ ҫул малтан, вӑрҫӑ пулса иртнӗ. Ку вӑл—Япо- 
нипе патша Российи хушшинче 1904 — 1905 ҫулсенче 
пулнӑ вӑрҫӑ. Ҫак пирӗншӗн ӑнӑҫсӑр вӑрҫӑра вилнисен, 
аманнисен, тыткӑна лекнисен хисепӗ 120 пин ҫынна 
ҫитнӗ. Вӗсен шутӗнче чӑваш салтакӗсем те сахал мар 
пулнӑ.

Вунпилӗк ҫулхи Константин Иванова вӑрҫӑ картини- 
сем питех те шухӑшлаттарнӑ. Вӑрҫӑ халӑха епле та- 
рӑхтарни ҫинчен ҫамрӑк поэт хӑйӗн „Тӑлӑх арӑм“ ятлӑ 
юмахӗнче каласа пама тӑрӑшнӑ.

„Тӑлӑх арӑм“ чӑннипех те вӑрҫӑн хаяр сӑнне кӑ­
тартса паратв.

Ҫичӗ пӗр тӑван —вӑрҫӑра. Вӗсен арӑмӗсем уйра тырӑ 
выраҫҫӗ. Хунямӑшӗ каласа панӑ тӑрӑх, кӗҫӗн кинӗн 
упӑшки вӑрҫӑра вилнӗ. Хӑйӗн упӑшкине шыраса, ҫак 
кинӗ вӑрҫӑ каятв. Вӑрҫӑра вӑл мӗн курнине поэт ҫакӑн 
пек сӑнласа кӑтартатв:

Ту тӑрринче пӳрт ларатв, 
Чӑваш хытӑ ҫывӑратъ. 
Кун килет те, кун иртет,— 
Чӑваш хытӑ ҫывӑратв. 
Шӑппӑн выртатъ, хускалмаств, 
Ун арӑмӗ хурланатв. 
Йӗре-йӗре хуйхӑратв, 
Упӑшкине ыталатв. 
Анчах арӑм йӗнине 
Вӑл сисес ҫук чӗрипе. 
Емӗр-ӗмӗр йӗрсен те 
Чӗрӗлес ҫук куҫҫулвпе.

Юратнӑ упӑшкине вӑрҫӑра ҫухатнӑ арӑм, ним тӑ- 
вайман пирки, тӑваттӑмӗш кунне хӑй упӑшкин виҫӗ 
вмтӑн пӗрчӗ ҫӳҫӗпе ҫакӑнса вилет...

К. В. Иванов, вӑрҫӑн тискер хӑрушлӑхӗсене кӑтартса 
парса, тӑшмансене хирӗҫ тӑратв, вӑрҫӑ пирки тӑлӑха 
юлнисем майлӑ пулатв. Вилнӗ упӑшкипе унӑн арӑмӗ 
хутне кӗрсе, поэт-патриот хӑйӗн юмахне акӑ мӗиле 
вӗҫлет:

Эп те вара хурланса, 
Икӗ чу на асӑнса, 
Урхамаха вырттартӑм, 
Чӳклерӗм те хӑвартӑм.

Ку юмахра К. Иванов 1904—1905 ҫулхи вӑрҫӑн ха- 
лӑха хирӗҫле характерне кӑтартса пама тӑрӑшнӑ. Пад­
лах, ӑна вӑл тӳрех, уҫҫӑнах кӑтартса парайман, ҫапах та 
патша пуҫласа янӑ вӑрҫӑра ҫынсене ӑссӑр, киревсӗр 

■лӗтернине лайӑхах каласа панӑ.
„Икӗ хӗр* халапра К. Иванов пӗр пуянӑн хӗрӗсем 

ҫинчен ҫырнӑ. Аслӑ хӗрӗ, пуян ашшӗ ҫулӗпе кайса, 
ашшӗнчен ырӑ ят илтес тесе, унӑн пурлӑхне мухтатв, 
пуянлӑх умӗнче йӑпӑлтататв; кӗҫӗн хӗрӗ, ҫак йӑлана пӑ- 
хӑнмасӑр, тӗрӗслӗхшӗн тӑратв, вӑл ашшӗн мулне мух- 
тамастъ. Поэт кунта вулакансене акӑ мӗнле шухӑш 
патне илсе пыратв: мул ҫинче тытӑнса тӑракан тӗнчере 
суйса, йӑпӑлтатса пурӑнакансем ҫеҫ „мухтава тивӗҫлӗ"; 
кам тӗрӗслӗхшӗн, чӑнлӑхшӑн тӳрӗ кӑмӑлпа тӑнӑ, кам 
тӗрӗслӗхе пӑхӑнса, пуянсем умӗнче пуҫ тайман,—вӗсене 
картман, кун паман...

„Икӗ хӗр" халапра кӑтартса панӑ пуяна аслӑ хӗрӗн 
отвечӗсем килӗшеҫҫӗ, мӗншӗн тесен вӑл ашшӗне унӑн 
пуянлӑхӗшӗн „хисеп тӑватъ", ҫавӑнпа хӗрне вӑл ҫур 
мулне паратъ.

Анчах ҫамрӑк хӗрӗ ашшӗ мулне мухтаса ашшӗне 
хисеп тумастъ. Вӑл каланӑ тӑрӑх: ҫут тӗнчере ашшӗ 
килӗнчи кӑвак лаша мар, —ҫӗр мӑнтӑр; ашшӗ килӗнчи 
вӗллери пыл мар,—ыйхӑ тутлӑ; ашшӗ килӗнчи тӳшек- 
минтер мар,—алӑ ҫемҫе.

Ҫак пуян ашшӗне ҫамрӑк хӗрӗн чӑрсӑр отвечӗсем 
тарӑхтарса яраҫҫӗ, хӗрне вӑл „санра пархатар сахал“, 
тесе хӑваласа яратв.

Ҫакна каланӑ май, кунта ятарласах пӗр деталв ҫинче 
чарӑнса тӑма кирлӗ. Аслӑ хӗрӗн отвечӗ, „тӳшек-мин- 
тер пит ҫемҫе" тени, ашшӗне килӗшет, мӗншӗн тесен 
вӑл унӑн пуян килӗнчи ӑпӑр-тапӑрӗ ҫинчен каланине 
лӗлтерет. Кӗҫӗн хӗрӗн отвечӗ, „алӑ ҫемҫе" тени, ӑна 
килӗшмест ҫеҫ те мар, вӑл ӑна тарӑхтарса ҫын йӗркин- 
чен кӑларатъ. Мӗншӗн тесен кӗҫӗн хӗрӗн отвечӗ чу- 
хӑн ҫын килӗнчи обстановкӑна аса илтерет. Чухӑн ҫын 
тӳшек-минтер ҫинче мар, йывӑр ӗҫ хыҫҫӑн хвггӑ ҫӗрте, 
пуҫӗ айне аллине хурса ҫывӑратв. Унӑн алли вара тӗн- 

’чере темрен те ҫемҫе пек туйӑнатв.
Ку тӗслӗхре, „алӑ ҫемҫе" тенинче,—пирӗн шутпа,— 

пысӑк социалънӑй тупсӑм пур. „Икӗ хӗр" юмах ҫине 
«ҫав тупсӑм енчен пырса пӑхсан, эпир хӑйӗн хӗрӗсене 
илйтусем паракан пуянӑн ӗмӗчӗсене, унӑн ӑнланӑвӗсене 

лайӑхах пӗлсе ҫитетпӗр: ӑна пуянлӑх ҫеҫ интереслен- 
терет, вӑл мул ҫинчен ҫеҫ шухӑшлама юрататв.

Ҫавнашкал ӗнтӗ укҫа ҫинче, суялӑх ҫинче, этемӗн 
ирӗклӗхӗпе чысне чӑрсӑррӑн путарни ҫинче тытӑнса тӑ- 
ракан тӗнчен законе.

Ку ыйту пирки К. Иванов пӗр ҫак произведенире 
ҫеҫ мар чарӑнса тӑратъ. ,Нарспи" поэмӑра та „укҫа- 
пала эрех“ ҫынна ӑсран кӑларни ҫинчен калатъ. Асӑннӑ 
юмахсенчен малтантарах ҫырма пуҫӑннӑ тепӗр произве­
денире— „Шуйттан чури“ ятлӑ романтизмлӑрах траге- 
дире те вӑл мул тӗнчинче укҫа-тенкӗ ҫынсен пуҫӗсене 
мӗнле ҫавӑрнине, вӗсене ӑҫталла хӗтӗртнине кӑтартма 
ӗмӗтленнӗ.

Ҫав трагедии упранса юлса пирӗн вӑхӑта ҫитнӗ сы- 
пӑкӗсен содержанийӗ ҫакӑн пек.

Икӗ пӗр тӑван, пиччӗшӗпе шӑллӗ, мул пухас тесе, 
амӑшӗпе арӑмӗсен сӑмахӗсене итлемесӗр, весен куҫ- 
ҫулЬне пӑхмасӑр, вӑрҫӑ хирне вилесене тустарма, мул 
пухма каяҫҫӗ. Унта вӗсем вилнисен тумӗсене хываҫҫӗ, 
аманнисен кӗсйисене ухтараҫҫӗ, укҫисене кӑларса 
илеҫҫӗ. Ытларах пуяс шутпа асли шуйттанпа паллашатъ, 
чунне сутса шуйттан чури пулса тӑратъ. Шуйттан ӑна, 
мул пекех, хӗтӗртет,—вара пиччӗшӗ хӑйӗн шӑллӗне 
вӗлерсе унӑн укҫине илет.

Ҫакӑн хыҫҫӑн пиччӗшӗ мухтанатъ:

Мана мен пит кирлӗччӗ? 
Укҫа, укҫа,—акӑ вӑл! 
Укҫа пулсан мул та пур, 
Унтан урӑх мӗн кирлӗ? 
Ылтӑн-кӗмӗл манӑн вӑл, 
Ялти пуян эпӗ вӑл!

К. Иванов хӑйӗн творчествин пӗтӗм вӑйне мул тӗн- 
чин тӗрӗсмарлӑхне уҫса кӑтартас ҫӗре янӑ. Анчах ырӑ 
курасси, телей, ирӗклӗх укҫара мар,—акӑ унӑн твор- 
честви витӗр тухакан тепӗр йӗр, тӗп шухӑш. Этем—вӑл 
чи вӑйли, чи таси; анчах капитализмӑн кашкӑрла зако- 
нӗсем этеме темӗн тӗрлӗ ирсӗрлӗхсемпе лапӑртаса ху­
раҫҫӗ, ҫыхлантарса лартаҫҫӗ, ӑсран кӑларма хӑтланаҫҫӗ, 
ҫыннӑн тивӗҫлӗхӗпе вӑйне ҫухаттарасшӑн.

К. Ивановӑн юмахӗсене, трагеди сыпӑкӗсене, пурин- 
чен ытла „Нарспи" поэмине вуласа, эпир иртнӗ сама- 
нана тэта та лайӑхрах куратпӑр, тарӑнрах ӑнланатпӑр, 

халъхи пурнӑҫпа танлаштаратпӑр та, поэтӑн ҫутӑ ӗмӗ- 
чӗсем пирӗн ҫӗршывра, социализм ҫӗршывӗнче, пурнӑҫа 
кӗнине куҫкӗретӗнех куратпӑр. Халӗ этем хӑйне кирлӗ 
тивӗҫ таранах ҫӗкленчӗ, хӑйӗн чаплӑ вырӑнне мӑнаҫлӑн 
йышӑнса тӑратв.

Социализм тӑвакан ҫынсем—ҫӗнӗ йышши ҫынсем. 
Вӗсем укҫашӑн та эрехшӗн пурӑнмаҫҫӗ, вӗсем социа- 
лизмлӑ обгцествӑна усӑ парас тесе, пӗтӗм вӑй-халне 
хурса тӑрӑшаҫҫӗ. Вӗсен ӗмӗчӗ—чи ҫутӑ ӗмӗт—комму­
низм тӑвасси.

* **

Константин Иванов хӑйӗн юмахӗсемпе халапӗсене 
ҫырнӑ чухне А. С. Пушкин пек ӗҫленӗ. Вырӑссен 
аслӑ поэчӗ халӑх чӗлхинчен лайӑх сӑмахсене, паха 
сӑмах ҫаврӑнӑшӗсене суйласа илме пӗлнӗ. К. Иванов 
та ҫавах: вӑл чӑваш чӗлхине юратса, унӑн вӑйне 
чӗрепе туйса ӗҫленӗ, литературӑна кирлӗ сӑмахсене 
халӑх чӗлхинчен пӗрчӗн-пӗрчӗн суйласа илнӗ.

Ҫаксене шутра тытса, эпир: пирӗн литературӑн 
классикӗ, чӑваш поэзине пуҫласа яраканӗ, литература 
чӗлхин никӗсне хываканӗ, тетпӗр. Ку никӗссене вӑл шӑ- 
пах халӑх чӗлхинчен, чӑваш фолвклорӗнчен илнӗ.

К. Иванов ҫырнӑ юмахсем, ҫав вӑхӑтрах, ҫак поэтӑн 
реализмӗ ҫинчен, унӑн творчествин халӑхлӑхӗ ҫинчен ка­
ласа параҫҫӗ. Халӑхлӑх вӑл пӗр-паллӑ халӑхӑн инди- 
видуалӑхӗпе характерлӗхӗ, шухӑш-кӑмӑлӗсемпе туйӑ- 
мӗсен йӗрки; ҫав халӑхӑн йӑлисем те ҫакӑнтах кӗреҫҫӗ. 
Анчах Иванов „чӑваш халӑхлӑхӗпех“ ҫырлахса ларман: 
ӑна А. С. Пушкин поэзинчи, М. Ю. Лермонтов поэ- 
зинчи халӑхлӑх та вӑйлӑ интереслентернӗ.

К. Иванов „Тимӗр тылӑ“, „Тӑлӑх арӑм" тата „Икӗ 
хӗр“ юмахӗсене ҫырнӑ май хӑйӗн талантне ҫӗнӗ про- 
изведенисем ҫырма хатӗрленӗ. Поэт вара часах „Нарспи“ 
ҫырса хӑйӗн хӑватлӑ талантне тата та сарлакантарах 
кӑгартнӑ.

К. Иванов чӑваш халӑх юмахӗсене хӑйӗн таланчӗн 
ҫутгипе хитрелетнӗ, вӗсен тупсӑмне ҫивӗчлетнӗ. Ҫавӑнпа 
та вӗсем чӑваш литератури историне кӗрсе тивӗҫлӗ^ 
вырӑн йышӑннӑ.

1947.



КИВЕЛЕ ПЕЛМИ ПРОИЗВЕДЕНЫ

■(„Парспи" поэма пичетленсе тухнӑрӑнпа 40 ҫул ҫитнӗ май)

Каждое произведение искус­
ства непременно должно рас­
сматривался в отношении к 
эпохе, к исторической совре­
менности и в отношениях ху­
дожника к обществу...

В. Г. Белинский.

1.
Константин Василъевич Иванов ҫырнӑ „Нарспи" поэ- 

мӑн никам манмалла мар историйӗ пур. Вӑл истори 
пирӗн революцичченхи илемлӗ литература мӗнле ата- 
ланни ҫинчен, пирӗн ун чухнехи писателвсем мӗнле 
йывӑр условире ӗҫлесе пурӑнни ҫинчен, анчах вӗсем, 
ҫав йывӑрлӑха пӑхмасӑрах, тӑван литературӑшӑн мӗнле 
тӑрӑшса ӗҫлени ҫинчен каласа паратъ. Вӗсем тӑван ли­
тературӑшӑн хӑйсен пурнӑҫне те хӗрхенмен.

Патшан шутсӑр нумай чиновникӗсем, тӗрлӗ йышши- 
тарҫи-тӗрҫисем халӑха хӑратса, кӳрентерсе пурӑннӑ, 
сӑмах та калаттарман. Чӑваш халӑхӗ пек сахал йышлӑ 
халӑхсен ҫыннисем хӑйсен юррисене те ирӗклӗн юрлай- 
ман. Ф. П. Павлов каларӗшле, чӑваш юрри ун чухне 
„ҫырмари юрӑ“ шутӗнче пулнӑ, мӗншӗн тесен чӑвашсем 
хӑйсен юррисене ҫырмасенче пытанса вӑрттӑн юрланӑ.

Литература ҫулӗ те ҫавӑн пекех хӗсӗк пулнӑ. Чӑваш 
литературин чи малтанхи произведенийӗ—М. Ф. Федо- 
ровӑи „Арҫури" баллади, 1879 ҫулта ҫырнӑскер, вӑтӑр 
ҫула яхӑн сӑмах вӗҫҫӗн ҫӳренӗ. Унӑн авторӗ, чӑвашсен 
пирвайхи чӑн-чӑн поэчӗ, хӑйӗн чӗререн юратнӑ произ- 
веденине пичетре курмасӑрах ҫӗре кӗнӗ.

Чӑвашсен тепӗр хастар поэтне—Тайӑр Тимккине 
патша чиновникӗсем кун паман: ӑна ирӗклӗх сӑввисем 

ҫырнӑшӑн 1908 ҫулта Ҫӗпӗре пуҫӗпех янӑ. Ытти писа- 
телвсемпе поэтсен пурнӑҫӗ те ҫавӑн пекех тертлӗ пулнӑ. 

1905—1907 ҫулсенче патша Российинчи халӑхсем, 
аслӑ вырӑс халӑхӗн пролетариачӗ пуҫарнӑ революции 
вӑйӗпе хавхаланса, кӗрешӗве ҫӗкленнӗ, хӑйсен кулв- 
турине аталантарас тесе, хӑшпӗр пӗчӗк майсемпе усӑ 
курма тытӑнса пӑхнӑ. Ҫак революци вӑхӑтӗнче чӑваш 
чӗлхипе пӑртак кӗнекесем пичетленсе тухнине ҫавӑн 
пек пуҫӑну вырӑнне шутлас пулатв. Ку шута 1908 ҫулхи 
апрелв уйӑхӗн пуҫламӑшӗнче пичетленсе тухнӑ „Иван 
ӗмпӳпе ҫамрӑк сыхлавҫӑ тэта сатур Калашник хуҫа 
ҫинчен хунӑ юрӑ“ ятлӑ кӗнеке тэта ҫав ҫулхинех ок- 
тябрв уйӑхӗнче тухнӑ „Чӑваш халлапӗсем" кӗреҫҫӗ.

Ҫак кӗнекесем иккӗшӗ те чӑваш халӑхӗн чи юратнӑ 
сӑвӑҫин —К. В. Ивановӑн ячӗпе ҫыхӑнса тӑраҫҫӗ.

Пӗрремӗш кӗнекинче М. Ю. Лермонтовӑн К. Иванов 
чӑвашла куҫарнӑ поэмисемпе сӑввисем: „Иван ӗмпӳпе 
ҫамрӑк сыхлавҫӑ тэта сатур Калашник хуҫа ҫинчен 
хунӑ юрӑ“, „Терме ҫынни", „Хумсемпе ҫынсем", „Пу- 
рӑнӑҫ курки11, „Тусен тӑррисем", „Чул ту", „Пиршти" 
тэта ыт. пулнӑ.

Иккӗмӗш кӗнекинче К. Иванов ҫырнӑ „Нарспи* 
поэма, „Икӗ хӗр“, „Тимӗр тылӑ“, „Тӑлӑх арӑм" 
юмахсем тэта ыт. пулнӑ.

Чӑваш чӗлхипе ҫырнӑ „Нарспи" тэта М. Ю. Лер­
монтовӑн чӑваш чӗлхине куҫарнӑ „10рри“ чӑннипех 
те чӑваш литературин никӗсне хывнӑ произведенисем 
пулса тӑраҫҫӗ темелле. Вӑл произведенисем чӑваш чӗл- 
хин вӑй-хӑватне кӑтартса параҫҫӗ.

„Калашник хуҫа ҫинчен хунӑ юрра“ М. Ю. Лер­
монтов 1837 ҫулта, хӑй ҫирӗм икӗ ҫулта чухне, ҫырнӑ. 
Тепӗр ҫултан ҫак юрӑ „Литературные прибавления 
к Русскому Инвалиду" ятлӑ журналта пичетленсе 
тухнӑ. Вӑл Лермонтов ячӗсӗрех пичетленнӗ (унӑн айне 
„ —въ“ тесе паллӑ тунӑ). Ҫак произведении чапӗ тӗ- 
лӗнмелле хӑвӑрт сарӑлнӑ. Ӑна пуринчен ытла вырӑс- 
сен аслӑ критике В. Г. Белинский хавасланса ырланӑ, 
пысӑк хак парса мухтанӑ.

Шӑпах ҫитмӗл ҫултан „Калашник хуҫа ҫинчен хунӑ 
юрӑ" чӑвашла пичетленсе тухнӑ. Ӑна куҫараканӗ вун- 
ҫичӗ ҫулти чӑваш ачи Константин Иванов пулнӑ. 
К. Иванов „Нарспи" поэмӑна ҫырман пулсан та, 
М. Ю. Лермонтовӑн „Юррине" куҫарнипехЬ те, пирӗн

литература историне паллӑ поэт ячӗпе кӗнӗ пулӗччӗ.. 
Ку тӗлӗшпе, пирӗн шутпа, Ухсай Яккӑвӗ тӗрӗс калаты 
„Иванов Лермонтов поэмине куҫарни чӑннипех те пы­
сӑк ҫӗнтерӳ пулнӑ, ӑна малаллаӗҫлеме хӑюллӑ вӑй панӑ\ 

Виссарион Белинский Лермонтов поэми ҫинчен ҫапла 
хӗпӗртесе ҫырнӑ: „Лермонтов поэмине эсир епле кӑна 
тинкерсе пӑхсан та, пӗр ытлашши е ҫитеймен сӑмах, 
йӗр, сӑвӑ, пӗр ытлашши сӑнлӑх тупаймӑр, пӗр начар 
вырӑн та ҫук, пурте унта кирлӗ, тулли, вӑйлӑ. Лер­
монтовӑн поэми —сулмаклӑ япала, пиҫсе ҫитнӗскер, вӑл 
мӗн чухлӗ илемлӗ, ҫавӑн чухлех халӑхӑн®.

Эпир, Иванов вӑйне пӗрре ӳстермесӗрех, вӑл ку­
ҫарни ҫинчен те Белинский сӑмахӗсемпех калама пул- 
таратпӑр. Лермонтов поэми чӑваш чӗлхинче те вырӑсли 
пекех янӑратв, пӗрре те урӑх чӗлхерен куҫарнӑ пек ту- 
йӑнмастъ (пирӗн халъхи хӑшпӗр поэтсем вырӑсла про- 
изведенисене куҫарас теҫҫӗ пулсан, К. Ивановран 
вӗренччӗр!).

„Нарспи" поэмӑна К. Иванов 1907 ҫул вӗҫӗпе 1908 
ҫул пуҫламӑшӗнче ҫырнӑ пулмалла. 1908 ҫулта вара 
ӑна, халӑх хушшинче ҫырса илнӗ фолЬклор произве- 
денийӗ вырӑнне хурса, эпир ҫӳлтерехре асӑннӑ кӗне­
кере пирвайхи хут пичетлесе кӑларнӑ. Унта унӑн чӑн- 
чӑн авторӗ К. Иванов пулнине, „Нарспи" оригиналв- 
нӑй произведени пулнине кӑтартман (ку ӗҫ ҫав тӗлӗшпе 
М. Ю. Лермонтовӑн „Юррин" историйӗ пекрех пулса 
тухнӑ).

„Чӑваш халлапӗсемпе юмахӗсем" кӗнекене кӑлара- 
кан И. Я. Яковлев, „Нарспи" авторӗн ятне тӳрех кӑтарт- 
масӑр, патша чиновникӗсене улталаса, „Нарспие" юмах 
шутне кӗртсе, К. Ивановӑн чи хӑватлӑ произведенине 
чӑваш халӑхӗ патне ҫитернӗ.

„Нарспи" поэмӑна автор ятне кӑтартмасӑр кӑларма: 
И. Я. Яковлева тата тепӗр сӑлтав хушнӑ: вунҫичӗ 
ҫулхи Иванова Чӗмпӗрти шкулта пулса иртнӗ забастов- 
кӑна хутшӑннӑшӑн 1907 ҫулхи март уйӑхӗнче шкултан 
кӑларса янӑ пулнӑ. Ҫавӑнпа та „Чӑваш халлапӗсене* 
пичетлесе кӑларнӑ чухне И. Я. Яковлев унӑн ятне кӑ- 
тартма кӑштах шикленнӗ те пулмалла.

Ҫапла ӗнтӗ, пирӗн кулвтурӑна патша йӗрки хӗссе 
тӑнӑ пирки, унӑн кашни чечекнех патша чиновникӗсен 
атти таптанӑ пирки, ӑна кӑкласа хӑртнӑ пирки „Нарспие" 
фолъклор произведенийӗ ячӗпе витсе кӑларнӑ.



„Нарспи" пичетленсе тухнӑ вӑхӑт йывӑр вӑхӑт пулнӑ. 
Патша министрӗ Столыпин революционерсене хаяррӑн 
пӗтерсе тӑкасси ҫинчен закон кӑларнӑ. Ирӗклӗн шухӑш- 
лакан кашни ҫыннах, кашни революционерах Столыпин 
„галстуйӗ", урӑхла каласан, такансенчен ҫакса вӗлер- 
мелли пӑяв, хӑратса тӑнӑ. 1906 ҫултан пуҫласа 1909 ҫулч- 
чен Столыпин законӗ тӑрӑх икӗ пин ҫын ытла ҫакса вӗ- 
лернӗ, 25 пин ҫынна каторгӑпа ссылкӑна янӑ, тӗрме- 
сене хупса лартнӑ.

Шӑпах Столыпин саманинче, 1907—1908 ҫулсенчи йы­
вӑр кунсенче, К. Иванов, пурнӑҫ тӗксӗмленнине ҫамрӑк 
чӗрипе малтанах сиссе, ҫапла ҫырнӑ:

Асап, хӗн-хур халӗ пур, 
Килчӗҫ хура пӗлӗт пек...

Унчухнехи хӑрушӑ саманан ирсӗрлӗхне пӑхмасӑрах, 
„Нарспи“ пичетленсе тухнӑ „Чӑваш халлапӗсем" кӗне- 
кен малтанхи экземплярӗсем тӗттӗм чӑваш ялне ҫитнӗ. 
Ҫак ирӗклӗхе юратакан поэтӑн поэмине хут вӗренекен 
чӑваш ачисем хӗллехи сивӗ каҫсенче тӑвӑр та пӑчӑ 
пӳртсенче шӑппӑн-шӑппӑн пӑшӑлтатса вуланӑ, хут пӗл- 
мен амӑшӗсемпе аппӑшӗсем тӗлӗнсе итленӗ, йӑваш чу- 
нӗсемпе хурланнӑ, ӗҫре хытнӑ аллисемпе куҫӗсене 
хупласа йӗнӗ...

1914 ҫулта пӗрремӗш тӗнче вӑрҫи пуҫланнӑ. Росси­
йӑри халӑхсем ҫине пысӑк хуйхӑ тиеннӗ. Ҫакӑн чухне 
те чӑваш халӑхӗ хӑйӗн юратнӑ поэтне манман. Салтака 
каякан ҫамрӑксем „Нарспи" поэмӑна кутамккасене 
чиксе фронта илсе кайни те пулнӑ.

Нарспипе Сетнерӗн сӑнарӗсем пӳртрен пӳрте, ялтан 
яла ҫӳренӗ, халӑхӑн ӑс-тӑнне кӗрсе вырнаҫнӑ, чӗре патне 
ҫитсе чун-хавалне хускатнӑ. Анчах вулакансем ҫав 
чаплӑ произведении авторӗ К. В. Иванов пулнине ну- 
майччен пӗлеймен. Унӑн чӑн-чӑн талантне хаклакан та 
ун чухне пулман. Вӑл хӑйӗн юратнӑ ӗҫӗнче—литера- 
турӑра ытларах, хытӑрах ӗҫлетӗр тесе, ӑна никам та 
хавхалантарман, —И. Я. Яковлев пек тӑван халӑхшӑн 
тӑрӑшакан уйрӑм ҫынсем ҫеҫ ӑна пулӑшнӑ.

Октябрнти Аслӑ социализмлӑ революци хыҫҫӑн тин 
„Нарспи" чӑваш халӑхӗ хушшинче ҫеҫ мар, ытти ха­
лӑхсем хушшинче те паллӑ вырӑн йышӑнса тӑракан 
произведени пулчӗ. Унӑн художествӑллӑ пахалӑхне 
совет ҫыннисем кӑна тивӗҫлӗ хак пачӗҫ.

Константин Иванов поэт ӑсталӑхне вырӑссен про- 
грессивлӑ литературинчен вӗреннӗ. Унӑн литературӑри 
учителӗсенчен пӗрремӗш вырӑнта тӑраканни чӑннипех 
те М. Ю. Лермонтов пулнӑ. К. Иванов Лермонтовӑн 
юррисемпе сӑввисене куҫарнӑ ҫеҫ мар, вӑл унӑн поэ- 
зири хӑватне илме тӑрӑшнӑ, Лермонтов пек чун-хава- 
лӗпе ҫунса ӗҫленӗ.

1825 ҫулти декабрӗн 14-мӗшӗ хыҫҫӑн патша Росси- 
йинче пуҫланнӑ реакци вӑхӑтӗнче харсӑр М. Ю. Лер­
монтов пуҫ усмасӑр ӗҫленӗ пекех, 1905—1907 ҫулсенчи 
революци хыҫҫӑн пуҫланса кайнӑ хура реакци вӑхӑ­
тӗнче К. В. Иванов прогрессивла ҫул ҫинче тӑрса, чӑ­
ваш литератури ялавне ҫӗкленӗ, этемӗн ырӑ ӗҫне мух- 
таса, ҫутӑ ӗмӗтлӗ, ырӑ шухӑшлӑ произведенисем ҫырнӑ. 
Вӗсем иккӗшӗ те гражданла поэтсем пулнӑ, самана 
ыйтнине палӑртакан, чун-чӗререн халӑха парӑнса ӗҫ- 
лекен поэтсем пулнӑ.

К. Иванов хӑйӗн „Нарспи11 поэмипе чӑваш литера- 
турин ҫулне пуҫласа янӑ. Ҫакна чӑваш халӑх поэчӗ 
С. В. Элвгер хӑйӗн „Нарспи" авторне ятлӑ сӑввинче 
питех те лайӑх каласа паратв:

Вӑл ҫурхи юр айӗнчен 
Пӗччен тухнӑ чечек пек, 
Ирхи шуҫӑм ӳкиччен 
Хӑпаракан ҫӑлтӑр пек,— 
Пӗтӗм чӑваш ҫӗршывне 
Ҫурхи илем кӗриччен, 
Ун ялӗсем ҫинелле 
Ҫурхи шуҫӑм ӳкиччен,— 
Чуралӑхри чӗлхене 
Шанчӑк пама пурӑннӑ, 
Тухас сӑвӑҫ туссене 
Ҫул кӑтартма пуҫланӑ...

2.
Чаплӑ поэма—„Нарспи' ҫур ӗмӗре яхӑн ӗнтӗ вула- 

кансен чӗрисенчен туха пӗлмест, вӑл халӑх чӗрине, 
шухӑш-кӑмӑлне шаларах та шаларах кӗрсе пыратъ.

Мӗншӗн вӑл ҫавӑн пек? Мӗншӗн „Нарспие11 кашниех 
юратса вулатъ? Мӗншӗн ӑна ваттисем ҫеҫ мар, пирӗн 
вӑхӑтра ҫуралса ӳснӗ ҫамрӑксем те чун-чӗререн кӑмӑл- 
лаҫҫӗ? Мӗншӗн ҫак поэма кивелме пӗлмест?

Мӗншӗн тесен К. Иванов ҫырнӑ „Нарспие" пурнӑҫ 
ҫуратнӑ, вӑл пурнӑҫпа ӳснӗ, пурнӑҫпа перле утакан 
поэма. Унӑн тӗп шухӑшӗ—гуманизмлӑ шухӑш.
3. Чӑваш халӑх поэчӗ. 33



Мӗншӗн тесен „Нарспи"—халӑх кӑмӑлне палӑртса 
ҫырнӑ произведени. Унта эпир халӑхӑн чи паха шухӑш- 
туйӑмӗсене тупатпӑр. Вӗсем халӗ те пирӗн чӗре хӗлӗ- 
хӗсене ӑшшӑн перӗнсе, чунӑмӑрсене лайӑх сисӗм кӗртсе, 
ырӑ ӗмӗтсемпе юрлаттараҫҫӗ.

Мӗншӗн тесен „Нарспи"—этем тивӗҫлӗхӗпе, граж- 
данлӑх шухӑшӗпе пурӑнма вӗрентекен произведени. 
Вӑл ҫамрӑклӑх вӑйӗпе, пурнӑҫ туртӑмӗпе ҫиҫсе тӑратв. 
Кирӗк-тусан ҫӗнеймест, тӗксӗмлӗх сӑнӗ витеймест ӑна.

„Нарспи"—этемӗн ырӑ шухӑшӗсене, ӗмӗчӗсене хус- 
катакан, ҫынна чӑннипех те ырра вӗрентекен илемлӗ 
произведени: вӑл—ҫуркунне юрри, ҫурхи хӗвел ӑшши, 
ешӗл вӑрманӑн, йывӑҫсен, чечексен шӑрши, вӗҫен 
кайӑксен сасси, вӑл—шыв-шурсен кӗмӗл шӑнкӑравлӑ 
сасси...

„Нарспи"—хастар чӗреллӗ ҫынсене кивӗ пурнӑҫа 
хирӗҫ кӗрешме чӗнекен поэма, ирӗклӗхе савакан, ирӗк- 
лӗхе мухтакан чӗресен ялавӗ.

Ҫакӑ вӑл акӑ мӗншӗн ҫавӑн пек пулма пултарнӑ: 
Константин Иванов поэт-демократ- пулнӑ; унӑн поэзи­
йӗ—пӗтӗмпех гражданла поэзи; унӑн сасси—самана 
сасси. Вӑл тата ҫакӑнтан та килнӗ: Иванов произведе- 
нийӗн никӗсӗсенче выртакан эстетикӑллӑ тӗп принцип- 
сем халӑх тунӑ ӗҫсен илемлӗхӗнчен, унӑн кӗрешӗвӗн- 
чен тухса тӑраҫҫӗ. К. Ивановӑн эстетикӑллӑ ӑнланӑвӗ- 
сем халӑхӑн малта пыракан сийӗсен эстетикӑллӑ ӑнла- 
нӑвӗсем пек пулнӑ. Вӑл пысӑк та вӑйлӑ туйӑмсене пит 
те пысӑк ӑсталӑхпа сӑнласа панӑ.

Константин Ивановӑн—чӑваш илемлӗ литературин 
никӗсне хывакан поэтӑн—произведенийӗсем питех те 
тарӑн шухӑшлӑ, вӗсенче—революцичченхи чӑваш ха­
лӑхӗн пурнӑҫӗ палӑрса тӑратв. Ҫавӑнпа та унӑн произ- 
веденийӗсене халӑх юрататв. Халӑх кӑмӑлне кайнӑ, 
халӑх юратса йышӑннӑ произведенисем вара чӑннипех 
те вилӗмсӗр, вӗсем халӑхпа пӗрле пурӑнаҫҫӗ, ӗмӗртен 
ӗмӗре куҫса пыраҫҫӗ.

„Нарспи" шӑпах ҫавӑн пек произведенисен шутне 
кӗрет. Вӑл кашни вулакан кӑмӑлне сисмен ҫӗртенех 
ҫӗклентерсе яратв, унӑн шухӑш-кӑмӑлӗсене хускатса, 
илемлӗх туйӑмӗсене вӑрататв. „Нарспи" этеме хӑйӗн 
вӑй-халнӗ ӗнентерет, ун ҫине шантаратв.

Мӗн ҫинчен ҫырнӑ-ха унта?
„Нарспи" поэмӑра чӑвашсен пурнӑҫӗнчи пӗр-пӗтӗм 

эпоха ҫинчен ҫырса панӑ, вӑл пӗр-пӗтӗм эпохӑри обще- 
ствӑллӑ аталанӑвӑн туртӑмӗсене ҫутатса паратъ. Ҫакӑ 
вӑл-Российӑра капитализм аталанса пынӑ вӑхӑт. Рос- 
сийӑра капитализм ӳссе сарӑлса пынӑ май, ҫав аталану 
чӑваш ҫӗршывӗ пек тӗттӗм кӗтессене те кӗрсе пынӑ. 
Чӑваш ялӗнче те ҫӗр ҫитмен пирки, выҫлӑх пирки хӗ- 
сӗнсе-пӗсӗнсе пурӑнакан чухӑнсем ытларах та ытларах 
курӑна пуҫланӑ (М. Ф. Федоров хӑй вӑхӑтӗнче ун пек 
чухӑнсем ҫинчен „Хӗвел ансан Хӗветӗр" тесе юптарса 
ҫырнӑ), пуянсем-кулаксем пуҫланса кайнӑ.

Обществӑра ҫӗнӗ вӑйсем малти вырӑна тухса пынӑ. 
Чӑвашсем те ҫак процесран аякра тӑман: вӗсем хуш­
шинче те классем ҫитӗннӗ, кӗрешнӗ; классем хушшин- 
чи хирӗҫӳсем тарӑнланнӑҫемӗн тарӑнланнӑ1. Вӑл хирӗ- 
ҫӳсем тӗрлӗ формӑсемпе палӑрса тӑнӑ. Ку процесс чӑ­
ваш халӑхне те, Российӑри ытти халӑхсемпе пӗрлех, 
1905—1907-мӗш ҫулсенче пулса иртнӗ буржуалла-де- 
мократиллӗ революцие хутшӑнасси патне илсе ҫитернӗ.

К. В. Иванов—реалист. Вӑл халӑх пурнӑҫӗн паллӑ 
енӗсене, обществӑллӑ аталанӑвӑн тӗп туртӑмӗсене кур­
са тӑнӑ, ӑнланнӑ. Поэт чӑваш ялӗн патша вӑхӑтӗнчи 
пурнӑҫне, унти класлӑ сийсене курса, реалистла ҫутат­
са панӑ.

Силпи ялӗ ҫинчен Иванов акӑ мӗнле ҫыратъ:
Силпи ялӗ, пуян ял, 
Ларатъ вӑрман ӑшӗнче. 
Кантур пекех ҫурчӗсем 
Ват йӑмрасем айӗнче.
Ялӗ тавра укӑлча, 
Ҫӗнӗ ҫатан укӑлча;
Кив капанлӑ анкарти, 
Тӗрлӗ ҫимӗҫлӗ пахча.
Аслӑ урам тӑршшӗпе 
Хӑма витнӗ ҫурчӗсем. 
Урам икӗ айккипе 
Ем-ешӗлех сачӗсем.

1 Ку тӗлӗшпе В. И. Ленин 1897-мӗш ҫулӑн вӗҫӗнче, хӑйӗн „За­
дачи русских социал-демократов" ятлӑ произведенийӗнче ҫӑпла ҫыр­
нӑ: „Что касается до демократических элементов в угнетенных на­
родностях и в преследуемых вероучениях, то всякий знает и видит, 
что классовые противоречия внутри этих категорий населения го­
раздо глубже и силънее, чем солидарноств всех классов подобной 
категории против абсолютизма и за демократические учреждения" 
(Сочинения, 4-е изд., том 2, стр. 311 312).

Ҫуртсем тавра кил-карти 
Чул хӳме пек ҫавӑрнӑ. 
Сарӑ хапха килсерен 
Чӗнтӗрленӗ тӑрӑллӑ. 
Силпи ялӗ аслӑ ял, 
Хула тейӗн инҫетрен, 
Ахӑр, купти чӑвашсен 
Мулӗ пур-тӑр ҫав вӗсен.

Поэт кунта Силпи ялӗн тулаш енне кӑтартса панӑ. 
Ҫак тулаш енӗ („инҫетрен хула" пек курӑнаканскер) 
тӳрех куҫ умне тухса тӑратв, унти пурнӑҫӑн ӑшчик- 
кине витсе хуратъ, социалЬнӑй йӗрне тупма кансӗрлет. 
Ҫавӑнпа ӗнтӗ К. Ивановӑн ҫак строфисем хӑшпӗр 
„критиксене11 чӑннипех те ӑнран ячӗҫ. Вӗсем ҫав вырӑ- 
на илсе, пирӗн классика, халӑх поэтне, кулаксен, пуп- 
сен поэчӗ туса хума хӑтланса пӑхрӗҫ. Вӗсем поэтӑн: 
„пурӑнӑҫсем, ах, аван аслӑ Силпи ялӗнче', тенӗ сӑма- 
хӗсенче чакаланчӗҫ, ҫӑтмах пек туйӑнакан (туйӑнакан 
ҫеҫ!) Силпи ялӗнче чухӑнсен пурнӑҫӗ тамӑкри пек асап- 
лине ӑнланасшӑн пулмарӗҫ.

Хӑйӗн поэминче К. Иванов чӑваш халӑхӗ классем 
ҫине пайланнине уҫҫӑнах кӑтартса панӑ. Пирӗн шутпа, 
вӑл поэмӑра тахҫанхи патриархалънӑй вӑхӑта мар, 
Х1Х-мӗш ӗмӗрӗн иккӗмӗш ҫуриайӗнчи, тӗрӗсрех, 80— 
90-мӗш ҫулсенчи вӑхӑта, 1905—1907 ҫҫ. революци умӗн- 
хи пысӑк тапхӑра, илсе кӑтартнӑ. Унта эпир чӑваш 
ялӗн пӗр-пӗрне тӗлме-хирӗҫ икӗ пайне—кулаксемпе 
чухӑнсене куратпӑр: вӗсем лӗр-пӗринпе хирӗҫсе пурӑ- 
наҫҫӗ, килӗштерми кӗрешеҫҫӗ.

Пуянсем—михетерсемпе тӑхтамансем; чухӑнсем— 
сетнерсем, Михетер патӗнче ӗҫлекен тарҫӑсем, хырӑмӗ 
питӗ выҫнипе Силпи ялнелле пӑхакан кӗтӳ ачисем, сӑри 
пулмасан, хӑйсене уйранпа та ҫырлахтаракансем тата 
ыттисем те. Паллах, чӑвтш ялӗнче вӑтамсем те пулнӑ, 
анчах поэт вӗсене кӑтартса парас задача лартман.

Михетер пек пуянсем Силпи ялӗнче пӗрер-икшер, 
виҫшер ҫеҫ; ыттисен йышӗ—вӑтам пурӑнакансемпе чу­
хӑнсен, тарҫӑсен йышӗ пысӑк. Чухӑнсен йышне ҫултан- 
ҫул ӳстерекенӗ—мул тӗнчи, капитализм, „кантур пекех 
ҫуртсенче“ пурӑнакапсен, тӗрлӗ михетерсен пусмӑрӗ.

Акӑ ҫӗрме пуян Михетер мухтанатв:
„Михетере мӗн ҫитмен? 
Мӗнӗм ҫук-ши ҫуртӑмра? 
Кӗмӗл тенкӗ, тӗртнӗ пир 
Сахал-ши-мӗн ҫӳпҫемре?

Тырӑ-пулӑ туллиех 
Ишӗлмест-и кӗлетре? 
Ҫу, сӗт-турӑх, сӑра-пыл 
Тулли мар-и нӳхрепре?

Малалла К. В. Иванов Михетерӗн хуҫалӑхне калама 
ҫук уҫҫӑн ӳкерсе паратв:

Чӑн сӑмахӑн суйи ҫук:
Михетере мӗн ҫитмест?
Пӗтӗм ялта пӗр пуян,
Ӑна никам ҫитеймест.

Унӑн ҫурчӗ хула пек, 
Кӗрсен витӗр тухма ҫук.
Хуралтисен тӑррине 
Чӑх-чӗп вӗҫсе ҫитме ҫук.

Картиш тулли япала
Купаланса выртаҫҫӗ.
Кӗлет тулли тыррисем
Тӑкӑнас пек тӑраҫҫӗ.

Урхамах пек лашисем
Утӑ-сӗлӗ ҫиеҫҫӗ:
Унӑн вылвӑх-чӗрлӗхсем
Пичӗке пек ҫӳреҫҫӗ.

Тури-касри ҫак кил-ҫур: 
Аякранах курӑнатв.
Пирӗн ватӑ Михетер
Тивӗҫлипе мухтанатв.

Ку йӗркесенче Михетерӗн пурлӑхӗ ҫеҫ мар, ҫав 
пурлӑхӑн пысӑкӑшӗ те курӑнса таратв. Поэт вулакана 
Михетерӗн хула пек ҫуртве илсе кӗртет те ҫав никам 
ҫитеймен пуянӑн пӗтӗм пурлӑхне кӑтартса ҫӳрет: ху- 
ралтисене, вӗсен тӑррисене, купаланса выртакан япали- 
сене, кӗлетри тыррисеие, чӑх-чӗпне, урхамах пек лаши- 
сене, пичӗке пек вылвӑхӗсене тата ыт. те кӑтартатъ; поэт 
Михетерӗн нӳхрепне те, ҫӳпҫисене те манса хӑвар- 
маств, —пурне те уҫса кӑтартатъ. Ҫав вӑхӑтрах вӑл Ми­
хетерӗн мухтанчӑк кӑмӑлне те яр-уҫҫӑн палӑртатъ: „ти­
вӗҫлипе мухтанакан" ватӑ Михетер пули-пулми ҫынпа 
хутшӑнмастЬ, вӑл „витӗр курӑнакан" ҫынсемпе, урӑхла 
каласан, ҫурт-йӗрсӗр, вылвӑх-чӗрлӗхсӗр аран-ар^й тӗк- 
келенсе пурӑнакансемпе калаҫмастъ.

Пӗтӗм ялти „пӗр пуян“, Михетер, хӑй пекех тепӗр 
пуяна, Хушӑлкари ватӑ Тӑхтамана, хӑйӗн хӗрне вӑйпах 
качча паратв.

Ҫакӑ икӗ пуян ҫинчен ялта акӑ мӗн калаҫҫӗ:

Пулас туя ялйышсем 
Тӳсеймесӗр кӗтеҫҫӗ: 
— Икӗ пуян пӗрлешсен, 
Шеп те пуле туй!—теҫҫӗ.

Ҫапла, Силпи —пуян ял, мӗншӗн тесен вӑл михетер- 
сен ялӗ. Анчах ҫав вӑхӑтрах вӑл сетнерсен ялӗ. Сет­
нер чухӑн, унӑн мулӗ ҫук. Акӑ чухӑн Сетнерӗн килӗ:

Ял вӗҫӗнче, Тукасра, 
Пӗчӗкҫеҫҫӗ пурт ларатн. 
Амӑшӗпе ҫак пӳртре 
Сетнер ача пурӑнатъ.

Чипер ача Сетнерӗн 
Пӗр урхамах лаши пур, 
Ватӑ карчӑк амӑш пур, 
Вӗри юнлӑ чӗри пур.

Кунӗн-ҫӗрӗн ӗҫлеме 
Икӗ вӑйлӑ алли пур. 
Тӑшман пуҫне пӗтерме 
Вӗри вут пек ҫилли пур.

Унтан урӑх Сетнерӗн 
Нимӗн те ҫук япала. 
(Анчах асту: Михетер 
Хӗрне памастЬ ҫукалла).

Ҫак строфасенчен революцичченхи чӑваш ялӗн соци- 
алвнӑй сӑнӗ курӑнса тӑратв. Ҫапла ӗнтӗ, Силпи ялӗнче 
„пӗчӗкҫеҫҫӗ пӳртре" тата „хула пек" ҫуртра пурӑна- 
кансем пур. Михетер туй тӑватъ, сӑра-эрех ӗҫтерсе хӗр 
паратв. Шавлаҫҫӗ те юрлаҫҫӗ, ташлаҫҫӗ те сикеҫҫӗ. Ан­
чах ҫав вӑхӑтрах ялти ҫынсем „Михетертен шикленсе" 
калаҫаҫҫӗ. Михетер картиш тулли купаланса выртакан 
япаласем хушшинче мухтанса ҫӳрет пулсан, Сетнер 
кунӗн-ҫӗрӗн ӗҫлет, вӗри вут пек ҫиллипе тӑшман ҫине 
тарӑхса ҫӳрет.

Эппин: Силпи—класлӑ ял. Унти кӗрешӳ ахалъ кӗ- 
решӳ.мар,—класлӑ кӗрешӳ.

3.
Сетнерпе Нарспи, ирӗклӗхе юратакан ҫамрӑксем, 

пуянсен тӗнчинчен хӑтӑласшӑн, вӗсем ирӗке тухасшӑн.

... Лашам ҫине ларӑттӑм,
Аяккалла ку ялтан
Вӗҫӗттӗм те кайӑттӑм,—

тет Сетнер. Нарспи те ҫав ӗмӗт-шухӑшпах пурӑнатъ.
Поэт каланӑ тӑрӑх, Силпире савӑнӑҫ тупайман Нарспи:

Кайӑк чунӗ пулсассӑн, 
Йӗрӗччӗ те кулӗччӗ; 
Ҫуначӗсем пулсассӑн, 
Вӗҫӗччӗ те кайӗччӗ.

Анчах Сетнерпе Нарспи ниҫта та „вӗҫсе" каяймаҫ- 
ҫӗ. Нарспи, „ашшӗ“ законне, мул законне пӑхӑнмасӑр, 
кӗрешӗве тухатЬ, айӑплисене тупатъ.

„Эпӗ асап курнишӗн ху айӑплӑ, эпӗмар“,—тет Нарспи 
пуян ашшӗне хирӗҫ.

Тепӗр енчен, Михетерпе унӑн карчӑкӗ те Нарспипе 
Сетнере тӑшман вырӑннех хураҫҫӗ. Вӗсем, Сетнер кил- 
не пырсан, сура-сура акӑ мӗнле ылханаҫҫӗ:

Пӗтӗр, типӗр ҫакӑнта, 
Типӗр, хӑрӑк турат пек! 
Шӑммӑр-шаккӑр ҫӗриччен 
Асапланӑр йытӑ пек!

Тӗрӗссипе каласан, Нарспипе Сетнер—иккӗшӗ те кӗ- 
решекен ҫамрӑксем, иккӗшӗ те хӑйсен вӑйӗпе малалла, 
пурнӑҫ патнелле туртӑнакан ҫынсем. Акӑ илер-ха, сӑ- 
махран, Нарспипе Сетнерӗн ҫӳлӗ валак патӗнче каланӑ 
сӑмахӗсене. Поэт ҫав сӑмахсенче „ӑрӑскала1* кӗрешӳре, 
кивӗ тӗнчене хирӗҫ пыракан кӗрешӳре ҫапӑҫса илме
чӗнет.

— Ҫаплах вара, Нарспиҫӗм, 
Ҫук-ши манӑн ӑрӑскал? 
Ҫаплах сана ют ҫӗре 
Илсе кайӗ-ши усал?—

тесе ыйтатъ ҫулӑм чӗреллӗ Сетнер. Нарспи те ҫавӑн 
пек ыйтӑвах лартатъ:

Тӑшман ытла хаяр, тет, 
Епле унтан хӑтӑлас? 
Сетнер, Сетнер, кала-ха, 
Ӑҫта каяс, мӗн тӑвас?—

тет вӑл. Ку ыйту ҫине вара Сетнер хӑех ответ паратъ: 

— Пӗртен-пӗрех пуҫӑм пур, 
Вӗри юнлӑ чӗрем пур, 
Ватӑ карчӑк аннем пур, 
Урхамах пек утӑм пур,

Вӗсенчен те хаклӑрах— 
Чунӑм савни, эсӗ пур, 
Анчах сана та паян 
Туртса илен тӑшман пур;

Вӑл тӑшмана пӗтерме 
Икӗ вӑйлӑ аллӑм пур, 
Анчах ӑна пӗтерсен, 
Унтан усал тӗнче пур,—

тет Сетнер.
Ҫапла, юлашкинчен, Сетнер таҫта вӗҫсе каясси ҫин­

чен мар, хӑйӗн тӑшманне пӗтересси ҫинчен калатв. 
Ҫапла, Сетнерӗн шухӑшӗ сарӑлсах, ҫӗкленсех пыратъ. 
Вӑл социалънӑй шухӑш пулса тӑратв. Арӑскал тупас 
тесен, пуянсемпе кӗрешмелле, усал тӗнчепе кӗрешмел- 
ле,—ҫакӑ „Нарспи*1 поэмӑн витӗр витнӗ тӗп шухӑшӗ. Ку 
вӑл, ҫав вӑхӑтрах, Ивановӑн пӗтӗм творчествинчи тӗп 
туртӑм пулса тӑратв. Поэмӑн ҫак прогрессивла-историл- 
лӗ туртӑмӗ ун чухнехи пӗтӗмӗшле социалвнӑй обстанов- 
кӑран килнӗ, поэт ҫав обстановкӑна малта пыракан сий- 
сем енчен пӑхса ӑнланнипе хӑйӗн шухӑшӗсене уҫса, 
вӑйлӑлатса пвшӑ.

Ҫапла, „Нарспи11 авторӗ вулакана пв1Сӑк вгйту патне 
ҫитерсе тӑрататв: михетерсемпе тӑхтамансем—тӑшман- 
сем; вӗсене вӑйлӑ алӑпа пӗтерме те пулатв; тӑшмана 
пӗтерсен, унтан усал тӗнче юлатв. Усал тӗнче пуррине 
Иванов пӗлет, анчах ҫав усал тӗнчене мӗнле пӗтересси 
ҫинчен вӑл „Нарспире" нимӗн те каламаств; ӑна мӗнле 
пӗтермеллине пӗлмест.

К. Ивановшӑн пуринчен те илемли—вӑл пурнӑҫ хӑй. 
Поэт Нарспипе Сетнерӗн сӑнарӗсене, поэзи меслечӗ- 
семпе ӳкерсе, ҫав чи илемлӗ япалана, урӑхла каласан, 
шӑпах пурнӑҫа юратма чӗнет. Ҫавӑнпа ӗнтӗ эпир К. Ива­
новӑн поэмине тулли кӑмӑлпа вулатпӑр, унӑн эстети­
кӑллӑ никӗсне ҫӳле хурса хаклатпӑр.

Анчах „Нарспи" поэма пурнӑҫпа мар, вилӗмпе вӗҫ- 
ленет (Сетнер те, Нарспи те пӗтет). Ҫапах та, Нарспи­
пе Сетнерӗн пурнӑҫӗ поэмӑра тӗп ввфӑн йвппӑнса тӑни, 
вӗсен кӗрешӗвӗ, вӗсен таса та илемлӗ, вӑйлӑ та тарӑн 
юратӑвӗ пире малтанах ҫирӗп кӑмӑл паратв те, Нар- 

спипе Сетнерӗн вӑхӑтсӑр вилӗмӗшӗн пирӗн ҫилӗсен 
хаярлӑхне тӑхтамансене, мнхетерсене хирӗҫ ҫӗклет. 
Ҫавӑн чухне вара куҫ умне кӗрешекен Сетнер тухса 
тӑнӑн туйӑнатъ, кӗрешекен Нарспи каланӑ сӑмахсем 
кӗретӗнех илтӗннӗ пек туйӑнатъ. Вӑл пӗтӗм чунтан 
тарӑхса, хаяррӑн, ҫине-ҫинех, пилӗк-ултӑ хутчен акӑ
мӗн калатъ:

— Качча пачӗҫ ирӗксӗр— 
Пулмарӗ-ҫке ырлӑха. 
Атте-анне ӑссӑрри 
Ырлӑха мар, хурлӑха.

Качча пачӗҫ ирӗксӗр— 
Савӑнӑҫ ҫук ҫак тӗнчен. 
Атте-анне ӑссӑртан 
Савни юлчӗ пӗр-пӗччен.

Качча пачӗҫ ирӗксӗр— 
Ятӑм ҫӗрчӗ тахҫанах.
Атте-анне ӑссӑртан 
Пулчӗ асапӑм анчах.

Качча пачӗҫ ирӗксӗр—
Манӑн пурӑнӑҫ хӗн-хур 
Атте-анне ӑссӑртан.
Капла пурӑнса мӗн пур?

Качча пачӗҫ ирӗксӗр— 
Пулмарӗ-ҫке ырлӑха, 
Атте-анне ӑссӑрри 
Ырлӑха мар, хурлӑха.

•— Анчах манӑн савни пур— ,
Ҫӑлаймӗ-ши вӑл мана?
Унӑн вӑйлӑ аллисем 
Пӗтермӗҫ-ши тӑшмана?

Ҫук, пуҫӑма ҫийиччен, 
Тӑшманӑма пӗтерем, 
Асапланса тӳсиччен, 
Тӑхтамана... вӗлерем.

Нарспи те, Сетнер пек, „тӗнче“ ыйтӑвӗ патнех ҫит- 
се тӑратЬ („савӑнӑҫ ҫук тӗнчен“, тет вӑл). Анчах вӗ- 
сем „усал тӗнчене“ пӗтериччен тӑхтамансене пӗгерме 
тӑрӑшаҫҫӗ. Вӗсем „усал тӗнчен" пысӑкӑшне, унӑн вӗҫ- 
не-хӗррине пӗлеймеҫҫӗ-ха, тӑхтамансене вара вӗсем 
кӗретӗнех кураҫҫӗ, весемпе кӗрешеҫҫӗ.

Ҫапла, Нарспи Тӑхтамана пӗтерет. Анчах вӑл ӑна 
вӗлермен пулсан, ҫав ирсӗр тӑшмана пурпӗрех Сетнер- 

пӗтерсе тӑкнӑ пулӗччӗ. Нарспи хӑйӗн ӗҫне тунӑ чухне 
Сетнер те Тӑхтамана пӗтерес шухӑшпах килӗнчен тух- 
са каятъ:

Сетнер утрӗ пӗр-пӗччен, 
Кӗрсе кайрӗ вӑрмана. 
Нарспи асапне илтсе,
Вилӗм сунатъ тӑшмана:

— Тӗттӗм пулӗ, каҫ пулӗ 
Тӑшман патне ҫитиччен. 
Тӑшман чӗри лӑпланӗ 
Хӗвел кусса тухиччен.

Хӗвел тухӗ, ҫутатӗ, 
Этем тӑрӗ ыйхӑран.
Тӑшман анчах вӑранмӗ 
Ыйхи ытла йывӑртан.

Хӗвел тухӗ, ҫутатӗ, 
Эпӗ пулӑп вӑрманта.
Тӑшман, выртӑн, хускалмӑн,— 
Нарспи пулмӗ ҫуртӑнта.

Ҫакӑ вӑл—мул тӗнчинчен килсе тӑракан хурлӑха 
хирӗҫ тӑни пулмасан, ҫӑткӑнлӑха, чыссӑрлӑха, ӑссӑрлӑха 
питлени пулмасан, мӗн пултӑр-ха? Нарспи хӑй те пӗт- 
ме хатӗр, анчах ахали мар, вӑл хӑй пӗтнипе тӑшмана 
пӗтересшӗн. Харсӑр шухӑш! Кӗрешӳ ҫине шанни!—акӑ 
мӗнпе палӑрса тӑраҫҫӗ Нарспи ҫине-ҫинех каланӑ (эпир 
курсивпа палӑртнӑ) хӑватлӑ сӑмахсем.

Эппин: „Нарспи" поэма социалвнӑй кӗрешӗве кӑ­
тартса панипе пӗрлех, вӑл пусмӑр тӗнчине, укҫа-тенкӗ 
ҫинче, эксплуатаци ҫинче тытӑнса тӑракан „усал тӗн- 
чене" пӗтерме чӗнет.

„Нарспи" поэма—1905—1907-мӗш ҫулсенчи рево­
люци вӑхӑтӗнче пулса ҫитнӗ произведени. Унта ҫак 
революцичченхи вӑхӑта илнӗ пулин те, пӗрремӗш ре­
волюци панӑ шухӑш-кӑмӑл уҫҫӑнах сисӗнсе тӑратъ. 
1905—1907-мӗш ҫулхи революцисӗр ,,Нарспи" ҫавӑн 
пек вӑйлӑ произведени пулман пулӗччӗ. ,,Нарспи" вӑл 
чӑннипех те пӗрремӗш революци панӑ парне пулса 
тӑратъ.

4.
„Поэт,—тет В. Г. Белинский,—унӑн талантӗнче на- 

цилле кӑмӑл пулмасан, вӑл яланах, ку е ҫав таран, 
вӑхӑтлӑха пулнӑ, иртсе пыракан явлени пек, вӑл—малтан 

хӑйӗн турачӗсене сарлакан ӳстерсе янӑ, анчах тымарӗ- 
сене ҫӗр ӑшне тарӑнрах кӗртме вӑй ҫитереймен пиркн 
хӑрса кайнӑ йывӑҫ пек“.

„Хӑрса кайнӑ йывӑҫ пек“ поэтсен произведенийӗсем 
нумая пымаҫҫӗ. Вӗсем халӑх патне ҫитеймеҫҫӗ, ҫул ҫин- 
чех ҫухалаҫҫӗ, халӑх кӑмӑлӗнче, ӑс-тӑнӗнче нимӗнле 
йӗр те хӑвараймаҫҫӗ. Константин Иванов пек поэтсем, 
халӑха нихҫан манми шухӑшсем парса, унӑн кӑмӑлне 
кӗрсе вырнаҫса, ӗмӗрсем урлӑ ҫутӑ ҫӑлтӑрсем пек ку- 
рӑнса тӑраҫҫӗ.

Мӗншӗн Пушкин, Лермонтов, Некрасов халӑха ҫы- 
вӑх? Мӗншӗн вӗсен произведенийӗсем ҫаплах пирӗн 
кӑмӑлсене ҫӗклеҫҫӗ, шухӑшсене хускатса ырӑ туйӑм 
кӗртеҫҫӗ?

Мӗншӗн тесен, вӗсем чи малтан—халӑх поэчӗсем, 
наци поэчӗсем пулнӑ. Вӗсем вырӑс халӑхӗн нацилле 
кӑмӑлне, нацилле уйрӑмлӑхӗсене туллин кӑтартса панӑ, 
аслӑ вырӑс халӑхӗн ирӗке юратакан, ытти халӑхсене 
тӑванла сума сӑвакан шухӑшӗсене палӑртнӑ.

Мӗншӗн „Нарспи" вулакансене килӗшет, вӗсен 
кӑмӑлне ҫаплах ҫӗклетет?

Мӗншӗн тесен вӑл—аслӑ вырӑс халӑхӗн ирӗке юра­
такан литературинчен вӗренсе пынӑ поэтӑн произведе- 
нийӗ. Унта, чӑваш халӑхӗн нацилле кӑмӑлне кӑтартса 
панӑ вӑхӑтрах, мӗнпур халӑхсене килӗшекен шухӑш­
сене каласа панӑ. „Нарспи" —гуманизм шухӑшӗпе ви­
тӗр витнӗ произведени. Вӑл поэма этеме хӑйӗн вӑй- 
халне ӗнентерет, ун ҫине шанса пурӑнма вӗрентет.

Ҫакӑ ҫутӑ тӗнчере 
Вӑйли ҫук та этемрен,—

ҫак шухӑша, чӑн-чӑн гуманизмӑн принципӗсемпе ки- 
лӗшсе тӑракан шухӑша поэт-мыслителв ҫеҫ каласа пама 
пултарнӑ. Чӑн-чӑн этеме мухтакан гениллӗ шухӑш 
,,Нарспи“ поэмӑн тӗпре тӑракан шухӑшӗ пулса тӑратв, 
ытти шухӑшсем вара пурте ҫав философиллӗ шухӑша 
пӑхӑнса тӑраҫҫӗ.

К. Ивановӑн ҫӗр ҫинче Этем хӑватлӑ пулса тӑма 
Т'ивӗҫлӗ тенӗ шухӑшӗ—Максим Горвкинни пек шухӑш. 
М. Горвкий, Этеме мухтаса: „Человек—это звучит 
гордо", тенӗ (тепӗр произведенийӗнче тата: „Превос­
ходная должности—бытв на земле человеком", тесе 
ҫырнӑ).

Чӑваш поэчӗ К. Иванов вырӑссен аслӑ писателӗпе, 
Максим Горъкипе, пӗр вӑхӑтра, ирсӗр патша самани 
вӗсене пусмӑрланӑ пулин те, Этеме мухтанине, Этем 
ҫинчен кӑмӑлӗсене хӑпартса витӗмлӗ сӑмах каланине 
эпир паян кун та уйрӑмах палӑртатпӑр. Совет Сою- 
зӗнче Этем пӗлтерӗшӗ кунран-кун ӳссе пыратъ пул- 
сан, капитализмлӑ тӗнчере вара пачах урӑхла: буржу- 
аллӑ литература Этемӗн тивӗҫне варалас шутпа, Этем 
чунӗ лапӑрчӑк та ирсӗр тесе ӗнентерес шутпа тем те 
пӗр хӑтланатЬ. Буржуази философийӗпе литератури 
ҫынсен чун-чӗрисене хӑртса ҫӗртесшӗн, ӗҫҫыннисен 
пусмӑра хирӗҫ кӗрешес кӑмӑлӗсене путарса лартасшӑн, 
ҫапла вара, капитализм пусмӑрне тата та ытларах ҫи- 
рӗплетесшӗн. Тӗнчери прогрессивлӑ литературӑпа реак- 
циллӗ литературӑсем хушшинче ним килӗшми хаяр 
кӗрешӳ пыратв. Прогрессивлӑ литература пуҫӗнче со­
вет литератури, Этем пӗлтерӗшне чи ҫӳлӗ хисепе 
ҫӗклекен, ӑна мухтакан, ӑна хӳтӗлекен литература 
тӑратЬ.

Ҫак кӗрешӳре эпир Константин Иванов пек писа- 
телвсен ячӗсемпе тивӗҫлипех мухтанатпӑр, мӗншӗн 
тесен ҫав хастар писателвсем, халӗ те, пирӗнпе юнашар 
тӑрса, капитализма хирӗҫ—пӑнтӑхса пыракан усал тӗн- 
чене хирӗҫ кӗрешеҫҫӗ.

* **

Константин Ивановшӑн Этем чи малти, чи ҫӳлти 
вырӑнта тӑратЬ. Анчах мӗнле кӑтартса паратв-ха вӑл 
ҫынсен сӑнарне, ҫынсен характерце?

„Нарспи" поэмӑри кашни герой иртнӗ саманан уйрӑм 
сӑнарӗ пулса тӑратв. Михетерпе Тӑхтаман—пуянсен, 
кулаксен сӑнарӗсем; Сетнер—чухӑнсен сӑнарӗ; Нарспи— 
тӗрӗслӗхшӗн тӑракан таса чӗреллӗ хӗрарӑм сӑнне кӑ­
тартса паратъ; Сентти—ҫамрӑк ача ҫеҫ мар, вӑл—ни- 
мӗнпе те пӑсӑлман ҫын сӑнарӗ, вӑл—тап-таса чӗре.

,,Нарспи" поэмӑра, ҫак типсемсӗр пуҫне, тата Сет­
нер амӑшӗпе юмӑҫ старик ҫинчен асӑнма пулатъ. Юмӑҫ 
старик—авалхи йӑласене, тӗшмӗшсене тытса ныракан 
ҫынсен сӑнарӗ.

„Нарспире", ҫав тӗп геройсемсӗр пуҫне, ятсӑр ҫын- 
сем нумай. Поэмӑна вуланӑ чухне пӗрмаях ялти ҫын- 
сене туйса тӑратӑн, халӑх пуррине сисетӗн. Унта чӑваш 

халӑхӗн ӗҫӗсем, йӑлисем, шухӑш-кӑмӑлӗсем, ӗмӗчӗсем 
палӑраҫҫӗ, чӑваш юрри-кӗввисем илтӗнеҫҫӗ.

„Нарспи" поэмӑн геройӗсем—хӑйсен сӑнӗпе те, 
шухӑшӗсемпе те манми геройсем. Поэмӑна пӗрре вула- 
санах весем асра тӑрса юлаҫҫӗ, шухӑшласанах куҫ 
умне тухса тӑраҫҫӗ.

Акӑ, сӑмахран, Нарспи. Мӗнле хитре вӑл, мӗнле 
таса:

Ешӗл курӑк хушшинче 
Сап-сарӑ чечек ӳсет;
Аслӑ Силпи ялӗнче 
Нарспи ятлӑ хӗр ӳсет.

Пичӗ-куҫӗ пит хӳхӗм, 
Хирти сарӑ чечек пек.
Икӗ куҫӗ хуп-хура, 
Икӗ хура шӑрҫа пек.

Явӑнаҫҫӗ хыҫалта 
Ҫивӗт вӗҫӗ кӑтрисем.
Ӳтса-утса пынӑ чух 
Шӑнкӑртататъ тенкисем.

Куҫӗсемпе пӑхнӑ чух 
К'аччӑн чӗри ҫӗкленет, 
Ҫӳхе тути кулнӑ чух 
Каччӑ чунӗ ҫемҫелет.

Хитре сарӑ чечеке 
Ӑшӑ куҫпа кам пӑхмӗ?
Ун пек лайӑх хитре хӗре 
Мӗнле каччӑ юратмӗ?

Кунта эпир Нарспи портретне куратпӑр. Чӑвашсем 
хитре хӗрсене сарӑ чечекпе танлаштараҫҫӗ. К. Иванов 
та, чӑваш фолъклорне лайӑх пӗлнӗскер, Нарспие „хир­
ти сарӑ чечекпе" танлаштарса кӑтартатЬ.

Нарспи сӑнне поэт тэта ӗҫре кӑтартса паратв. Акӑ 
Нарспи мӗнле ӗҫлет:

Ирех тӑратЬ, тумланатв, 
Нарспи ӗҫе тытӑнаты 
Е пурҫӑн ҫип илет те, 
Юрла-юрла тӗр тӑватв;

Е ҫӗлеме ларатв те, 
Ҫӗвви шӑрҫа пек пулатв; 
Сӳс хӳреллӗ хурҫӑ йв1тӑ 
Пӗр кӗрет те пӗр тухатв;

Е пир тӗртме ларатъ те 
Вылянтаратъ ӑсине;
Е хултӑрчӑ тытатъ те, 
Ҫипне тирет ҫӗррине;

Е сак ҫинчи кушаке 
Питие ҫӑва пуҫласан, 
Апат хатӗр хӑнашӑн 
Алли-ури ҫӑмӑлран...

Ку йӗркесем Нарспи портретне тата та уҫӑрах, 
илемлӗрех тӑваҫҫӗ. Еҫлемен ҫын темле илемлӗ пулсан 
та, хӑйӗн илемне ҫителӗклӗ таран кӑтартаймаств. Ҫын- 
нӑн илемӗ, ӑсӗ, кӑмӑлӗ нумай чухне ӗҫре палӑратв. Ӗҫ- 
лекен ҫынна ҫеҫ халӑх юрататв.

Халӑх каланӑ тӑрӑх, ӗҫ хуйха пусаратв, ӗмӗте 
ҫӗклет.

Поэмӑн пуҫламӑшӗнче эпир хитре хӗр ӳснине ҫеҫ 
куратпӑр-ха. Унтан вӑл „хирти сарӑ чечек пек" пул­
нине куратпӑр. Малалла вуласан, куҫ умне Нарспин ӗҫри 
сӑнӗ тухса тӑратв. Вӑл ввмяма-кулма ҫеҫ мар, ӗҫлеме 
те лайӑх пӗлет,—пур ҫӗрте те хӑйне тнптерлӗ тытатв.

Нарспи Сетнере юрататв. Ҫак юратура вӗсен шу- 
хӑш-кӑмӑлӗ палӑратв. Нарспипе Сетнере автор Михе- 
терпе Тӑхтамана хирӗҫ тӑратнӑ. Ку вӑл икӗ лагерв. 
Ҫак лаге'рвсем хушшинчи кӗрешӳре Сетнерӗн вӑйӗпе 
сӑнӗ ҫеҫ мар, унӑн социалвнӑй шухӑшӗсем те курӑнаҫҫӗ.

Сетнер—чухӑн ача; сарӑ каччӑ. Унӑн портретне 
эпир ҫак строфасенче куратпӑр:

Ҫӳлӗ валак патӗнче 
Ватӑ йӑмра ешерет. 
Куллен ирех ҫавӑнта 
Сетнер Нарспие кӗтет.

Кӗте-кӗтех шӑваратв 
Урхамах пек лашине. 
Шыва анатъ витрипе 
Нарспи куллен ирхине.

Нарспи икӗ витрепе 
Шӑлтӑр-шалтӑр килет-ҫке. 
Савӑннипе Сетнерӗн 
Чӗри кӑлт-кӑлт сикет-ҫке.

Нарспин ҫӳхе тутисем 
Кулаҫҫӗ-ҫке таҫтанах. 
Ҫӳлӗ валак пуҫӗнче 
Сетнер тӑратв ҫутӑлсах



Йӑлтӑр-ялтӑр куҫӗсем
Сар хӗр ҫине пӑхаҫҫӗ, 
Сар мӑйӑхлӑ тутисем 
Ашӑ сӑмах калаҫҫӗ.

Кунта автор Нарспи портретне тэтах та анлӑлатнӑ,. 
ҫитмен тӗссене ҫитернӗ. Ҫав вӑхӑтрах Сетнер сӑнне 
те кӑтартнӑ.

Сетнерпе Нарспин телей ҫук. Ҫак ҫамрӑксен телей- 
не, юратӑвӗпе ӗмӗтне михетерсемпе тӑхтамансем пӗ- 
терсе хураҫҫӗ.

Михетер—ҫичӗ тарҫӑпа пурӑнакан ҫӗрме пуян, усал 
кулак, мухтанчӑк этем. Вӑл укҫашӑн хӗрне сутса яратв. 
Укҫа ӑна уртаратв, ӑсран кӑларатв.

К. Иванов, Михетер портретне кӑтартса панӑ чух­
не, йытӑ пит-куҫне асра тытнӑ. Сӑмахран, ҫак тӗслӗх- 
сене илме пулатв:

Нарспи тӗлӗк тӗлленет: 
Ашшӗ йытӑ пулнӑ та, 
Шӑлӗсемпе шаккаса 
Сиксе ҫӳрет варианта.

Е тата:
Урна йытӑ Михетер 
Хӑй саламат йӑтрӗ те 
Тытӑнчӗ-ҫке тулама 
Ҫыхса хунӑ Сетнере.

К. Иванов архивӗнче тӗлӗнмелле картина сыхланса 
юлнӑ. Вӑл картина ҫинче эпир хӑрушла ирсӗр йвггӑ 
пуҫне куратпӑр. Картина айне Иванов „Нарспи тӗ- 
лӗкӗ“ тесе ҫырнӑ. Ҫакӑ вӑл—шӑпах урнӑ Михетер пулнӑ.

Тӑхтаман портретне Иванов тата та уҫҫӑнрах кӑ­
тартса паратъ.

Акӑ Тӑхтаманӑн, „чипер каччӑн", „ырӑ кӗрӳн“ сӑ­
нарӗ питрен тытӑнса ура тупанне ҫитичченех:

Лаптӑк сӑмса, хӗсӗк куҫ, 
Сарӑ ҫӳҫпе ҫар сухал. 
Лаши вӗҫсе пырупа 
Пичӗ-куҫӗ пит усал.

Хура сӑкман, сар ҫӗлӗк, 
Ҫамки ҫинче тенкӗпе. 
Шурӑ чӑлха-ҫӑпата 
Пит килӗшет кӗрӗве.

К. Иванов Тӑхтаманран кулатв, унӑн тискерлӗ^е 
кӑтартса паратв, питлесе тӑрӑхлатъ:

Хушӑлкара туй иккен, 
Туйӗ ытла шеп иккен. 
Шур сухаллӑ Тӑхтаман 
Туйне тӑватв, тет, иккен.

Чипер каччӑ Тӑхтаман 
Силпи хӗрне ҫаклатнӑ.

Е тэта тепӗр тӗслӗх:
Ырӑ кӗрӳ Тӑхтаман 
Туй кӗлетне астӑватЬ: 
Куллен-кунах арӑмне 
Саламатпа кастаратв.

Мӗскӗн арӑмӗ тӳсет 
Асапсене чӗнмесӗр. 
Ухмах упӑшка хӗнет 
Мӗн пуласне пӗлмесӗр.

Хӗне, хӗне, Тӑхтаман, 
Чунне кӑлар унӑнне. 
Асаплантар, Тӑхтаман, 
Хурсам йытӑ вырӑнне.

Хӗне, хӗне, Тӑхтаман, 
Санран ҫамрӑк ан култӑр! 
Асаплантар, Тӑхтаман, 
Нарспи часах ватӑлтӑр.

Анчах кайран хӑвӑнах 
Ӳкӗнмелле ан пултӑр. 
Хӗне, хӗне, Тӑхтаман, 
Санран ҫамрӑк ан култӑр!

Михетерпе Тӑхгаманӑн, тӗрӗссипе каласан, ҫын сӑ- 
«арӗ те ҫук. Вӗсем иккӗшӗ те мулшӑн, укҫа-тенкӗшӗн 
хыпса-ҫунса ҫӳрекен ҫӑгкӑнсем. Вӗсем иккӗшӗ те этем 
чысне ҫухатнӑ,—вӗсемшӗн хакли этем чысӗ мар, укҫа.

Тӑхтаман Нарспие качча илет. Анчах юратса илет-и- 
ха? Ҫук, юратса мар. Тӑхгамана юрату туйӑмӗ хускат- 
мастъ, унӑн юратас туйӑмне укҫа хӑртса, пӑсса хунӑ. 
Тепӗр енчен тата, ҫутҫанталӑк хӑех, чӗрӗ тӗнче зако- 
нӗсене пула, унӑн хӗрарӑма юра гас туйӑмне хӑртма ты- 
тӑннӑ, питне-куҫне пӗркелентернӗ, сухалне кӑвакартнӑ... 
Ҫитменнине тата ҫуралнӑ чухнек ӑна пурнӑҫ кӗске ас панӑ.

Эсӗ ҫамрӑк хӗрарӑма юратас тетӗн пулсан, ху та 
ҫамрӑк пул, вӑл та сана юразтӑр. Ху юратакан хӗрарӑм 
сана юратмастъ пулсан, урӑхла каласан, санӑн юра- 
тӑву хӗрарӑм чӗрине хускатмастъ, ун енчен юрату тӗл 

пулмастЬ пулсан, ҫапла вара, эсӗ ҫав хӗрарӑмшӑн вӑл 
юратнӑ ҫын пулса тӑраймастӑн пулсан,—санӑн юратӑву 
вӑйсӑр пулса тӑратв. Анчах Тӑхтаманӑн чӑн-чӑн юрату 
ҫук-ҫке. Ҫак ватсупнӑ этем ҫамрӑк Нарспие юрат- 
масӑрах, хӗрарӑм юратӑвӗсӗрех, иккӗн пӗрле пулса, 
хӑйӗн арлӑх ыйтӑвӗсене вылвӑхла кӑнӑҫтарса пурӑнас- 
шӑн. Таса чун-чӗре, таса шухӑш-кӑмӑл ун пек „юра- 
тӑва“ йышӑнмаств, тӳсме пулгараймаств. Анчах укҫа 
ҫинче тытӑнса тӑракан общество ҫавӑн пек юратӑва 
лайӑх тӳсет, кӑмӑлласа ырлатв. Ун пек обществӑра 
укҫа хуҫи, Маркс тӑрӑхласа ҫырнӑ сӑмахӗсемпе калас- 
тӑк, ҫакӑн пек шухӑшлатв:

„Укҫана пула маншӑн мӗн пурри, эпӗ тӳлеме пул- 
тарни, урӑхла каласан, эпӗ укҫа парса сутӑн илме пул- 
тараканни — вӑл пӗтӗмпех эпӗ хам, укҫа хуҫи. Укҫа 
вӑйӗ мӗн тери хӑватлӑ, манӑн вӑй та ҫавӑн пекех хӑ- 
ватлӑ. Укҫа пултарулӑхӗ-ман пултарулӑх, укҫа хуҫи 
пултарулӑхӗ; ҫак пултарулӑх—пысӑк вӑй. Ҫавӑнпа та 
эпӗ пурри, эпӗ пулма пултарни пӗрре те манӑн уйрӑм- 
лӑхӑмран килмест, укҫаран ҫеҫ киле г. Эпӗ чӑлах-чӗлӗх 
ҫын, анчах эпӗ чи, хитре хӗрарӑма сутӑн илме пулта- 
ратӑп; апла пулсан, эпӗ ӗнтӗ чӑлах-чӗлӗх мар, мӗншӗн 
тесен ҫав чӑлах-чӗлӗхӗн илемсӗрлӗхӗ, унӑн ҫынсене 
манран пистерекен, тӗртсе яракан вӑйӗ, укҫана пула, 
пӗтсе ларнӑ. Ан тив эпӗ—хамӑн уйрӑмлӑхӑм тӑрӑх— 
уксах ҫын пулам; анчах укҫа мана 24 ура паратв, эпӗ 
ӗнтӗ уксахламастӑп; эпӗ ирсӗр, чыссӑр, ухмах та тӳрӗ 
мар ҫын, анчах укҫа чыслӑ—апла пулсан, укҫа хуҫи 
те чыслӑ ҫын пулса тӑратв Укҫа—чи пысӑк ырлӑх,— 
апла пулсан, укҫа хуҫи те ырӑ ҫын; кунсӑр пуҫне укҫа 
мана тӳрӗ мар тунӑ ӗҫрен хӑтаратв, мӗншӗн тесен ма­
на ҫав-ҫавах тӳрӗ кӑмӑллӑ ҫын теҫҫӗ. Эпӗ мӑка ӑслӑ 
ҫын, анчах укҫа мӗнпур япаласене чи ҫивӗч ӑс па­
ратв,—укҫа тытакан ҫын ӑҫтан мӑка ӑслӑ пултӑр-ха? 
Кунсӑр пуҫне тата укҫа хуҫи чи ҫивӗч ӑслӑ ҫынсене 
сутӑн илме пултаратв, камӑн ҫав ҫынсене тытмалли 
властв пур, вӑл вара чи ӑсяӑ ҫынран та ӑслӑ мар-и? 
Манӑн вара, укҫана пула, ҫын чӗри ӗмӗтленекен япала­
сене пурне те туянма пултараканскерӗн, этемри мӗн- 
пур пултарулӑхсем ҫук-и? Укҫа манӑн пултарулӑхсӑра 
пултарулӑх туса хумаств-и-ха?* 1

1 К. Маркс и Ф. Энгелъс. Об искусстве. 1940. 68 стр.
4. Чӑваш халӑх поэчӗ. 49



Ҫакӑн пек шухӑшсене пӗр-пӗр капиталист, пӗр-пӗр 
ял пуянӗ хӑй ӑссӗн шутласа кӑларман, вӗсене Михе- 
терпе Тӑхтаман та шутласа кӑларман,—вӑл шухӑшсене 
укҫа ҫинче тытӑнса тӑракан ҫыхӑнусем, укҫа отноше- 
нийӗсем укҫа хуҫисен пуҫне кӗртсе хунӑ, чӗри витӗр 
кӑларса чӗресӗр, чунӗ витӗр кӑларса чунсӑр, ӑсӗ витӗр 
кӑларса ӑссӑр туса хунӑ, ҫынна хисеплес, юратас ту- 
йӑмсене типӗтсе, хӑртса, пӗтерсе лартнӑ.

Нарспипе Сетнер юратӑвӗ ун пек мар. Вӗсем пӗр- 
пӗрне чӑн-чӑн юратупа юратаҫҫӗ. Чӑн-чӑн юрату—чи 
паха, чи таса юрату. Вӑл чӗресене хавхалантаратъ, 
ӗҫре вӑй-хӑват паратв, ҫунатлантарса тӑратЬ. Чӑн-чӑн 
юрату—арҫын хӗрарӑма, хӗрарӑм арҫынна чун-чӗререн 
юратни—пӗр-пӗрне юратса пӗрле пурӑнакан, пӗрле ӗҫ- 
лекен, йывӑрлӑха та, савӑнӑҫа та пӗрле тӳссе ирттере- 
кен, мӑшӑрсен ӗҫри пултарулӑхне, пуҫри шухӑшӗ- 
сене, чӗрери туйӑмӗсене аталантарса тӑратЬ.

Ҫӗр ӑшӗнче выртакан ылтӑн муклашки таса, анчах 
чӑн-чӑн юрату унтан та тасарах,—ҫӗр хут, пин хут 
таса, темрен те хаклӑ. Ӑна кӗмӗлпе те, ылтӑнпа та 
илме ҫук. Анчах пуян аллине лекнӗ ылтӑн, тен темиҫе 
хут ӗҫҫыннисен тарӗпе ҫӑвӑннӑ пулӗ, чи усал вӑрӑ 
аллинче пулнӑ пулӗ, юн ӑшӗнче выртнӑ пулӗ,—ҫавӑн 
пек ылтӑнпа ӗнтӗ эксплуатаци тӗнчинче юратӑва сутӑн 
илеҫҫӗ, чыслӑха, чӗрене, чуна сутаҫҫӗ.

Ҫын юратӑвне укҫашӑн пӗтернине Нарспи пӗлет,— 
теори тӑрӑх мар, чун-чӗрепе туйса, курса пӗлет. Акӑ 
Нарспи юратӑва мӗнле ӑнланатв:

Тупрӗ пуян упӑшка 
Атте-анне хӑй хӗрне, 
Анчах унта мӗн усси— 
Юратмасан пӗр-пӗрне?

Тату, ырӑ, килӗшсе 
Иккӗш пӗрле пурӑнсан, 
Ҫӗр хут ытла телейлӗ 
Юрлӑ ҫын та пуянран...

Михетер „урнӑ йытӑ" пулсан, Тӑхтаман—выҫӑ „каш- 
кӑр". Ҫамрӑк Нарспи ҫав йытӑсемпе кашкӑрсен тӗнчине 
хӑюллӑн питлет:

Эй, аттеҫӗм, пурнӑҫ мар 
Савман каччӑ килӗнче... 
Пуянлӑхра анчах мар, 
Ыр курасси—ҫыннинче...

Кивӗ тӗнчен этеме этем пусмӑрлани ҫинче, ыр- 
лӑха укҫара ҫеҫ курни ҫинче тытӑнса тӑракан йӑлине 
питлесе тӑрӑ шыв ҫине кӑларни уйрӑмӑнах тата Нарс- 
пин ҫак сӑмахӗсенчен курӑнатъ:

Эсир мана ӳстертӗр, 
Ача чухне юратрӑр, 
Анчах ӳссе ҫитрӗм те, 
Хӗрӗр чунне курмарӑр. 
Эпӗ сире кӗлтурӑм, 
Эпӗ сире йӑлӑнтӑм. 
Вӗҫне ҫите пуҫласан, 
Йӑваланса макӑртӑм. 
Анчах эсир хӗрӗре 
Устерессе ӳстертӗр, 
Ӳстертӗр те, укҫашӑн 
Сутса ярса пӗтертӗр.

Мӗншӗн ҫапла ху хӗрне 
Парса ятӑн кашкӑра?— 
Саншӑн ҫав пур ырӑлӑх 
Мӗн пурӗ те укҫара...

Михетерпе Тӑхтаман—эксплуататорсем, халӑх юнне 
ӗҫекенсем, ирӗклӗх тӑшманӗсем. Ахалътен мар ӗнтӗ 
Нарспипе Сетнер вӗсене кашни сӑмахра тенӗ пекех 
„тӑшман", „ҫичӗ ют“ теҫҫӗ. Тӗрӗс калаҫҫӗ вӗсем! Вӗсен 
сӑмахӗпе халӑх килӗшет. Весен сӑмахӗ халӑх чӗрине 
хавхалантаратв.

Шӑпах ҫавӑнпа ӗнтӗ Нарспипе Сетнер чӑваш халӑ- 
хӗн литературӑри юратнӑ геройӗсем пулса тӑчӗҫ.

Шӑпах ҫавӑнпа ӗнтӗ халвхи вӑхӑтра хӑшпӗр ҫамрӑк 
мӑшӑрсем хӑйсен малтанхи ывӑлне Сетнер ятне 
параҫҫӗ, малтанхи хӗрне Нарспи ятне параҫҫӗ. Ҫав ҫӗнӗ 
сетнерсемпе нарсписем халӗ совет шкулӗсенче вӗре- 
неҫҫӗ, колхоз уйӗсенче, заводсенче ӗҫлеҫҫӗ.

Шӑпах ҫавӑнпа ӗнтӗ „Нарспи" алран кайми кӗнеке 
пулса тӑчӗ, ӑна кашниех харпӑр хӑйӗн килти библио- 
текинче тытма тӑрӑшатв, Пушкинпа Лермонтов кӗне- 
кисемпе юнашар хуратв1.

1 Сӑмахран, ЧАССР Ҫутӗҫ министерствине ҫакӑн пек хут килнӗ: 
„Ку ҫырӑва эпӗ инҫетри Ҫӗпӗртен ҫыратӑп. Эпӗ—вӑтам шкул­
та ӗҫлекен учителв. Ҫамрӑк чухне эпӗ Константин Ивановӑн „Нар- 
спи“ ятлӑ тӗлӗнмелле паха поэмине вуласаттӑм. Унтанпа ӗнтӗ ну- 
май вӑхӑт иртрӗ. Эпир пурӑнакан Кемерово хулинче „Нарспи" 
тупма ҫук. Пирӗн ҫемъере пурте чӑвашсем. Эпир ҫак кӗнекене 
тупса илесчӗ тесе, ӑна хамӑрӑн килти библиотекӑра тытасчӗ, тепрер 
хут вуласа тухасчӗ тесе питех те хытӑ ӗмӗтленетпӗр. „Нарспие" 
пире ярса парсан, тем пекех хавас пулӑттӑмӑр. Салампа М. Павлов ".

„Нарспи" поэмӑра тата С?нтти ятлӑ ача пур. Вула- 
кансем часчасах: кам ачи вӑл? мӗн шутпа ҫав ачана 
поэмӑра кӑтартнӑ?—тесе ыйтаҫҫӗ.

Нарспи хуйхи ҫинчен ҫырнӑ май, К. Иванов Сентти 
ҫинчен „пӑяхӑшин ачи“, тет. Малалла' эпир ҫакна ку- 
ратпӑр: Сентти—ырӑ кӑмӑллӑ чипер ача. Вӑл пирӗн 
куҫ умӗнчех—сиксе выляса ҫӳрет:

Чипер ача Сентти пур, 
Чупса ҫӳрет урамра.
Кӗвентине утланса,
Ача вылятЬ лашалла.

Аслӑ урам тӑршшӗпе 
Чиксӗр тусан кӑларатЬ,
Хура чикан пек хура
Каҫпа килне таврӑНатЬ.

Чипер ача Сентти пур,
Чупса килет лашипе, 
Хӑйӗн пӗчӗк чӗлхипе 
Пакӑлтататъ инкӗшпе.

Ҫӗнӗ ҫын та Нарспи кин 
Пӗрмаях вӑл хуйхӑратв, 
Пӑяхӑшин ачине, 
Сенттие, ҫеҫ юрататъ.

Ҫӗнӗ ҫын та Нарспи кин 
Пӗрмаях вӑл хуйхӑратъ, 
Сенттипе ҫеҫ калаҫса 
Хӑй хуйхине пусаратъ.

Ҫавтер ырӑ ачана 
Турӑ чунне панӑ ҫав,
Кулса сиксе выляма
Кайӑк чунӗ янӑ ҫав.

Ҫичӗ ҫулхи ачара
Чӑваш чунӗ ларатв ҫав: 
Пӗчӗк куҫӗ йӗрсен те, 
Йӑваш тути кулатъ ҫав.

Чипер ача Сентти пур, 
Инкӗш патне ӑнтӑлатЬ;
Хӑйӗн пӗчӗк чӗлхипе 
Инкӗшпе вӑл йӑпататы

— Ан йӗр, инкем, ан йӗрсем, 
Тутӑрупа шӑл куҫна.
Ан хуйхӑрсам, инкеҫӗм, 
Хӑваласам хуйхӑна.

Ҫак йӗркесенчен мӗн курӑнатЬ-ха? Акӑ мӗн: Сент- 
ти — ним хуйхӑ-суйхӑсӑр ача; телейсӗр Нарспи пӗр 
Сенттипе ҫеҫ калаҫса хӑйӗн хуйхине пусаратв; Тӑхта- 
ман кил-ҫуртӗнче Нарспие таса чӗреллӗ ҫичӗ ҫулхи 
ача ҫеҫ йӑпатма пулгаратв.

Сентти чунне мул тӗнчи мӑкӑлтаса пӑсайман-ха. Унӑн 
хуйхӑ-суйхӑ ҫук. Ҫамрӑк Сентти халлӗхе кулса сиксе, 
лашалла выляса ҫеҫ ҫӳрет. Нарспи мӗншӗн вӗри куҫ- 
ҫулъ тӑкнине ырӑ Сентти пӗлеймест, мул тӗнчи ҫынсен 
телейне путарса тӑнине те вӑл ӑнланаймаств. Уншӑн 
пуянӗ те, чухӑнӗ те пӗр пекех, вӑл никама та хур 
туман, нйкамӑн телейне те пӑсман, никамӑн кун-ҫулне 
те пӗтермен, ҫын укҫи-тенкине туртса илмен, никам 
ҫинчен те усал шухӑш шухӑшламан. Пӗр сӑмахпа ка- 
ласан, Сентти— тап-таса, чи ырӑ чӗреллӗ ҫын, унӑн чунӗ 
„кайӑк чунӗ“ пек. Унӑн пӗтӗм „усал ӗҫӗ“ те хӑйӗн 
„паттӑр лашине" (кӗвентине) „хӑй аллинчи хуллипе11 
ҫапни ҫеҫ, „ӑнсӑртран инкӗшне урипе тапса“ илни ҫеҫ.

Сентти сӑнарӗ, унӑн ӗҫӗ-хӗлӗ, ваййи-кулли, ӗмӗчӗ, 
шухӑшӗ инкӗшӗн хуйхи-суйхине, унӑн тарӑнӑшне тата 
та уҫҫӑнрах кӑтартатв, кивӗ ӑрупа ҫӗнӗ ару хушшинче 
мӗн тери пысӑк уйрӑмлӑх пулни ҫинчен калатв. Сен- 
ттисен чунӗ — „кайӑк чунӗ“, таса чун; сетнерсемпе 
нарсписен чунӗ те таса, вӗсен ӗмӗчӗ ҫутӑ. Михетер- 
семпе тӑхтамансен ӑшне чун вырӑнне укҫа шухӑшӗ 
кӗрсе ларнӑ, чӗри кӑвакарса пӑнтӑхсах кайнӑ, хура юнпа 
тулса ларнӑ; вӗсен ӗмӗчӗ—мул пухасси, мулшӑн тӑван 
хӗрне, арӑмне, тӑван ялне, халӑхне сутса ярасси,— 
пӗр сӑмахпа каласан, кулакла, капиталистла пуясси.

Сетнерпе Нарспи пӗр-пӗрне ырӑ кӑмӑлпа, таса чунпа, 
таса ӗмӗтпе юратаҫҫӗ. Вӗсен таса юратӑвӗ калама ҫук 
вӑйлӑ.

Поэт акӑ мӗн ҫыратв:
ШавлатЬ, кашлатъ сӗм вӑрман, 
Вӗҫӗ-хӗрри курӑнмаств. 
Кугсӑр-пуҫсӑр ҫил тухсан, 
Чарӑнассӑн туйӑнмастъ.

Шавлатъ, кашлатъ сӗм вӑрман, 
Тамӑкри пек ахӑратъ.
Те арҫури, те шуйттан 
Ҫавтериех ашкӑнатъ.

'Гапхӑр-тапхӑр ҫил килет 
Пӑлтӑр-палтӑр ҫавӑрса.

Тӗттӗм вӑрман ӳхӗрет 
Ҫӗре ҫитех авӑнса.

Хура пӗлӗт пӗрмаях 
Шӑватъ вӑрман тӑрринче. 
ЯратЬ ҫиҫӗм ҫӗр ҫурсах 
Хура пӗлӗт хушшинче.

Анчах, пӑхӑр-ха, Нарспипе Сетнер вӑрманта пыраҫҫӗ, 
вӗсен тем пек вӑйлӑ юратӑвне аса илӗр-ха:

Икӗ савни пӗрлешсен, 
Пуҫне тайрӗ ват юман. 
Пӗр-ик тапхӑр ҫил вӗрсен, 
Шӑп лӑпланчӗ сӗм вӑрман.

Хура пӗлӗт саланса 
Пӗтрӗ вӑрман хыҫӗнче. 
Хӗвел пӑхатЬ шӑратса, 
Кайӑк юрлатъ йӑвинче.

Курӑк ҫинчи сывлӑма 
Хӗвел паратъ ӑшшине. 
Икӗ чуна савӑшма 
Хӗвел паратЬ ҫуттине.

ЯлтӑртататЬ ырӑ кун. 
Усал кунӑн мӗн ӗҫ пур? 
Савӑнса утатъ ик чун, 
Ҫичӗ ютӑн мӗн ӗҫ пур?

Ҫак икӗ цитатӑра картина ҫеҫ мар, вӗсенче питех 
те тарӑн шухйш: Нарспипе Сетнер юратӑвӗ вӑрман 
шавӗнчен те вӑйлӑ; вӗсен юратӑвӗ — ырӑ кун, хӗвел 
ӑшши, йӑвари кайӑк юрри. Ҫак икӗ ҫамрӑк пӗр-пӗрне 
ҫав тери вӑйлӑ юратаҫҫӗ пулсан, вӗсен юратӑвӗ ырӑ 
кун пулсан,—усал кунӑн мӗн ӗҫ пур? ҫичӗ ютӑн мӗн ӗҫ 
пур? тӑхтамансен мӗн ӗҫ пур? усал тӗнчен мӗн ӗҫ пур?

Вӑйлӑ сӑнлӑх панӑ, хӑватлӑ шухӑш каланӑ поэт. 
Шухӑшӗ пуҫа кӗрсе юлатъ, сӑнлӑхӗ куҫ умӗнче тӑратъ. 
Манмастӑн вӗсене, мӗншӗн тесен вӗсенче чӑн-чӑн 
искусство вӑйӗ, вӗсенче ырӑ шухӑш.

„Нарспи14 идейӑсен анлӑшӗпе тарӑнӑшӗ енчен ҫеҫ 
мар, вӗрилӗх, ҫепӗҫлӗх, эмоционалъностъ енчен те 
ытарма ҫук паха произведени пулса тӑратъ. „Нарспин14 
содержанийӗпе форми ним уйрӑлми пӗрлӗх: унӑн илем- 
лӗхӗсем, художествӑллӑ сӑнлӑхӗсем, унӑн чӗлхи поэт 
шухӑшӗсене вӑйлӑрах пулма пулӑшаҫҫӗ; тепӗр майлӑ 
та,—„Нарспири11 ырӑ шухӑшсем поэмӑн илемлӗхне тата 
та ҫӳлерех ҫӗклеҫҫӗ.
54



5.
„Нарспи" поэмӑна К. В. Иванов 1907 ҫул вӗҫӗпе 

1908 ҫул пуҫламӑшӗнче ҫырнӑ, тенӗччӗ. Ӑна ҫыриччен 
вӑл хӑйӗн ытти произведенийӗсене ҫырса хӑшпӗр таран 
опыт илме ӗлкӗрнӗ. Сӑмахран, Иванов 1907 ҫулта виҫӗ 
юмах („Тимӗр тылӑ", „Тӑлӑх арӑм", „Икӗ хӗр“) ҫырнӑ. 
Ҫав ҫулхинех ,Выҫӑ аптӑранисем", „Шуйттан чури* 
произведенисене те ҫырнӑ. Ку юмахсемпе сӑвӑсене 
ҫырнӑ чухне Иванов халӑх творчествипе ытларах усӑ 
курнӑ. „Нарспие" ҫырнӑ чухне вара вӑл халӑх твор­
чествипе тата та ӑстарах усӑ курнӑ.

К. Иванов халӑх творчествинчен илнӗ юрӑсемпе, 
такмаксемпе хӑюллӑн усӑ курнӑ. Анчах вӑл вӗсен тӗп 
йӗрне пӑсман. Кун ҫинчен ҫак тӗслӗхсем лайӑх каласа 
параҫҫӗ:

Шӑнкӑр-шӑнкӑр шыв юхатъ, 
Шӑнкӑрч чӗппи шыв ӗҫет,— 
Чӗкеҫ чӗппин мӗн ӗҫ пур? 
Ылтӑнпа кӗмӗл тавлашатв— 
Пӑхӑр укҫан мӗн ӗҫ пур? 
Тӑванпа тӑван тавлашатв,— 
Ҫичӗ ютӑн мӗн ӗҫ пур?

Ку чӑваш халӑх юрри. Ҫак юрӑпа „Нарспире" акӑ 
мӗнле усӑ курнӑ:о

ЙӑлтӑртататЬ ырӑ кун, 
Усал кунӑн мӗн ӗҫ пур? 
Савӑнса утатъ ик чун, 
Ҫичӗ ютӑн мӗн ӗҫ пур?

К. Ивановӑн чӗлхинче те халӑх творчествинчи пек 
элементсем, формӑсем сахал мар. Фолъклорта хӑшпӗр 
чухне подлежащи нумайлӑ хисепре, сказуемӑй пӗреллӗ 
хисепре пулнине курма пулатъ. Тӗслӗхшӗн ҫакна илер: 

И, ҫилсем вӗрет, 
вичкӗн ҫил вӗрет, 
вӑйлӑ ҫӑмӑрсем
капланса килет.

Ҫакӑн пек форма „Нарспире" те пур.
Ҫӗр ҫӗмӗрсе каччӑсем 
ТашлатЬ хапха умӗнче.
Утса-утса пынӑ чух 
Шӑнкӑртататъ тенкисем.

К. Иванов чӑваш пурнӑҫне, йӑлине, чӗлхин уйрӑм- 
лӑхне пит те аван пӗлнӗ. Сӑмахран, „Нарспире" тата 
ҫакӑн пек вырӑнсем тӗл пулаҫҫӗ:

Ялти тантӑш тӑвансен
Пырӗ тӗпӗ ярӑнатъ.
Эсӗ мана хӗнесе 
Кӗлрен вутӑ тӑвас ҫук.

Кӑтӑр-кӑтӑр арман чулӗ 
Чӗре ҫинче авӑратв.
Кӑнтӑрлапа пӗтӗм ял
Пӗҫҫисене шарт ҫапатъ.

К. Иванов творчествинче халӑх юрринчи пек тан- 
лаштарусем, сӑмах ҫаврӑнӑшӗсем те сахал мар тупма 
пулатъ:

Мӗншӗн шӑппӑн ларатӑр,
Мӗншӗн шӑппӑн ларатӑр?
Шӑппӑн-шӑппӑн лармашкӑн
Шӑпчӑк чӗппи мар эпир.

Тухса кайрӗҫ хӑтасем 
Ырӑ юрӑ юрласа: 
„Айтӑр каяр ҫулпала 
Курка тулли пылпала".

К. Иванов халӑх сӑвви-юррипе усӑ курнӑ чухне 
киввине, пӗтсе пыраканнине, идеализацилемен,вӑл ҫутӑ 
ӗмӗтсене палӑртма, вӗсене хӑйӗн творчестви урлӑ халӑх 
хушшине ытларах сарма тӑрӑшнӑ. Иванов халӑх чӗл- 
хинчи лайӑх сӑмахсене суйласа илме пӗлнӗ, вӑл халӑх 
юмахӗсемпе халапӗсене те хӑйне кирлӗ пек улӑш- 
тарса ҫырнӑ, вӗсен темисене хӑйне пӑхӑнтарнӑ, илем- 
летнӗ.

„Нарспи" поэмӑн сӑвӑллӑ форми ҫӗнӗ форма мар. 
Вӑл чӑваш халӑх юррисен ҫичӗ сыпӑклӑ тахҫанхи фор­
ми, ҫӑмӑл форма. Тӗрӗссипе каласан, халъхи поэтсем- 
шӗн вӑл „хӗсӗк" форма; хӗсӗк пулнипе вӑл шухӑш- 
сене кӑштах „ҫыхса лартатъ". Анчах ҫав формӑпа 
„Нарспи" пек хӑватлӑ произведени ҫырма Иванов пек 
пысӑк талантлӑ поэт ҫеҫ пултарнӑ. Ҫак енчен пӑхсан, 
Ивановӑн пултарулӑхӗ,ӑсталӑхӗ мӗн тери вӑйлӑ пулни 
тата та уҫҫӑнрах курӑнатъ.

Иванов вӑхӑтӗнче чӑвашсен аталанса ҫитнӗ лите­
ратура чӗлхи пулман. Иванов, ҫавӑн пек чӗлхе пулман 
ҫӗртех, чаплӑ та вӑйлӑ поэма ҫырса хунӑ. Шутлатӑн 
та тӗлӗнсех каятӑн: аталанса ҫитнӗ литература чӗлхи 
пулман чухне „Нарспи" пек вӑйлӑ та илемлӗ произ­
ведени ҫырма мӗн тери пысӑк талант, мӗн тери пысӑк 
хӑюлӑх кирлӗ пулнӑ! Ивановӑн вара пурте пулнӑ,— 

унӑн ӑс та, хӑюлӑх та, ӑсталӑх та пулнӑ. Ҫапла ӗнтӗ* 
ҫак поэт пирӗн литература чӗлхине пуҫарса янӑ.

6.
Хӑшпӗр „критикла этемсем": „Нарспи" поэма вӑл 

халъхи саманашӑн юрӑхсӑр произведени", теме пӑхрӗҫ. 
Паллах, ҫак поэмӑн вӑйсӑр енӗсем те пурах, унта ӑн- 
ланса илме кӑткӑсрах вырӑнсем те пур. Константин 
Иванов, патша саманин йывӑрлӑхне ҫивӗччӗн туйса 
тӑнӑ пулин те, тӗрлӗ пусмӑрлӑха хирӗҫ этем ирӗклӗх- 
шӗн тӑнӑ пулин те, политикӑллӑ революционер пулман. 
Ҫапах та, ҫав „критиксемпе" нимӗнле килӗшме те ҫук. 
„Нарспие", вӑл пирӗншӗн юрӑхсӑр тесе сивлени, тӗрӗс- 
сипе каласан, пуҫсене нигилистла каҫӑртса, хамӑр исто- 
рие, тӑван халӑх утса тухнӑ ҫула, унӑн паха тради- 
цийӗсене маннипе пӗрех. Ҫапла хатланни—вӑл нацио- 
налвнӑй нигилизм евӗрлӗ чир пулса тӑратъ. Сталин 
юлташ 1918 ҫултах: „Националънӑй нигилизм, буржуал- 
ла националистсене пулӑшса, социализм ӗҫне сиен кӳ- 
рет“, тенӗ1.

Тӗрӗссипе илсен, К. Иванов „Нарспийӗнчен" пирӗн 
чӑваш поэзийӗн, литература чӗлхин чӑн-чӑн историйӗ 
пуҫланса кайнӑ. Ҫак паха та чаплӑ поэмӑна, алӑран 
кайми, кивеле пӗлми „Нарспие" халӗ чӑваш халӑхӗ кӑна 
мар, ытти халӑхсем те кӑмӑлласа вулаҫҫӗ. Ку ӗнтӗ 
К. Иванов поэзийӗ чӑннипех те халӑхсен ӗмӗртенхи 
ӗмӗчӗсене, шухӑшӗсене савӑнтарса тӑнине, вӑл ытти 
халӑхсен поэзийӗпе пӗр тӑванлине кӑтартса паратъ.

Чӑваш халӑхӗ революцичченхи йывӑр та асаплӑ ус- 
ловисенче Константин Иванов пек пысӑк талантлӑ сӑ- 
вӑҫ пама пултарнӑ пулсан, чӑваш халӑхӗн пултарулӑ- 
хӗпе вӑйӗ ҫине шанман^ҫынсем кулӑ тункати вырӑнне 
ҫеҫ пулма пултараҫҫӗ. Елӗкрех, чӑваш чӗлхине шан- 
масӑр, тӑшманла этемсем, мӗнпур ҫӗнни ҫине сиввӗн 
пӑхса: ,,чӑваш чӗлхи пӗтет“ тесе халӑха виртленӗ пул­
сан, Октябръти Аслӑ социализмлӑ революци панӑ тив- 
летсем, совет влаҫӗ вӑхӑтӗнче халӑх тунӑ ӳсӗмсем ҫа­
вӑн пек тӑшманла элексене пӗтӗмпех сирее пӑрахрӗҫ. 
Октябръти революци, пирӗн ҫӗршыври пӗтӗм халӑх- 
сене, ҫав шутра чӑваш халӑхне те, ирӗке кӑларса, вӗ­
сен творчесгвӑллӑ вӑйӗсемшӗн ҫул уҫса, улӑпла пысӑк

1 И. В. Сталин. Сочиненисем, 4 том, 91 стр. 

вӑй-хӑват паче, никам курман-илтмен ҫӳллӗше ҫӗклерӗ. 
Халӗ, патша Российинче вӑхӑтсӑр вилсе выртнӑ Кон­
стантин Иванов вырӑнне, чӑваш совет поэзии нумай 
йышлӑ отрячӗ ӳссе ҫитӗнчӗ, весен кӑмӑллӑ юррисем 
халӑхи хушшинче ирӗклӗн янӑраҫҫӗ.

...Елӗкрех пӗр „критик" ҫапла ҫырнӑччӗ: „Нарспие" 
1905—07 ҫулхи революци хыҫҫӑнхи реакци пуҫланнӑ 
вӑхӑтра ҫырнине пӗрех те манма юрамаств. Ҫав реакци 
пуҫланнӑ вӑхӑтра ҫырнӑран та пулӗ, К. Ивановӑн поэ- 
минче... реакцилле хура шухӑшсем вырӑн тупнӑ", те- 
нӗччӗ. Кун пек киревсӗр сӑмахсене каличчен ҫак кри- 
тикӑн „Нарспи* поэмӑна, „Халъхи самана", „Вӑранӑр, 
тапранӑр" сӑвӑсене лайӑхрах вуламалла пулнӑ, сахал- 
тан та, вулама вӗренмелле пулнӑ. К. Иванов „Нарс- 
пийӗ" ҫинчен, чӑн-чӑн Этеме мухтаса ҫырнӑ произве­
дена ҫинчен ҫавӑн пек калама вулвгарнӑй социоло­
гизм урапи ҫине питех те ҫирӗп вырнаҫса ларнӑ кри­
тик ҫеҫ пултарнӑ. Анчах ку тикӗтсӗр урапа пирӗн 
литературӑра малалла ытлах каяймарӗ, ӑна часах ҫапса 
аркатрӗҫ.

Ҫӗнӗ пурнӑҫ, ҫӗнӗ кулвтура тӑвакан халӑх, „Нарс­
пие" алла тытса, ҫавнашкал „критиксен" шухӑшӗсене 
таптаса иртсе пыратъ.

„Нарспи" поэмӑна, ҫавӑн пекех тата К. Ивановӑн 
пӗтӗм творчествине те, тӗрӗсрех ӑнланса илес тесен, 
поэт ӗҫлесе пурӑннӑ эпохӑна вӗренсе пӗлес пулатъ,— 
ку вара унӑн шухӑшӗсене, унӑн творчествинчи соци- 
алънӑй туртӑмсене тарӑнрах пӗлме пулӑшӗ. Ҫакӑ вӑл— 
марксистла критиксем тумалли ӗҫ. Вӗсем ҫеҫ пирӗн 
литературӑн иртнипе халъхи вӑхӑтне, унӑн пулас кунӗ- 
сене тӗрӗс ҫутатса парӗҫ.

Чӑваш литератури сӑпка ҫинче силленнӗ вӑхӑт 
халӗ ӗнтӗ нумай кая юлчӗ. К. В. Иванов пуҫласа янӑ 
литература ӗҫӗ совет саманинче пӗтӗм халӑх ӗҫӗ, го­
сударство ӗҫӗ пулса тӑчӗ. „Нарспи" авторӗн ҫутӑ шу- 
хӑшӗсем пирӗн халӑх ӑс-тӑнӗнче тивӗҫлӗ вырӑн тупрӗҫ. 
Халӗ пирӗн халӑхӑн илемлӗх туйӑмсем, шухӑш-кӑмӑлӗ- 
сем ӗлӗкхинчен ҫӗр хут, пйн хут пуян.

Константин Иванов хӑйӗн творчестви ҫинчен 
А. С. Пушкинӑн тӗрӗс те паха сӑмахӗсемпе ҫапла ка­
лама пултарнӑ:

...Чувства добрые я лирой пробуждал!..

КОНСТАНТИН ИВАНОВ СӐВВИСЕМ

Константин Иванов—поэт-лирик. Иванов произве- 
денийӗсенче чӑннипех те тарӑн лирика пулни унӑн сӑв- 
висене вуланӑ чухне те лайӑх палӑратъ. Лирика—вӑл 
авторӑн хӑйӗн шухӑш-кӑмӑлӗ ҫеҫ мар, вӑл уйрӑм поэ­
тӑн шухӑш-кӑмӑлӗ халӑх шухӑш-кӑмӑлӗпе пӗрлешсе 
тӑнине кӑтартни те, ӑна тӗрӗс палӑртса пани те пулса 
тӑратъ. Халӑха савӑнтарни Иванова савӑнтарнӑ, халӑха 
хурлантарни—Иванова хурлантарнӑ, унӑн сисӗмлӗ 
чӗрине ыраттарнӑ. Ивановӑн ҫавнашкал сӑввисенче 
Лермонтовӑнни пек кӑмӑл хӑвачӗ тапса тӑратв, вӑл 
малалла туртӑнни палӑратъ, ҫав вӑхӑтрах Некрасовла 
уҫҫӑн ҫырнисем хӑйсен пӗтӗм тӗрӗслӗхӗпе тухса тӑраҫҫӗ.

Константин Иванов ҫуркуннепе кӗркунне картини- 
сене, вӑрман шавланине, шыв юхнине, шӑрӑх ҫанталӑка 
ҫырса кӑтартатв-и, хӑйӗн шухӑш-кӑмӑлӗсем, чӗрери ту- 
йӑмӗсем ҫинчен ҫыратъ-и, е вырӑс поэчӗсен сӑввисене 
куҫаратъ-и,—планах халӑх шухӑшӗ патне пырса ту- 
хатв, хӑйӗн ӗмӗчӗсене халӑхӑннипе пӗрлештерет те 
халӑхпа пӗрле, мала тӑрса, утатъ.

Акӑ вӑл „Нарспи“ поэмӑн пӗр юрринче ырӑ ҫуркун- 
не ҫинчен ҫыратъ. Хӗвел пӗтӗм тӗнчене саватъ. Тӗттӗм 
вӑрман чӗрӗлет. Ҫеҫенхир ешерет. Пурте, пурте хӑй 
илемӗпе мухтанатъ.

Ҫӳлте, пӗлӗт айӗнче, 
Тӑри юрри илтӗнет. 
Ҫемҫе курӑк ҫийӗнче %
Путек-сурӑх сиккелет.

Хӑй кӗтӗвӗ патӗнче 
Ача шӑхличӗ калатв, 
Хырӑмӗ пит выҫнипе 
Силпи ялнелле пӑхатъ.

Ҫапла, поэт савӑк ҫуркуннене сӑнласа панӑ ҫӗртех 
вулакана, ним систермесӗрех, социалънӑй ыйту патне 

ҫитерсе тӑрататв те: „Куратӑн-и, выҫӑ ачана ҫуркунне 
те илӗртмест", тенӗ шухӑша калатв. Ун чухнехи сама- 
нана асра тытса: „Ҫутҫанталӑкра усал япала ҫук, 
ҫынна усал тӑваканӗ, выҫӑ усраканӗ вӑл—мул тӗнчин- 
чен килет“, тесе каласшӑн вӑл.

Ҫапла, К. Иванов ҫут тӗнче сӑнлӑхне кӑтартнипех, 
хӑйӗн чун-чӗрин илемлӗх туйӑмӗсене ҫырса панипех 
чарӑнса тӑмаств, вӑл, ҫавсене тунӑ вӑхӑтрах, тата 
социалънӑй картинӑсем ҫыратв, халӑх туйӑмӗсене кала- 
са паратЬ, ҫав туйӑмсемпе шухӑшсене вулаканӑн чӗри- 
не кӗртет.

Поэт „Ватӑ вӑрман шухӑшӗ" ятлӑ сӑвӑра хӑйӗн 
ҫамрӑк вӑхӑтне аса нлет те „асап килсен, хӗн килсен“ 
шухӑша кайса ларни ҫинчен ҫыратв. Вӑл асап „хура 
пӗлӗт пек“. Ҫакӑ вӑл—патша самани кӳнӗ асап. Унӑн 
хӗвел ҫуттине хуплакан, этем кӑмӑлне пӗрмаях хуҫса 
тӑракан ирсӗрлӗхӗ ҫинчен вӑл А. В. Колвцов сӑмахӗ- 
семпе те калатв:

Сиве ҫил вӗрет, 
Хаяр ҫил вӗрет; 
Пӗлӗчӗ шӑватъ, 
Хуп-хура пӗлӗт.

Курӑнмастъ унта 
Ҫутӑ кун ҫутти, 
КурӑнмастЬ унта 
Ҫут хӗвел ҫутти.

„Ҫутӑ кун ҫутти курӑнман" патша Российинчи 
пурнӑҫ К. Иванова пайтах шухӑшлаттарнӑ. 1905 — 1907 
ҫулсенчи революци ҫуратнӑ шухӑшсене пӑхӑнса, вӑл 
поэт-гражданин ҫулӗ ҫине тӑратв, политикӑллӑ, граж- 
данла сӑвӑсем ҫыратв. Ҫакӑ вӑл вырӑссен демократил- 
лӗ литератури ҫулӗ, харпӑр хӑй ӗмӗчӗсене халӑхӑн 
малта пыракан сийӗсен ӗмӗчӗсемпе пӗрлештерес ҫул.

Илер-ха тата тӗслӗхшӗн „Халвхи самана" сӑвва. 
К. Иванов ӑна 1908 ҫулта, Чӗмпӗрти чӑваш шкулӗ 
40 ҫул тултарнине уявланӑ чухне, ҫырнӑ.

Мӗн ҫинчен калатв-ха автор ҫав сӑвӑра?
Вӑл унта, чи малтан, хӑй вӗренекен шкул ҫинчен 

калатв. Ҫак ыйтӑва хускатнӑ май вара поэт ытти пы­
сӑк ыйтусене те лартатв: чӑвашсен ӗлӗкхи пурнӑҫне 
аса илет, унтан хӑй вӑхӑтӗнчи пурнӑҫ ҫине куҫатв, 
килес кунсем ҫинчен ҫыратв.

„Халъхи самана"—политикӑллӑ сӑвӑ. Иванов унта 
хӑйӗн хӑшпӗр политикӑллӑ шухӑшӗсене уҫҫӑнах каласа 
паратъ.

Чӑваш халӑхӗ ӗлӗк питех те тӗттӗм пулнӑ. Тухат- 
мӑшсем тухатнӑ, юмӑҫӗ хӑратнӑ, асамҫӑ аснӑ, ача- 
пӑчана пӑснӑ, ашшӗ-амӑшне йӗртнӗ...

Ҫапах та чӑвашсем хушшинче, тӗрлӗ йывӑрлӑхсене 
пӑхмасӑрах, шкулсем уҫӑлни, пирӗн халӑха ҫутта кӑ- 
ларассишӗн И. Н. Улвяновпа И. Я. Яковлев пек ҫын- 
сем ӗҫлени пысӑк усӑ панӑ.

,,Халвхи самана" сӑвӑра Чӗмпӗрти чӑваш шкулне, 
ҫав шкула пуҫарса яракан И. Я. Яковлевӑн ӗҫӗсене 
хакласа, К. Иванов ҫакӑн пек калатв:

Ырӑ чӑваш тупӑнчӗ, 
Ырӑ ӗҫе тытӑнчӗ. 
Чӑн чӑвашла сӑмахпа 
Хӑй тӑванне чӑваша 
Пырса ҫапрӗ чӗрине, 
Пӑлхатса ячӗ чӗрене. 
Пӑлхатнинчен питӗрех 
Шухӑш ӳкрӗ пуҫ ҫине.

Мӗнле шухӑшсем пырса кӗнӗ-ха поэтӑн пуҫне? 
Константин Иванов ку сӑвӑра тӑван халӑхӑн ӗлӗкхи 

пурнӑҫӗ ҫинчен калатв, патша йӗрки вӑхӑтӗнчи сивӗ 
кунсен сӑнне тӗлӗнмелле уҫҫӑн, тӗлӗнмелле хӑватлӑн 
кӑтартса паратв:

Чӑтаҫҫӗ-ха чӑвашсем, 
Вӗҫне ҫитмен-ха вӗсем. 
Ӗҫкӗ-ҫикӗ тунӑ чух, 
Ӗҫсе-ҫисе ларнӑ чух, 
Юррисене юрлаҫҫӗ, 
Куҫҫулӗпе кулаҫҫӗ. 
Чӑваш! Сана ун чухне, 
Чуну ҫӗкленнӗ чухне, 
Мӗн пит асна килет-ши? 
Мӗн пит чунна хӗсет-ши? 
Савнӑҫ-и, куҫҫулъ-и 
Сан куҫӑнта куҫ тулли?

Ҫак йӗркесене ҫырнӑ чухне, поэт-гражданинӑн, тен, 
хӑйӗн те чӗри тулли халӑх хуйхи пулнӑ пулӗ... Поэт, „куҫ- 
ҫулвпе кулсӑ**', чӑвашсем хушшинчен тухнӑ улпутсене, 
весен тарҫи-тӗрҫисене питлет, халӑха маннӑ чиновниксем 
ҫинчен хаяр сӑмахсемпе ҫыратв:

Анчах чӑваш хушшинче 
Чунӗ хытнӑ ҫынсем те 
Тапаланма пуҫларӗҫ, 
Тӑрса ҫапла каларӗҫ: 
„Чаплӑ вырӑн тупасчӗ, 
Часрах улпут пуласчӗ". 
Тӗрлӗ ҫутӑ тӳммешӗн 
Тӗнки тухатЬ ав лешӗн, 
Чӑвашла та калаҫмаств, 
Тӑванне те астумастъ...

Ҫак „чаплӑ вырӑн шӑн“, ҫутӑ тӳммешӗн тӗнки туха- 
кан, тӑванне манакан ҫыннӑн чунӗ, Михетер чунӗ 
пекех, кӗҫӗн хӗрне килӗнчен хӑваласа янӑ пуян чунӗ 
пекех,—вӑл ҫын мул интересӗсемпе илӗрсе пурӑнатъ, 
халӑха хирӗҫ пыратъ, укҫашӑн чунне сутса яма та 
хатӗр. Унӑн юрри—шуйттан чури юрри. Вӑл укҫа-тенкӗ 
пухса пуйсан, ҫакӑн пек пурӑнма ӗмӗтленет:

Ылттӑн-кӗмӗл ҫурт лартӑп, 
Вылъӑх тытӑп пинӗпе. 
Ирттерӗп ҫав пурнӑҫа 
Савӑнса ҫеҫ, кулса ҫеҫ.

Чиновниксене—ҫутӑ тӳммеллӗ этемсене, тӑванне те 
астуман ҫынсене Тайӑр Тимкки те, К. Иванов пекех, 
хытӑ питлет:

Хӑвӑр ахалв пурӑнсан, 
Эсир ырлӑх тупаймӑр; 
Еҫе тума чарӑнсан, 
Усал айне хупӑнӑр. 
Эсир ӗҫсӗр пурӑнсан, 
Сире ҫынсем ылханӗҫ, 
Сиртен юлнӑ ачӑрсем 
Сире пӑхса хурланӗҫ... 
...Сире халӑх вӗрентме 
Нумай укҫа салатрӗ, 
Сире ҫынна кӑларма 
Пӗтӗм вӑйпа тӑрӑшрӗ. 
Ухмах! Эсӗ халӑха 
Мӗскер усӑ кӑтартрӑн? 
Выҫлӑх, пысӑк хурлӑха 
Мӗскер ӗҫпе пӗтертӗн?..

Халӑха маннӑ, унӑн ӗҫне тума тӑрӑшман этемсем ҫин­
чен икӗ поэт тарӑхса пӗр пек ҫырнӑ пулсан, вӗсем кӑтарт­
са панӑ сӑрӑ хурт пек этемсем, патша влаҫӗ майлӑ ҫав- 
рӑнса ӳкнӗскерсем, ун чухне, хура реакци пуҫланса 
кайнӑ ҫулсенче, халӑхӑн малта пыракан ывӑлӗсене пи-

тех те кансӗрленӗ, тарӑхтарнӑ. Шӑпах ҫавӑнпа Иванов 
та, Тайӑр Тимкки те вӗсене хирӗҫ ҫырмасӑр чӑтса 
тӑрайман.

К. Иванов халӑхӑн малта пыракан сийӗсен шухӑшӗ- 
сене палӑртса ҫырнине тата ҫак тӗслӗхсем те лайӑх 
кӑтартса параҫҫӗ.

Патша вӑхӑтӗнче тутар реакционерӗсем, 1905 ҫулти 
революцирен хӑраса ӳкнӗскерсем, хӑйсен националист- 
ла-пантюркистла шухӑшӗсене сарма тӑрӑшса, тутарсене 
Турцие куҫса кайма чӗннӗ. Тутар халӑх поэчӗ Габдул- 
ла Тукай националистсене хаяр питленӗ, „Каймаст- 
иӑр!“ ятлӑ сӑвӑ ҫырнӑ. Унта вӑл: „Эпир кунта ҫурал- 
нӑ, кунта ӳснӗ, ҫакӑнтах эпир вилӗпӗр. Вырӑс ҫӗрӗпе 
пире хамӑр кун-ҫул хӑех пӗрлештернӗ1*, тесе ҫырнӑ.

Тутар реакционерӗсем хӑйсен реакциллӗ, национа- 
листла-пантюркистла шухӑшӗсене чӑвашсем хушшинче 
те сарма хӑтланса пӑхнӑ. Анчах чӑваш ӗҫҫыннийӗсем, 
тутар ӗҫҫынийӗсем пекех, хӑйсен пурнӑҫӗ йывӑр пулин 
те, реакционерсем хыҫҫӑн кайман.

К. Иванов „Халъхи самана" ятлӑ сӑввинче, „чунӗ- 
хытнӑ ҫынсем", чӑваш хушшинче тапаланма пуҫланине 
питлесе ҫырнӑ вӑхӑтрах, тутар реакционерӗсене те 
питлесе илет, чӑваш ӗҫҫыннисем вӗсен ҫулӗпе кайман- 
нине кӑтартса паратъ:

Урӑх ҫулпа утрӑмӑр, 
Урӑх ҫӗре> тухрӑмӑр,—тет вӑл.

Ҫав ҫул—тӑван ҫӗршывӑн, ҫӗнӗ Российӑшӑн чӗререн 
тӑрас ҫул пулнӑ. Иванов, вырӑс литератури тӑрӑх вӗ- 
ренсе ӳснӗскер, хӑйӗн творчествине демократа ҫулӗпе 
аталантарса пыма тӑрӑшнӑ. Акӑ мӗншӗн эпир К. Иванова 
халӑх поэчӗ тетпӗр, поэт-демократ, тетпӗр.

❖ **

К. Иванов пурӑннӑ вӑхӑт—йывӑр вӑхӑт. Пуринчен 
ытла унӑн творчестви сарӑлса пынӑ вӑхӑт йывӑр пулнӑ. 
Шутласа пӑхар-ха, эпир Иванова 1905—1907 ҫулсенчи 
революци хавхалантарса ҫунатлантарнӑ тетпӗр, ҫав вӑ­
хӑтрах вӑл хӑйӗн произведенийӗсене пурне те тенӗпе 
пӗрех патша Российинче хура реакци пуҫланнӑ ҫулсен- 
че ҫырнине куратпӑр. Мӗн тери хӑват кирлӗ пулнӑ 
ӑна, епле ҫирӗп пулмалла пулнӑ унӑн шухӑшӗсем.

Ҫавӑн пек ҫирӗплӗхе вӑл халӑх хушшинче шыранӑ, 
вырӑссен демократиллӗ литературинче шыранӑ. Ҫавӑн- 
па ӗнтӗ Иванов вырӑс поэчӗсен Лермонтовӑн, Колбцо- 
вӑн, Некрасовӑн сӑввисене юратса куҫарнӑ. Вӗсен сӑв- 
висенче пирӗн поэт хӑйӗн чӗришӗн тӑван туйӑмсене, 
кӑмӑла каякан шухӑшсене шыраса тупнӑ.

Лермонтов сӑввисенчи пӗчченлӗх, пӑлханакан чӗрел- 
лӗ, канӑҫсӑр чунлӑ ҫын пӗчченлӗхӗ, кӗрешӳпе ирӗклӗх 
шыракан ҫын туртӑнӑвӗ вӑхӑтлӑха Ивановӑн кӑмӑлне 
каятв. Ҫакнашкал ҫынсем Лермонтов парӑсӗ пек: Па- 
рӑс телей шырамастъ, телейрен те тарса каймастъ. 
Канӑҫсӑр! Ҫил-тӑвӑл шавӗнче канлӗх пур пек, тӑвӑл 
вӑл ыйтатв.

„Парӑс“ сӑвва К. Иванов юратнӑ, ҫавӑнпа ӑна чӑ- 
вашла чӗрепе туйса, чӑннипех те ӑса илсе куҫарнӑ.

Иванов ӗҫлесе пурӑннӑ вӑхӑг массӑсен ҫиллипе 
хаярлӑхӗ тулса ҫитсе тӑкӑнма пуҫланӑ вӑхӑт. Революци 
хумӗ патшасен керменӗсене пыра-пыра ҫапнӑ. Ӗҫ мас- 
сисем, сике-сике тӑрса, рабочи класс хывнӑ ҫулпа 
малалла ыткӑннӑ. Пуянсем чӗтӗренӗ. Обществӑри тӗрлӗ 
классем, тӗрлӗ сийсемпе ушкӑнсем х>сканса кайнӑ. 
Ҫак хускану тупсӑмӗ литературӑна ҫитсе кӗнӗ, чунсене 
ҫӗкленӗ, шухӑшсене вӑй панӑ.

Шӑпах вара ҫавӑн чухне (1906 ҫ.) Иванов вырӑс 
халӑх юрри тӑрӑх „Вӑранӑр, тапранӑр!“ ятлӑ сӑвӑ ҫы- 
ратЬ. Чӑваш ӗҫҫыннисене 1905—19о7 ҫулсенчи аслӑ 
движение хутшӑнтарас шухӑша асра тытса ӗнтӗ Иванов: 
„Вӑранӑр, тапранӑр, чӑваш ҫыннисем!" —тесе чӗн .ӗ.

Ҫак тӗслӗхсенчен Иванов поэзийӗн гражданлӑхӗ 
тата та лайӑхрах курӑнатЬ. Иванов малта пыма тӑрӑш- 
нӑ, ку ҫеҫ те мар, —вӑл чӑннипех те малта пынӑ, поэт 
вырӑнӗ мӗнле тата ӑҫта пулмаллине хӑйӗн творчествипе 
кӑтартса панӑ.

Вырӑс поэчӗсен Колвцовӑн, Лермонтовӑн, Некра­
совӑн, Огарӗвӑн, Майковӑн сӑввисене Иванов вӗренес 
шутпа та, хӑйне килӗшекен шухӑшсене тупас тата 
самана лартнӑ ыйтусене ответлес шугпа та куҫарнӑ.

ХХ-мӗш ӗмӗрӗн пуҫламӑшӗнче пӗрре ҫеҫ мар халӑх 
умне выҫлӑх тухса тӑнӑ. Ҫак халӑх инкекӗн сӑнарне 
эпир Ивановӑн темиҫе произведенийӗнче тата куҫарни- 
сенче тупатпӑр („Выҫӑ аптӑранисем", „Халвхи самана", 
„Выҫӑ юрӑ“, „Усал шӑрӑх“).

Ҫакӑнта асӑннӑ произведенисенчен пӗринче—„Выҫӑ 

аптӑранисем" ятлӑ сӑвӑра—Иванов выҫлӑх ҫинчен акӑ 
мӗнле ҫыратъ:

Пурӑнаттӑн пит аван, 
Курайманччӗ выҫ куна. 
Анчах, тӑванӑм, паян 
Апат лекни ҫӑварна?

Ларса хырӑм тӑранмастъ,— 
Мӗнле шухӑш тытатӑн? 
Ӗҫ шыратӑн—тупӑнмастЬ,— 
Аҫта кайма тӑратӑн?

Иртнӗ саманара ӗҫ хресченӗсен пурнӑҫӗ мӗн тери 
хӗсӗк пулни ҫинчен чӑвашсен ытти поэчӗсем те сахал 
мар ҫырнӑ. Сӑмахран, Т. Кирилловӑн „Хресчен хӑй ӗҫӗ 
ҫинчен хывнӑ юрӑсем“ ятлӑ сӑввисен кӗнекинче (1912) 
ҫакӑн пек:йӗркесем пур: ✓

Пурнӑҫ пурӑнма пит йывӑр: 
Мӗнле пурнас, кун курас? 
Ҫукшӑн тӗнче пит тӑвӑр, 
Мӗскер туса аслатас?

Укҫа мӗн туса тупас-ши?— 
Пирӗн тавра савӑт ҫук. 
Кам патне тарҫа каяс-ши?— 
Тарҫинче те тӳсме ҫук.

Йӗри-тавра ал ҫухрӑм кай—
Еҫе кӗртекен пур-и? 
Апла пулсан, хулана кай— 
Сана кӗтекен пур-и?

Ҫак сӑвӑсен йӗркисенче чӑннипех те патша вӑхӑтӗн- 
чи пурнӑҫӑн ирсӗр сӑнӗ курӑнса тӑратъ. Халӑха выҫлӑх 
аптӑратнӑ, выҫӑ ҫынсем ӗҫ шыраҫҫӗ, анчах ӗҫ тупӑнмастъ.

Патшасаманинче кашни ӗҫҫынни умӗнчех „ӑҫта каяс“, 
„мӗнле тӑранса пурӑнас“ тенӗ ыйту тӑнӑ. Ҫакӑ вӑл ка- 
питализмлӑ ҫӗршывсенче халӗ те ҫавӑн пекех: унта 
хресченсем ҫултан-ҫул чухӑна тухаҫҫӗ; рабочисем хӑй- 
сен ӗҫ вӑйне сутса пурӑнаҫҫӗ; ӗҫсӗр тӑрса юлнисен, ӗҫ 
шыраса ҫӳрекеннисен шучӗ пӗрмаях ӳссе пыратъ.

— Мана ӗҫрен хӑваласа кӑларнӑранпа виҫӗ ҫул ирт- 
рӗ ӗнтӗ, анчах унтанпа эпӗ ӗҫ тупаймарӑм. Унччен 
ӗҫлесе илнӗ укҫана тахҫанах ҫисе пӗтертӗм. Юратъ-ха, 
хам пекех ӗҫсӗр тӑрса юлнӑ арӑмпа икӗ ывӑлӑм вилсе 
кайрӗҫ,—тесе ҫыратъ Америка рабочийӗ Том Мули.
6. Чӑваш халӑх'поэчӗ. 65



Ҫакӑн пек Том Мулисем капитализмлӑ ҫӗршывсенче 
миллионшар. Вӗсене унта кашни хуларах, хулан кашни 
урамӗнчех курма пулатв.

К. В. Иванов революцичченхи саманан мӗнпур енӗ- 
сене сарлакан уҫса кӑтартнӑ тесе калама ҫук. Анчах 
вӑл унӑн уйрӑм енӗсене тӗрӗс ӑнланнӑ, реалистла кӑ­
тартса панӑ. Унӑн произведенийӗсене ҫӗрсӗр аптӑранӑ„ 
выҫӑ ларакан чухӑн хресченсен сӑнӗ кӗрсе юлнӑ. Хӑш- 
пӗр юлташсем каланӑ тӑрӑх, К. В. Иванов „Ӗҫҫынни" 
ятлӑ сӑвӑ ҫырма палӑргнӑ пулнӑ1, анчах ӑна вӑл ҫырнӑ-и, 
ҫырман-и—паллӑ мар. Ҫапах та, кунта вулакансене 
ҫакна астутарма кирлӗ: Иванов вырӑс халӑхӗн „Дуби­
нушка" ятлӑ юррине чӑвашла куҫарма тытӑнса пӑхнӑ, 
унӑн пуҫламӑшне куҫарнӑ. Унта вӑл шӑпах ӗнтӗ ӗҫха­
лӑхӗн, ӗҫҫыннисен пурнӑҫӗ мӗнле пулни ҫинчен калатв:

Юрӑсем нумай илтнӗ эп хам ҫӗршывра, 
Савнӑҫ мар, усал хуйхӑ ҫинчен вӑл. 
Ҫавсенчен пӗр юрри тӑрса юлчӗ пуҫа, 
Еҫлекен хура халӑх юрри вӑл.

* * *
Иванов лирикинче тӗп вырӑн йышӑнса тӑраканни 

этем, ӗҫ, кӗрешӳ, ҫут тӗнче. Вӑл кӑтартса панӑ этем 
вӑйлӑ, унӑн ӗмӗчӗ ҫутӑ. Чаплӑ поэт пур ҫӗрте те 
этемӗн пархатарлӑ ӗҫӗпе кӗрешӳне мухтатв. Иванов 
сӑввисенчи, вилӗмсӗр „Нарспири" тӗнче пирӗн умма 
пӗтӗм илемӗпе, пӗтӗм хӑвачӗпе тухса тӑратв. Вулакана 
ҫак илем йӑлтах хӑйӗн аллине ҫавӑрса илет, поэт калас 
тенӗ шухӑшсене тарӑнрах та тӗрӗсрех ӑнланма пулӑ- 
шатв, пирӗн чӗрери илемлӗх туйӑмне ҫӗклентерсе яратв.

Иванов лирики—халӑх шухӑшӗпе витӗр витнӗ лири­
ка, революцичченхи чӑваш халӑхӗн чи ҫутӑ ӗмӗчӗпе 
ҫыхӑнса тӑракан хӑватлӑ лирика. Константин Иванов ху­
ра реакци вӑхӑтӗнче те гражданла поэзи ялавне чыслӑн 
ҫӗклесе пынӑ, вӑл ҫав ялава ӗненнӗ, шаннӑ, вӑйне панӑ. 
Ӑна реакци тапхӑрӗнчи юрӑхсӑр шухӑшсем хупласа 
илеймен.

К. Иванов—халӑх поэчӗ. Анчах „халӑх поэчӗ" тени 
мӗне пӗлтерет-ха?

В. Г. Белинский каланӑ тӑрӑх, пурнӑҫа тӗрӗс сӑнласа 
кӑтартакан поэт—халӑх поэчӗ. Ку шухӑша вӑл хӑйӗн

1 „Илемлӗ литература" алвманах, иккӗмӗш кӗнеке, 1941 ҫ.22 стр.. 

статъисенче, чи малтан, Крылов, Пушкин, Лермонтов, 
Гоголъ ҫинчен ҫырнӑ статъисенче сӑлтавласа паратъ. 
Белинский ҫырнисенче ҫакӑ курӑнатъ: литературӑри 
халӑхлӑх (народности) пӗр вӑхӑтрах литературӑн нацил­
ле хӑйне уйрӑмлӑхне (самобытностъ), реализмлӑ тӗрӗс- 
лӗхне, малта пыракан идейӑлӑхне пӗлтерет.

Вырӑссен тепӗр аслӑ критикӗ Н. А. Добролюбов 
тата ку ыйту тӗлӗшпе акӑ мӗн ҫыратъ: „Халӑхлӑх 
тесе эпир вырӑнти ҫутҫанталӑкӑн илемлӗхне кӑтартма 
пӗлнине ҫеҫ мар, халӑхран идее тупнӑ тӗл калакан сӑ­
махпа усӑ курма пӗлнине ҫеҫ мар, халӑхӑн пурнӑҫне, 
йӑлине тата ыттине кӑтартнине ҫеҫ те мар ӑнланатпӑр... 
Чӑн-чӑн халӑх поэчӗ пулас тесен, тата нумайрах кирлӗ: 
халӑх ӑс-тӑнӗпе тулса ӗҫлемелле, унӑн пурнӑҫӗпе пурӑн- 
малла, халӑх ҫӳллӗш ҫӗкленмелле, сословисен, кӗнеке 
тӑрӑх ҫеҫ вӗрентнин мӗнпур тӗшмӗшлӗхӗсене тата 
ыттине те сирее пӑрахмалла, пурне те халӑхӑн ахалв 
туйӑмӗпе туйса илмелле...141

Ҫакӑн пек пулман-и-ха пирӗн Иванов? Пӗр сӑмахпа 
ҫеҫ калӑпӑр: пулнӑ! Вӑл пурне те халӑх туйӑмӗпе туйса 
тӑнӑ, халӑх туйӑмӗпе туйса, хавасланса ҫырнӑ.

Писателъ халӑха ҫывӑх тӑни, ӑна халӑх йышӑнни, 
хисеплени, халӑх массисем ӑна ӑнланни—вӑл халӑх 
писателӗ пулнине кӑтартса паракан паллӑсенчен пери 
пулатъ.

К. Иванова халӗ пурте чун-чӗререн юратаҫҫӗ, тӑван 
поэт тесе хисеплеҫҫӗ, ырӑ кӑмӑлпа асӑнаҫҫӗ. Чӑваш 
ҫыннисем хамӑр республикӑра пурӑнаҫҫӗ-и е Совет 
Союзӗн ытти районӗсенче, калӑпӑр: Уралта, Ҫӗпӗрте, 
Калининград облаҫӗнче, Карело-Финн республикинче,— 
колхозра ӗҫлесе уйра тырӑ акаҫҫӗ-и, заводра ӗҫлеҫҫӗ-и, 
шахтӑра кӑмрӑк чаваҫҫӗ-и,—пур ҫӗрте те, пурте, ватти 
те, ҫамрӑкки те, К. В. Ивановӑн произведенийӗсене 
пӗлеҫҫӗ, пысӑк хавхаланупа темиҫешер хут вуласа 
тухаҫҫӗ. Мӗншӗн? Мӗншӗн тесен вӑл ҫырнисем халӑ­
хӑн ӗлӗкхи йывӑр кун-ҫулне пирӗн умма анлӑн кӑларса 
тӑратаҫҫӗ, паянхи куна, халъхи пурнӑҫа лайӑхрах ӑнлан- 
са илсе, ӑна пӗтӗм чун-чӗререн юратма, уншӑн парха- 
тарлӑн ӗҫлеме, кӗрешме хавхалантараҫҫӗ.

1 Н. А. Добролюбов. „О степени участия народности в разви­
тии русской литературы” (Избранные сочинения. 1947, 46 стр.).

Халӑх поэчӗн ятне поэт хӑйӗн творчествипе, пулта- 
рулӑхӗпе, ӗҫҫыннисен кӑмӑлне каякан, вӗсемшӗн усӑл- 
лӑ произведенисем ҫырнипе ҫеҫ илме пултаратъ. Писа- 
телв ӗҫҫыннисемпе, халӑхпа, хӑйӗн нацийӗпе мӗн тери 
ҫывӑхрах тӑратв, унӑн творчестви ҫав тери тарӑнрах, 
хӑйне евӗрлӗрех, халӑхлӑрах, нациллӗрех пулатв.

К. Иванов чӑваш халӑхӗн ӗҫри хастарлӑхне те кӑ- 
тартма тӑрӑшнӑ. Акӑ „Нарспирен" илнӗ пӗр тӗслӗх:

Чӑваш кепи удача,
Хир варринче кӑн-кӑвак.
Еҫчен чӑваш вӑкӑр пек, 
Юрла-юрла ӗҫ тӑватъ.

Тӑратв ҫурӑмпуҫӗпе, 
Ирех хире вӑл тухатъ. 
Кӑшт-каш апат тӑватъ те, 
Ҫутӑ ҫава вӑл йӑтатъ.

Учӳк хыҫҫӑн чӑвашсем
Айкашрӗҫӗ хирсенче:
Валем, купа, капансем 
.Ларчӗҫ улӑх варринче.

Ҫивчӗ ҫава вашлатрӗ
Ҫулман ҫаран ҫийӗнче.
Пуҫлӑ ыраш саралчӗ 
Ҫеҫен хирсен хушшинче.

Кунта кашни йӗркех, кашни сӑмахах халӑхӑн, те- 
мелле. Йӑлисем те халӑх йӑлисем. „Нарспи" поэмӑри 
сӑнлӑхсем тӳрех халӑх пурнӑҫне кӑтартса параҫҫӗ: 
халӑх ӗҫпе пурӑнатъ, ӗҫчен ҫыпна юрататъ.

„Нарспи" авторӗ хӑйӗн произведенийӗсенче халӑх 
хуйхи-суйхине ҫеҫ мар, халӑх савӑнӑҫне кӑтартса пама 
та лайӑх пӗлнӗ. Акӑ, сӑмахран, унӑн „Ҫумӑр“ ятлӑ юр- 
рине илсе пӑхар:

Каҫ тӗттӗмӗсем пулса килеҫҫӗ-ҫке, 
Ҫумӑр пӗлӗчӗсем пухӑнаҫҫӗ-ҫке.

Шӑпӑр-шӑпӑр ҫумӑр ҫӑватъ-ӗҫке, 
Ешӗл курӑк ешӗрсе ӳсет-ӗҫке.

Вӑш-вӑш ӑшӑ ҫилсем вӗрет-ӗҫке,
Тырӑ пучахӗсене таятъ-ӗҫке.

Тырӑ пучахӗсем тайӑлаҫҫӗ, 
Пирӗн чунӑмӑрсем савӑнаҫҫӗ.

Кунта К. Иванов вӑйлӑ тырпул—халӑх савӑнӑҫӗ пул­
са тӑнине пит те илемлӗ сӑнласа панӑ. Ӑна вуланӑ хыҫ­
ҫӑн куҫ умне чӑннипех те сарӑ ыраш хумханса лара- 
кан уй тухса тӑратъ. Тулли пучахлӑ тырӑ хумханса 
ларни халӑх чунне савӑнтаратъ.

Ҫапла, пирӗн классикӗн, Ивановӑн „Нарспи" поэ- 
минче ҫеҫ мар, унӑн сӑвви-юррисенче те эпир халӑх 
пурнӑҫне куратпӑр, халӑх шухӑш-кӑмӑлне тупатпӑр, ха- 
лӑхӑн ун чухнехи хуйхи-суйхине туятпӑр, савӑнӑҫне 
курса савӑнатпӑр. Ҫавӑнпа та эпир ӑна халӑх поэчӗ 
тетпӗр.

Константин Иванова эпир, халъхи ӑру ҫыннисем, 
курман. Художниксем унӑн портретне ӳкерсе ҫитер- 
мен. Ҫапах та эпир ӑна пӗлетпӗр те, куратпӑр та, мӗн­
шӗн тесен „Нарспи" авторӗн ҫутӑ сӑнарӗ чӑваш халӑ,.- 
хӗн чӗрине, ӑс-тӑнне ҫирӗп кӗрсе вырнаҫнӑ.

Ҫавӑн пек поэтсем ҫинчен халӑх ӗмӗр-ӗмӗрех ӑшӑ 
сӑмах каласа пурӑнатъ.

* **

К. В. Иванов ҫинчен халъхи чӑваш поэчӗсем нумай 
сӑвӑсем ҫырнӑ. Вӗсем, кашниех тенӗ пекех, К. В. Ива­
новӑн чӑваш литератури историйӗнчи вырӑнне кӑтартса 
пама тӑрӑшаҫҫӗ.

К. В. Иванов вӑхӑтӗнчех ҫырма тытӑннӑ сӑвӑҫ 
Н. И. Шелепи чӑвашсен малтанхи аоэчӗ ҫинчен „Чӑваш 
шӑпчӑкӗ" ятлӑ сӑввинче акӑ мӗнле сӑмахсем калатв:

Тӑван халӑх ывӑлӗ,
Хастар чӗре,
Юрру санӑн ӗмӗр юлӗ
Кӗрекере.

Енте пирӗн юрӑсем 
Ҫӗнелчӗҫӗ;
Сталинла симфонисем
Ҫӗнтерчӗҫӗ.

Чӑваш халӑх поэчӗ С. В. Элъгер К. В. Ивановӑв 
литературӑри ӗҫне хӑйӗн 1925 ҫулта ҫырнӑ сӑввинче 
хаклатъ.

Яков Ухсайӑн „Иванов вӑрманӗ" ятлӑ сӑвви рево­
люцичченхи поэт пуҫласа янӑ ӗҫ халъхи саманара 
мӗнле вӑйлӑн сарӑлса кайнине кӑтартса паратъ:

Поэт юман пулса шавланӑ 
Асаплӑ чуллӑ ҫӗр ҫинче,— 
Кашни ҫулҫи пӗр юра панӑ, 
Юман юрланӑ пӗр пӗччен.

Ҫак „юман пулса кашланӑ11 поэтӑн—Константин 
Ивановӑн—„йӗкелсем нумай пулнӑ“, шӑпах ӗнтӗ ҫав 
йӗкелсенчен халӗ ҫӗнӗ вӑрман ҫӗкленчӗ, ашкӑрса кайрӗ. 
Ку вӑл—ҫултан-ҫул аталанса пыракан чӑваш совет лите- 
ратури. Ҫак литература вӑрман пек пуян, унӑн вӑйӗ ик- 
сӗлми чӗрӗ.

Яков Ухсайӑн чӑваш литературин классикӗ пирки 
каланӑ сӑмахӗсем питех те тӗрӗс:

Ӗрчевлӗ вӑрлӑх акаканӗ
Кайсан та, ӗмӗчӗ кайман. 
Хитре вӑрман, сӗм-сӗм вӑрман, 
Чӑваш поэзийӗн вӑрманӗ.

1947—1950.



К. В. ИВАНОВ —КУҪАРУ ӐСТИ

1.

Константин Василвевич Иванов чаплӑ произведени- 
сем ҫырнӑ вӑхӑтрах, вырӑс чӗлхинчен чӑваш чӗлхине 
куҫарас тӗлӗшпе те пысӑк пултарулӑхпа ӗҫленӗ. Вӑл 
М. Ю. Лермонтовӑн „Песня про царя Ивана Василве- 
вича, молодого опричника и удалого купца Калашни­
кова “ ятлӑ произведенине, „Парус", „Утӗс", „Ангел", 
„Волнв! и люди", „Горные вершины", „Узник" сӑвви­
сене куҫарнӑ. Кусемсӗр пуҫне тата Н. А. Некрасов 
сӑввисене те куҫарма тытӑннӑ. А. В. Колвцовӑн икӗ 
юӑввине („Песня", „Молодая жница") хӑй валли кӑна 
куҫарнӑ, вӗсене вӑл якатсах ҫитереймен.

Чӑваш халӑх поэчӗ К. Иванов вырӑс халӑх поэчӗ- 
сенчен Пушкинран, Лермонтовран, Колвцовран, Некра- 
совран тата ыттисенчен те илемлӗ литература ӗҫне 
тимлесе вӗреннӗ; ҫав поэтсем пекех, халӑх сӑмахлӑхӗпе 
сарлакан та пултаруллӑн усӑ курнӑ. Ҫак енчен пӑхсан, 
вӑл мӗншӗн Лермонтовӑн „Песня про купца Калашнико­
ва" ятлӑ произведенине чи малтан куҫарнине те ӑнланса 
илме йывӑрах мар. Калас пулатв, Лермонтов творчест- 
вин халӑхлӑхӗ (народноств) пуринчен ытла ҫак произ- 
веденире уҫҫӑн курӑнса тӑратв. В. Г. Белинский Лер­
монтовӑн ҫав „Юрри" ҫинчен акӑ мӗн ҫырнӑ:

„...Поэма Лермонтова—создание мужественное, зре­
лое и столвко же художественное, сколвко и народ­
ное".

„...Наш поэт вышел в царство народности, как ее 
полный властелин, и, проникнувшисв ее духом, слив- 
шисв с нею, он показал толвко свое родство с нею, а 
■не тождество; даже в минуту творчества он видел ее 
перед собою, как предмет, и так же по воле своей 
вышел из нее в другие сферы, как и вошел в нее. Он 
доказал этим толвко богатство элементов своей поэ­

зии, кровное родство своего духа с духом народности 
своего отечества..."

„...Мы узнаем в нем поэта русского, народного, в 
высшем и благороднейшем значении этого слова..."

Ҫапла ӗнтӗ, К. В. Иванов ҫак „Юрра“, вӑл халӑх 
пурнӑҫӗпе тачӑ ҫыхӑнса тӑнӑран, ытарайми кӑмӑлласа, 
чӑваш чӗлхи ҫине куҫарнӑ. „Песня про купца Калаш­
никова"— правасӑрлӑха хирӗҫ, опричнинӑна хирӗҫ про- 
тестлекен произведени („Вышел я на страшный бой, на 
последний бой"), тӗрӗслӗхшӗн тӑракан произведени 
(„Постою за правду до последнева1').

К. Иванов хӑй ун чухнехи йӗркене мӗн тери про- 
тестленине „Нарспи" урлӑ та тата ҫак произведение 
куҫарни урлӑ та каласшӑн пулнӑ: ку тӗлӗшпе Лермон- 
товпа Ивановӑн социалънӑй шухӑш-кӑмӑлӗсем пӗр 
майлӑрах пулнӑ тесен те йӑнӑш пулас ҫук1.

Поэт-демократ Лермонтовӑн произведенийӗнче хӑ­
йӗн канӑҫсӑр чунне юрӑхлӑ, ҫунса тӑракан чӗрине кӑшт 
та пулин вырттаракан, кӑмӑлне тултаракан кӗвӗ тупнӑ; 
Иванова ҫав произведенири паттӑрлӑх хавхалантарнӑ, 
унӑн халӑхлӑхӗ ӑна творчествӑллӑ ҫӗклентерӳ панӑ. 
Пысӑк талантлӑ поэт Лермонтов произведенийӗсене 
куҫарассинчен хӑраса тӑман, вӗсене вӑл пысӑк ӑста- 
лӑхпа куҫарнӑ. Тытӑннӑ пулсан, К. В. Иванов А. С. Пуш- 
кинӑн произведенийӗсене те ҫавнашкалах ӑнӑҫлӑ ку­
ҫарнӑ пулӗччӗ. Мӗншӗн тесен вӑл ҫак аслӑ поэтсен 
протестне ӑнланнӑ, вӗсен прогрессивлӑ шухӑш-кӑмӑлӗ- 
сене чӑвашсен илемлӗ литературине кӗртес тесе хӗрӳл- 
лӗн ӗҫленӗ.

2.
Пӗр чӗлхерен тепӗр чӗлхене куҫарас ӗҫ механи­

чески япала мар, тенӗ Карл Маркс хӑйӗн Николай—он 
патне ҫырнӑ ҫырӑвӗнче. Буква хыҫҫӑн буква ,,чӑм- 
ласа" куҫаракан ҫынсем ҫеҫ, куҫарас ӗҫре пӗр чӗрӗ, 
творчествӑллӑ шухӑшсӑр ӗҫлекец этемсем ҫеҫ ҫакна 
хирӗҫ калама пултараҫҫӗ.

1 „Переводчик нередко полъзуется переводимыми текстами дл® 
укрепления и защиты своих собственных социалвных позиций1, 
(К. И. Чуковский—„Искусство перевода'1, „АсабепПа" 1936, 
стр. 37). Ҫак шухӑша К. В. Ивановӑн куҫару тӗлӗшӗнчи ӗҫӗсеи 
пирки те калама юратъ.

72



К. Иванов „Песня про царя Ивана Василвевича, 
молодого опричника и удалого купца Калашникова** 
(„Иван ӗмпӳпе ҫамрӑк сыхлавҫӑ тата-сатур Калашник 
хуҫа ҫинчен хунӑ юрӑ“) произведение куҫарнӑ чухне 
(вӑл ҫак ӗҫе Российӑра хура реакци пуҫпулса тӑнӑ 
ҫулсенче тунӑ пулин те), малтанах каларӑмӑр, прогрес- 
сивлӑ шухӑшсен шайӗнче тӑма вӑй ҫитернӗ. Ҫакӑн ҫин­
чен тӗслӗхсем калаҫҫӗ. Иванов Лермонтовӑн „правос­
лавный народ** тенине „ырӑ халӑх** тесе, „Святая 
Русв" тенине „Ырӑ ҫӗр“ тесе куҫарнӑ; ҫавӑн пекех 
тата „на небе божиим** тенине те вӑл произведении 
тупсӑмӗ тӑрӑх куҫарнӑ. Пӗр вырӑнта Лермонтовӑн „злы 
татароввя** тенӗ сӑмахсем пур. Ҫакна Иванов буквалв- 
но мар, „урӑхлатса** куҫарнӑ: „курайман тӑшмансем** 
тенӗ вӑл. Анчах ҫакӑн пек куҫарнисем (ун пек вырӑн- 
сем тэтах та пур) Лермонтов произведенийӗн тӗп шу- 
хӑшне пӗрре те пӑсмаҫҫӗ.

Ҫак тӗслӗхсем, пӗрремӗшӗнчен, К. Иванов ҫав юрра 
ӑнланса, туйса илсе, пысӑк ӑсталӑхпа куҫарнине кӑ­
тартса параҫҫӗ; иккӗмӗшӗнчен, тепӗр япала ҫинчен, 
буржуалла националистсен тезисӗ, — К. В. Иванова 
„мистик** тесе калакан тезисӗ,—чӑнлӑха хирӗҫ пыра- 
кан, ниме юрӑхсӑр, пӗтӗмпех тӑрлавсӑр, пӗтӗмпех суя 
сӑмах пулни ҫинчен калаҫҫӗ. Ҫапла вара, „Нарспи** 
авторӗ чӑннипех те халӑх чӗлхишӗн, халӑх шухӑш- 
кӑмӑлӗшӗн тӑни ҫав ҫӳлте илсе кӑтартнӑ тӗслӗхсенче- 
те ҫителӗклех палӑратЬ.

В. Г. Белинский ҫав поэтсен (Лермонтовӑн, Колвцо- 
вӑн) произведенийӗсене вггти чӗлхесем ҫине куҫарма 
май ҫукки ҫинчен каланине те пӗлетпӗр эпир. Сӑмах- 
ран, „Песня про купца Калашникова** ҫинчен Белин­
ский тӳрех:

„...Его поэма не может бвггв переведена ни на ка­
кой язык, ибо колорит ее весв в русско-народном 
языке..." тесе ҫырнӑ („Стихотворения М. Лермонтова1* 
ятлӑ статвяна пӑхӑр).

Лермонтов хӑй тата хӑйӗн сӑввисенчи шухӑшсем 
пирки акӑ мӗнле ҫырнӑ:

Кто может, океан угрюмый, 
Твои изведатъ тайны? Кто 
Толпе мои расскажет думы? 
Я—или бог—или никто.

А. В. Колъцовӑн сӑвви-юррисем ҫинчен те В. Г. Бе­
линский ҫакӑн пек ҫырнӑ:

„Это (А. В. КолЬцов.—В. Д.) гениалвный просто­
людин, в душе которого возникают вопросы, свойст­
венные толвко людям, развитым наукою и образованием, 
и который высказывает эти глубокие вопросы в форме 
народной поэзии. Поэтому он непереводим ни на какой 
язык, и понятен толвко у себя дома, толвко своим 
соотечественникам“ („Герой нашего времени" ятлӑ 
статЬяна пӑхӑр).

Ҫак сӑмахсене шута илсен, Лермонтовпа КОЛЬЦОВ 
произведенийӗсене куҫарасси ҫинчен шухӑшламалли те 
ҫук пек туйӑнатЬ. Уйрӑмах, чӑваш чӗлхи пек чӗлхе 
ҫине, революцичченхи чӑваш чӗлхи ҫине куҫарма ҫӑмӑ- 
лах пулман ӗнтӗ. Лермонтов поэмине Иванов 1907 ҫулта, 
чӑвашсен аталанса ҫитнӗ литература чӗлхи пулман 
чухне, куҫарнине шута хурсан, — унӑн таланчӗ мӗн 
тери вӑйлӑ пулни пушшех те уҫҫӑн курӑнса тӑратЬ.

Ҫак ӗҫ К. Ивановшӑн хӑйшӗн те, пӗтӗм чӑваш ха- 
лӑхӗшӗн те пуҫласа тунӑ ӗҫ (малтанхи ӗҫ!) пулнӑ. Вы- 
рӑссен классикӑлла поэзине (прозине те) ҫак вӑхӑтчен 
чӑваш чӗлхине никам та куҫарман пулнӑ. Пирӗн хӑ- 
ватлӑ поэт, 17 ҫулхи ҫамрӑк, куҫарнӑ „Песня про купца 
Калашникова" произведение кашни вуламассерен тӗ- 
лӗнетпӗр эпир. Мӗн пек паха унӑн чӗлхи! Мӗн пек 
пысӑк унӑн илемлӗх туйӑмӗ! Вулатӑн та ӑна, ирӗксӗ- 
рех шутлатӑн: Иванов ку произведение те хӑех ҫырнӑ 
пулӗ тетӗн, анчах ҫав „Юррӑн" вырӑсла оригинале 
пур, Иванов куҫарни ҫав оригиналӑн вӑй-хӑватне ҫу- 
хатман, Иванов унӑн пуянлӑхне упраса куҫарма пӗлнӗ, 
пултарнӑ та,—паллах, эпир кунта: ҫак поэмӑн чӑвашла 
тексчӗ „шӑп та шай“ вырӑсли пекех темӗпӗр. К. В. Ива­
нов ҫав произведении тӗп шухӑшне, унӑн тупсӑмне тӗ­
рӗс ӑнланса, унӑн халӑхлӑхне, унӑн пысӑк илемлӗхне 
пӗтӗм чӗрепе туйса куҫарнӑ,—ҫапла вара, вӑл ӑна ку­
ҫарма пултарнинчен нимӗн тӗлӗнмелли те ҫук.

3.
Константин Иванов, Лермонтовӑн сӑввисене куҫарнӑ 

вӑхӑтрах, „Нарспи" поэмӑна тата „Тӑлӑх арӑм", „Икӗ 
хӗр", „Тимӗр тылӑ", „Выҫӑ аптӑранисем" ятлӑ халап- 
сене ҫырнӑ. Пӗр ҫул хушшинче ҫакӑн чухлӗ пысӑк ӗҫ 
тума хӑватлӑ талант кӑна пултарнӑ.

Лермонтов „Песня про купца Калашникова*' произ- 
веденине, халӑх творчествипе усӑ курса, тоникӑллӑ 
стихпа ҫырнӑ; Иванов та ҫавнашкалах, ӑна куҫарнӑ 
чухне халӑх творчествипе усӑ курнӑ, ӑна вӑл чӑваш 
такмакӗсен виҫипе куҫарнӑ.

К. В. Иванов суйласа илнӗ ҫул — питех те тӗрӗс 
ҫул. Ҫавӑнпа та, М. Ю. Лермонтов ҫырнӑ „Юррӑн“ 
пуянлӑхӗ, унӑн халӑхлӑхӗ тата вӑйӗ чӑвашла текстра 
та ҫав тери чӗррӗн сисӗнет. Унта пурне те тӗл каланӑ, 
унта пурте хӑйӗн вырӑнӗнче. Сӑмахран, Калашников 
хуҫапа арӑмӗ хушшинче пулса иртнӗ калаҫуран пӗр-ик 
тӗслӗх илер:

„Ӑҫта, арӑм, арӑм, сулланса ҫӳрерӗн? 
Мӗнле ҫын патӗнче, камсен килӗнче? 
Мӗншӗн санӑн ҫӳҫӳ саланса кайнӑ, 
Мӗншӗн санӑн тумтир ҫурӑлса пӗтнӗ? 
Улпутсен ачисем хушшинче анчах 
Ташласа, савӑнса шав ҫӳрерӗн-тӗр! 
Ҫавӑн пек хӑтланма санпала эпӗ 
Арлӑ-арӑмланса мӑшӑрлантӑм-и? 
Турӑшсен умӗнче тупа турӑм-и?.. 
Питӗрӗп-лартӑп ак тимӗр уҫӑпа, 
Тимӗрпе тыттарнӑ алӑксен хыҫне,— 
Ҫакӑ ҫут тӗнчене курмасса ӳлӗм, 
Варланман ятӑма ҫӗртмессе ӳлӗм...“

* * *

Алгона, упӑшкин сӑмахне илтсен, 
Чӗтресе кайрӗ, кӑвакарчӑнӑм, 
Авӑс ҫулҫи пек чӗтреве ӳкрӗ, 
Эрленсе-хурланса макӑрса ячӗ, 
Упӑщки умӗнче йӑванса кайрӗ,

* * *

„Эй, ҫутӑ хӗвелӗм, эй, ырӑ ҫыннӑм,
Е вӗлер мана, е итле мана! 
Каланӑ сӑмахху—ҫивчӗ ҫӗҫӗ пек; 
Ҫивчӗ ҫӗҫӗ пек чӗреме касатв. 
Хӑрамастӑп хаяр вилӗмрен эпӗ, 
Хӑрамастӑп ҫынсен чӗлхинчен эпӗ, 
Пӗр хӑратӑп эсӗ сивӗнесрен анчах".

Тӗлӗнмелле яка та ҫыпӑҫуллӑ сӑмахсем,—шыв пек 
юхса пыраҫҫӗ вӗсем, ниҫта та такӑнмалли ҫук. Сӑмах­
сем ҫеҫ мар, кунта уйрӑм картинӑсем те питех те уҫ- 
ҫӑн курӑнаҫҫӗ. „Ӑҫта, арӑм, арӑм, сулланса ҫӳрерӗн?“ 

(„Уж ты где, жена, жена, шаталася?") тенине вула- 
сан—хуҫа арӑмӗ мӗнле „ҫӳрени“ куҫ умне килсе ту-, 
хатв: унӑн ҫӳҫӗ саланса кайнӑ, тумтирӗ ҫурӑлса пӗтнӗ... 
Кунта Иванов уйрӑм сӑмахсене ҫеҫ мар, вӗсен ӑшчик- 
кине, шухӑшне ҫеҫ мар, ҫав шухӑшсен пӗтӗм тумне, 
картинине куҫарнӑ,—ӑна вӑл копи ҫырса илнӗ пек мар, 
оригинал ҫырнӑ пек тунӑ: куҫарни пачах та сисӗнмест. 
Тепӗр картина:

Как запру я тебя за железный замок, 
За дубовую дверъ окованную.

Ҫак та, тӗрӗссипе каласан, вулама ҫӑмӑл—куҫарма 
йывӑр вырӑн, анчах ун пек вырӑнсем Ивановшӑн пӗр­
ре те йывӑр пулман.

Акӑ мӗнле куҫарнӑ вӑл вырӑна „Нарспи" авторӗ:

Питӗрӗп лартӑп ак тимӗр уҫӑпа,
Тимӗрпе тыттарнӑ алӑксен хыҫне...

Пӗтӗмпех „чӑвашла", пӗтӗм поэма та —ҫавах, анчах 
та унта вырӑс писателӗ, пысӑк гениллӗ поэт М. Ю. Лер­
монтов панӑ пуянлӑх пӗтӗмпе курӑнса тӑратв.

Е тата ҫак сыпӑкранах тепӗр вырӑн, питех те тӗ- 
лӗнмелле ӑсталӑхпа куҫарнӑ вырӑна илер:

Вырӑсла:
ГэрЬко-горъко она восплакаласв.

Чӑвашла:

Эрленсе-хурланса макӑрса ячӗ...

Кунта та Лермонтов панӑ картина пирӗн умма тул­
лии тухса тӑратв. Пӗтӗмпе те тӑватӑ сӑмах ҫеҫ, ҫит- 
меннине тата—глаголсенчен тунӑ сӑмахсем кӑна, анчах 
Иванов вӗсемпе ӑста усӑ курнӑ: вӗсем тӑваттӑшӗ 
пӗрле Лермонтов ҫырнине ытла та илемлӗп кӑтартса. 
параҫҫӗ.

4.

Ҫак „Юрра" куҫарни К. В. Ивановӑн литературӑри 
ӗҫӗнче малтанхи опыт пулнӑ (ун чухне вӑл „Нарспи" 
поэмӑна тата ытти произведенисене те ҫырман-ха),—ҫа- 
пах та, вӑл ҫак поэмӑна куҫарнипех те ӑста поэт 

талантне кӑтартнӑ. Вӑл ҫакна валли кирлӗ майсене, 
сӑмахсене, сӑмахсен кирлӗ ҫыхӑнӑвӗсене суйласа илме 
пӗлнӗ.

Вӑл картинӑллӑ уйрӑм сӑмахсене акӑ мӗнле куҫа- 
ратъ:

Солнце красное—ылттӑн хӗвел. 
Тучки синие—шурӑ пӗлӗтсем. 
Очи темные—тӗксӗм куҫсем. 
Слово грозное—хыт сӑмах. 
Красны девушки—сар хӗрсем. 
Кони легкие—урхамах утсем. 
Диво-дивное—халиччен пулманни. 
Тихим шопотом—пӑшӑл-пӑшӑл хуллен... 
Дитя малое, неразумное—ӑс-пуҫ пуҫтарман ача 

тата • ытти те.

Е тата тепӗр вырӑн, пӗтӗмпех тӗрлӗ эпитетсенчен 
"гӑраканскер:

И в ответ ему братвя молвили: 
„Куда ветер дует в поднебесви, 
Туда мчатся и тучки послушные; 
Когда сизый орӗл зовет голосом 
На кровавую долину побоища, 
Зовет пир пироватЬ, мертвецов убиратв, 
К нему малые орлята слетаются. 
Ты наш старший брат, нам второй отец: 
Делай сам, как знаешв, как ведаешв, 
А уж мы тебя родного не выдадим".

К. Иванов ҫакна акӑ мӗнле куҫарнӑ:

Ӑна хирӗҫ ҫапла ик тӑван калатв: 
— Пӗлӗт айӗ тӑрӑх ҫил ӑҫта вӗрет, 
Ҫумӑр пӗлӗчӗ те унталлах шӑватв; 
Вӑрҫӑ хыҫҫӑн хирте, вилӗсем ҫинче, 
Кӑвак ӑмӑрткайӑк сассипе чӗнсен, 
Еҫкӗ-ҫикӗ тума, вилесем ҫиме 
Ун патне чӗпписем пухӑнса вӗҫет: 
Эсӗ пирӗн асли, атте вырӑнне; 
Мӗн тӑвас тесен те, хӑвӑн ирӗкӳ, 
Эпир те тӑваншӑн тӑма пӗлӗпӗр!

Е тата аслӑ та чаплӑ Мускав ҫинчен ҫырнӑ вырӑна 
илер-ха:

Ылттӑн тӑрлӑ аслӑ Мускав ҫине, 
Кремлв шурӑ чуллӑ хӳмисем ҫине, 
Аякри вӑрмансен, ҫӳл тусен енчен

77



Ҫурт-йӗрсен тӑррипе выляса-Кулса, 
Хуп-хура пӗлӗте салатса ярса, 
Хӗп-хӗрлех ҫурӑмпуҫ хӗрелсе килет; 
Хӗп-хӗрлех ҫурӑмпуҫ ҫутӑлса килет, 
Кӗрпе пек юр ҫине хӗлхемсем яратъ: 
Сарӑ хӗр куҫкӗски витӗр пӑхнӑ пек, 
Кӑн-кӑвак пӗлӗте вӑл пӑхса кулатъ, 
Мӗншӗнех, ҫурӑмпуҫ, хӗрелсе килтӗн? 
Мӗншӗнех савӑнса выляса ятӑн?

Ҫак тӗслӗхсенчен эпир акӑ мӗн куратпӑр: К. В. Ива­
нов чӗлхин ҫӑлкуҫӗ—халӑх чӗлхи, чӑваш халӑхӗн юр- 
ри-кӗввисем, тӗрлӗ такмакӗсем, юмах-халапӗсем.

Ку „Юрӑра" халӑх юррисем майлӑ вырӑнсем сахал 
мар.

„Малые орлята слетаются" тенине К. В. Иванов: 
„Чӗпписем пухӑнса вӗҫет", тесе куҫарнӑ.

Вӑл хӑйӗн „Кӗркунне" ятлӑ сӑввинче те шӑпах ҫа­
вӑн пек ҫыратъ:

Карти-карти кайӑксем 
Вӗҫет тинӗс леш енне.

„Ҫумӑр" сӑвӑра тата:

Вӑш-вӑш ӑшӑ ҫилсем вӗрет-ӗҫке, 
Тырӑ пучахӗсене таятв-ӗҫке,—тенӗ.

Халӑх творчествин формисемпе ҫакӑн пек усӑ курни- 
сем „Нарспи" поэмӑра та пур. „Ҫилсем вӗрет" тен& 
сӑмахсене тӗл пулсан, хӑшпӗр „критик" тенӗ этемсем— 
„Нарспи авторӗ чӑваш чӗлхине пӗлмест", тесе хума 
та хатӗр. (Хатӗр кӑна мар,—иртнӗ вӑхӑтра пӗр „кри­
тик" хӑйӗн статвинче шӑпах ҫавӑн пек каласа хучӗ!) 

Анчах халӑх творчествинче сӑмахӑн ҫавӑн евӗрлӗ 
ҫаврӑнӑшӗсем час-часах тӗл пулаҫҫӗ.

Сӑмах май тесе, халӑх юррисенчен пӗр-ик тӗслӗх 
илер:

Ырӑ утсем юртатв—ҫулсем юлатъ; 
Ырӑ ҫынсем вилет—ят юлатв.

Халӑх творчествинче тата ҫакнашкал тӗслӗхсене те 
тупма пулатн:

Маттур хӗрсем каяҫҫӗ ҫырлана, 
Йӗкӗт-каччӑ пыратъ хыҫӗнчен; 
Ыталаса илсе чуптӑватъ, 
Ӗмӗр уйӑрлмасса чуптӑватъ.

Ивановӑн та „ӗмӗр уйӑрлмасса" евӗрлӗ сӑмах ҫавра- 
нӑшӗсем тӗл пулаҫҫӗ:

Ҫакӑ ҫут тӗнчене курмасса ӳлӗм, 
Варланман ятӑма ҫӗртмессе ӳлӗм.

Мускав ҫинчен ҫырнине куҫарнӑ ҫӗрте халӑх юрри- 
сӑввисенчен ҫакӑн пек элементсене илнине тупатпӑр: 
„хӗп-хӗрлех", „мӗншӗнех" тата ытти те.

Ку произведение Лермонтов хӑй те халӑх творчест- 
випе усӑ курса ҫырнӑ; куҫарма та ӑна урӑхла майпа! 
мар, халӑх творчествипе усӑ курса куҫармалла пулнӑ. 
К. Иванов вара ку ӗҫе ытла та ӑста, калама ҫук ҫе- 
пӗҫ тунӑ: ҫак ӗҫре вӑл тулӑ хушшинчи пукра пӗрчи- 
сене татса пӑрахнӑ, кӗскен каласан, вӑл хӑйӗн ӗҫӗ 
ҫине критикӑлла пӑхнӑ,—ӑна вӑл механически мар, ӑн- 
ланса тунӑ: ку ӗҫре вӑл—Пушкин пек, Лермонтов пек, 
Некрасов пек ӗҫленӗ.

5.

М. Ю. Лермонтов творчествинче „Парус11 (1832),. 
„Сосна" (1840), „Утес" (1841), „Дубовый листок11 (1841), 
„Тучи" (1840) пек сӑвӑсем чылаях пысӑк вырӑн йышӑн- 
са тӑраҫҫӗ. Ҫак произведенисенче Лермонтовӑн пӗч- 
ченлӗхӗ, унӑн хуйхӑллӑ кӑмӑлӗ палӑратъ. Калас пулатЬ,. 
ҫакӑн евӗрлӗрех пӗчченлӗх Ивановӑн та хӑшпӗр таран 
пулнӑ.

К. В. Иванов Чӗмпӗрти шкулта чухне вӗренекенсен 
забастовкине хутшӑннӑ, анчах кайран, реакци тапхӑ- 
рӗнче, вӑл тӑр-пӗччен тенӗ пек ӗҫлет (вулатъ, ҫыратъ, 
куҫаратъ).

Асап килсен, хӗн килсен, 
Шухӑшласа ларатӑп: 
Ҫамрӑк вӑхӑт, ыр вӑхӑт, 
Аҫта эсӗ ҫухалтӑн? 
Ҫамрӑк кунсем, ыр кунсем 
Иртсе кайрӗҫ тӗлӗк пек. 
Асап, хӗн-хур халӗ пур, 
Килчӗҫ хура пӗлӗт пек,—

тесе ҫыратъ поэт „Ватӑ вӑрман шухӑшӗ" ятлӑ сӑввин- 
че. Тӗрӗссипе каласан, ҫакӑ вӑл „вӑрман" шухӑшӗ мар, 
Ивановӑн хӑйӗн шухӑшӗ. Вӑл, чӑваш ҫамрӑкӗсен ӑнла- 
накан представителӗ, „асап, хӗн-хур" килнине, „хура 

пӗлӗт пек" килнине курнӑ. Ҫакӑн пек хура пӗлӗте чӑ­
ваш ӗҫҫыннисен ҫамрӑкӗсем те курса сиссе тӑнӑ. Вӗсем 
тата акӑ мӗнле юрланӑ:

Хура вӑрман тӑрринче хура пӗлӗт, 
КаятЬ-ӗҫке вӑрман тӑршшӗпе; 
Манӑн ҫамрӑк пуҫра йывӑр хуйхӑ, 
Пыраятв-ӗҫке ӗмӗр тӑршшӗпе.

Ҫак шухӑш-кӑмӑлсене К. В. Иванов туйса тӑнӑ: 
вӑл „хура пӗлӗт“ хупӑрласа тӑнӑ вӑхӑтра, патша сама- 
нинче, пурӑнмашкӑн мӗн тери йывӑр пулнине сиссе 
ҫырнӑ; куҫарнӑ чух та вӑл ҫавӑн пек шухӑшлӑ сӑвӑсе- 
не ытларах куҫарнӑ. Ҫакӑн ҫинчен А. В. Колъцовӑн 

<ҫак сӑввине куҫарнӑ факт та каласа паратъ:
Сивӗ ҫил вӗрет,
Хаяр ҫил вӗрет; 
Пӗлӗчӗ шӑватъ, 
Хуп-хура пӗлӗт.

Курӑнмастъ унта 
Ҫутӑ кун ҫутти, 
Курӑнмастъ унта 
Ҫут хӗвел ҫутти.

Сӗм тӗттӗм ҫӗрте 
Тӗтресем витӗр 
Хура каҫ анчах 
Хуралса тӑратъ.

Ҫакӑн пек вӑхӑт, 
Ҫак усал вӑхӑт 
Пӗр-пӗччен ҫынна 
Чӗрине хӗсет.

„Асап килсен...“ сӑввӑн, чӑваш ҫамрӑкӗсен юррин 
тата А. В. Колъцов сӑввин шухӑш-туйӑмӗсем пӗр пек: 
поэт хура пӗлӗт хупӑрланине каласа паратъ, ҫав вӑ­
хӑтрах пӗчченлӗх шухӑш-кӑмӑлне палӑртатъ, — астӑ- 
вӑр-ха, сетнерсем те пӗчченшерӗн пулнӑ вӗт („Сет­
нер утрӗ пӗр-пӗччен.

Лермонтовӑн „Парус" сӑввин малтанхи куплетӗнче 
те пӗчченлӗх ҫинчен каланӑ:

Пӗччен парӑс шуррӑн курӑнатъ 
Кӑвак тинӗс тӗтри ӑшӗнче...

„Чул ту“ сӑвва илсен те ҫавнах куратпӑр:
Чул ту пӗр-пӗччен 
Хуллен йӗрет, хурланатъ.

Ҫакӑ вӑл, калас пулатъ, вӑя ҫухатни мар, пулассине 
ӗненме пӑрахни мар, Лермонтов творчествинче пӗччен- 
лӗх кӗвви пур вӑхӑтрах, хастарлӑх, хӑюлӑх, ӗненӳ
кӗвви пур.

Вӑл хӑйӗн 
ланӑ:

„Предсказание" ятлӑ сӑввинче ҫапла ка-

Настанет год, России чӗрный год, 
Когда царей корона упадӗт...

А. В. КолЬцов хӑшпӗр сӑввисенче:
Тяжелей горы, 
Темней полночи 
Легла на сердце 
Дума черная,—

тенӗ йышши шухӑшсене каласа панӑ. Ҫав вӑхӑтрах 
вӑл акӑ мӗнле ҫутӑ шухӑшсем ҫинчен ҫырнӑ:

Где пройдӗт коварство
Со злобою людскою,— 
Там, в обломках, царство 
Зарастет травою.

Племена другие
На них поселятся;
Города болЬшие
ЛЮДЬМИ разродятся,

• > •«••••
И жизнЬ молодая
Шумно запирует.

К. В. Ивановӑн та пысӑк шанчӑк пур. Вӑл михетер- 
сен пуянлӑхӗ ҫине мар, халӑх хӑйӗн ҫиллине хӑпар- 
тасси ҫине шанатв, ӑна ӗненсе тӑратЬ;

Поэт тӑван халӑхне улпутсене хирӗҫ тухма, малалла 
кайма хӑюллӑн чӗнет:

Вӑранӑр, тапранӑр, чӑваш ҫыннисем! 
Тапран эс вӑрҫма, выҫӑ халӑх! 
Халӑх хӑй ҫиллине хӑпарттӑр! 
Малалла, малалла, малалла!

Чӑваш халӑхӗ хушшинче К. В. Иванов хӑйне пӗч- 
чен тесе шутламан, унӑн пӗчченлӗхӗ унта пулман, 
пулма та пултарайман,—унӑн пӗчченлӗхӗ уншӑн ют 
средара, укҫашӑн, мулшӑн ҫунакансем хушшинче сисӗн- 
нӗ: кунта вӑл чӑннипех те пӗччен пулнӑ.
6. Чӑваш халӑх поэчӗ. н



Халӑх уншӑн пысӑк ҫӑлкуҫӗ пулнӑ, халӑх хушшинче» 
вӑл хӑйӗн творчествин вӑйне илсе тӑнӑ. Хӑйӗн Этемне 
вӑл халӑх хушшинче, ӗҫҫыннисем хушшинче шыранӑ, 
ӑна вӑл унта тупнӑ та,—урӑхла пулма пултарайман та, 
мӗншӗн тесен К. Иванов халӑхпа ҫыхӑнса тӑнӑ, халӑ­
хӑн тава тивӗҫлӗ ывӑлӗ пулнӑ.

6.
М. Ю. Лермонтовӑн „Парус11 ятлӑ сӑввине те К. Ива­

нов питех те илемлӗ куҫарнӑ. Ку сӑвва, Ивановсӑр 
пуҫне, юлашки вӑхӑтра (1938 ҫ.) чӑвашсен ытти поэчӗ­
сем те кашни уйрӑмӑн куҫарчӗҫ.

Ҫак виҫӗ текста танлаштарса пӑхни хӑшпӗр таран 
интереслӗ пулмалла: пӗрремӗшӗнчен, вӑл Ивановӑн ӑста- 
лӑхне тата та ытларах палӑртса паратв; иккӗмӗшӗнчен, 
вӑл пирӗн ҫамрӑк переводчиксемшӗн те кӑштах усӑллӑ 
пуле.

Пӗрремӗш куплет:

Белеет парус одинокий
В тумане моря голубом...
Что ищет он в стране далӗкой? 
Что кинул он в краю родном?

Виҫӗ поэт ҫак куплета акӑ мӗнле куҫарнӑ:

1.
Пӗччен парус шуррӑн курӑнатъ 
Кӑвак тинӗс тӗтри ӑшӗнче... 
Мӗн инҫе, ют ҫӗрте вӑл шыратъ? 
Мӗн хӑварнӑ вӑл хӑй килӗнче?1

2.

Пӗччен шӑватв пӗр шурӑ парӑс
Тӗтреллӗ тинӗс варринче...
Ют ҫӗршывра вӑл мӗн шыратъ-ши? 
Мӗн юлнӑ-ши—ҫӗршывӗнче?

3.
Курӑнатъ пӗчченҫӗ парӑс шуррӑн 
Кӑвак тинӗс инҫетӗнче.
Мӗн ют ҫӗрте шыратъ вӑл хурлӑн?
Мӗн юлнӑ ун ҫӗршывӗнче?

1 Пӗрремӗш тӗслӗхе пур ҫӗрте те К. В. Иванов куҫарнинчен илнӗ-..

Хӑш автор куҫарни вырӑсла текстпа ҫывӑх тӑратв?— 
тесе ыйтсан, тӳрех: пӗрремӗш текст—К. В. Иванов 
куҫарни, тесе калама тивет. Чӑнах та, вӑл акӑ ӑҫтан 
курӑнатъ.

1. Пӗччен парӑс—парус одинокий.
2. Пӗр шурӑ парӑс—один белый парус.
3. Пӗчченҫӗ парус—одинокий (?) парус.

1. Парӑс шуррӑн курӑнатъ—белеет парус.
2. Пӗччен шӑватъ... парӑс—одиноко плывет парус.
3. Курӑнатъ (пӗчченҫӗ) парӑс шуррӑн—виднеется

(одинокий) парус бело.

1. Кӑвак тинӗс—море голубое.
2. Тӗтреллӗ тинӗс—море туманное.
3. Кӑвак тинӗс—море голубое.

1. Тинӗс тӗтри ӑшӗнче—в тумане моря
2. Тинӗс варринче—в середине моря.
3. Тинӗс инҫетӗнче—в дали моря.

„Что кинул он в краю родном ?“ тенине К. Иванов 
„Мӗн хӑварнӑ вӑл хӑй килӗнче?" тесе куҫарнӑ. Калас 
пулатъ, ҫакӑ вӑл тӗрӗсех мар, анчах та тӗп шухӑша 
ҫухатмастъ. Ҫавӑн пекех ӑна „ҫӗршывӗнче14 тени те 
тӗрӗсех пулмӗ, мӗншӗн тесен вӑл „в краю родном1* 
тенине пӗлтерсех каймаств, ҫапах та ӑна урӑхла куҫарма 
ҫук. Ҫакӑ вӑл текста ҫывӑх тӑратв, анчах та Иванов 
куҫарни те текстран уйрӑлса каймаств.

Ытти куплетсене илсен те, пирӗн авторсен тӗрлӗ 
ӑнланӑвӗсем, тӗрлӗ мелӗсем курӑнаҫҫӗ.

Иккӗмӗш куплет:

Играют волны, ветер свищет,' 
И мачта гнется и скрипит... 
Увы! он счастия не ищет 
И не от счастия бежит!

Ҫак куплета виҫӗ поэт акӑ мӗнле куҫарнӑ:

1.

Чӳхенеҫҫӗ хумсем’ҫил’улатъ, 
Шӑтӑр-шатӑр юпа авӑнатъ.,. 
Анчах парӑс телей шырамастъ, 
Тӗлейрен те тарса вӑл каймастъ!

2. .
Хумсем выляҫҫӗ, ҫил шӑхӑратЬ тек, 
Ҫӳл мачтӑ тертлӗн авӑнатъ.., 
Анчах, телей-мӗн шырамаств вӑл, 
Ах, телейрен те-ҫке тармастъ.

3.
Хумсем выляҫҫӗ, ҫил шӑхӑратӗ, 
Авӑнатӗ мачтӑ, хуҫлӗ тен;
Ҫук, телее вӑл шырамастЬ-тӗр, 
Тата тармастъ-тӗр телейрен.

Тӗслӗхсем акӑ мӗн ҫинчен калаҫҫӗ: К. В. Иванов 
хӑйӗн ӗҫӗ ҫине творчество енчен пӑхатЬ, вӑл халӑх 
каланӑ евӗрлӗ туса куҫаратв. Иккӗмӗшпе виҫҫӗмӗш 
поэтсем текстран нимӗн чухлӗ те ,,пӑрӑнасшӑн“ мар: 
„играют волны" —„хумсем выляҫҫӗ"; „ветер свищет" — 
„ҫил шӑхӑратъ" тата мӗн кирлӗ-ха? Кунта вӗт пурте 
пур! Сӑмахсем тӗлӗшпе ҫаксем иккӗшӗ те тӗрӗс, ӑш- 
чикки енчен те ҫавах; анчах К. Ивановӑн сӑмахӗсем 
урӑх пулсан та—картинӑлӑрах, ӑшчикки енчен вара 
Лермонтовӑнчен кӑшг та аякра тӑмаств. Унӑн ҫак строфи 
иккӗмӗш строфипе тачӑ ҫыхӑнса тӑратв. „Ҫил улатв" 
(ку „шӑхӑратв" тенинчен вӑйлӑрах), „шӑтӑр-шатӑр юпа 
авӑнатъ" (кунта сасси те илтӗннӗ пек туйӑнатв; вырӑсла 
та ҫавӑн пек пекех: „скрипит" тени сас тӗлӗшпе сис- 
терет); ытти поэтсен урӑхла: „тертлӗн авӑнатв"; „хуҫлӗ 
тен", парӑсӗ те „хурлӑн" (?) шыратв,—ҫаксене вуланӑ 
чухне нимӗнле сасӑ та туйӑнмаств; ҫитменнине тата 
вӗсем текстпа килӗшсех те тӑмаҫҫӗ. Малалли йӗркесем 
(виҫҫӗмӗшпе тӑваттӑмӗш) пирки ҫырмасан та юрамалла. 
Паллах, вӗсем те пӗр пек мар, анчах Лермонтов ҫырнӑ 
текстри элементсем вӗсенче пуринче те пур.

Виҫҫӗмӗш куплета илер.
Вырӑсла:

Под ним струя светлей лазури, 
Над ним луч солнца золотой,— 
А он, мятежный, просит бури, 
Как будто в бурях естъ покой!—

Чӑвашла:
1.

Ҫутӑ юхӑм унӑн айӗнче, 
Ҫултен ылттӑн хӗвел ҫутататв. 
Канӑҫсӑр! Ҫил-тӑвӑл шавӗнче 
Канлӗх пур пек, тӑвӑл вӑл ыйтатв.

2.
Унӑн айӗнче ҫап-ҫутӑ юхӑм, 
Хӗвел шевли ун ҫийӗнче. 
Вӑл, чӑрсӑрскер! Ыйтатъ-ҫке тӑвӑл 
Кану пур пек ун шавӗнче.

3.
Ун айӗнче—ҫут шывӑн шавӗ. 
Ҫӳлтен хӗвел савӑнтаратъ. 
Пӑлхавҫӑ, вӑл ыйтатв ҫил-тӑвӑл, 
Тупас пек канлӗх тӑвӑлра.

Кунта, уйрӑм вырӑнсене тӗрлӗ май ӑнланса куҫарнӑ 
пулин те, Ивановпа иккӗмӗш поэт пӗр майлӑрах куҫарнӑ. 
Виҫҫӗмӗшӗ куҫарни вара контекстран уйрӑлса кайнӑ. 
Чӑнах та, М. Лермонтов „ҫут шывӑн шавӗ“ ҫинчен 
каламастъ, сӑмах кунта шыв юхӑмӗ ҫинчен пыратъ. 
Тепӗр енчен тата „хӗвел савӑнтаратЬ“ тени те Лермон­
товӑн ҫук, кунта вӑл савӑнӑҫ ҫинчен каламан: „Парус1*1 
сӑвӑран ун пек шухӑш-кӑмӑл тухса тӑмастЬ. Виҫҫӗмӗш 
куҫаракан, Лермонтовӑн текстне тӗрӗс ӑнланман пирки,., 
хирӗҫӗве те кӗрсе ӳкет: пӗр енчен, „Мӗн ют ҫӗрте 
шыратЬ вӑл хурлӑн?“, тет вӑл, анчах ҫав вӑхӑтрах ҫав 
парус савӑнса пыратв иккен! („Ҫӳлтен хӗвел савӑнта- 
ратЬ“, тесе куҫарнӑ вӑл).

„Мятежный" сӑмаха кунта кашни автор тӗрлӗ ку­
ҫарнӑ (канӑҫсӑр, чарусӑрскер, пӑлхавҫӑ). Чӑнах та, ӑна 
контекстран уйрӑм илсен, виҫӗ майлӑ та куҫарма пулатв. 
Мӗншӗн тесен, вырӑсла чӗлхере те унӑн ҫавӑн пек 
пӗлтерӗшсем пур. Сӑмахран, Д. Н. Ушаков профессор 
редакцилесе кӑларнӑ словаре илер-ха. Унта вӑл сӑмаха 
акӑ мӗнле ӑнлантарса панӑ:

„Мятежный... 1. Причастный к мятежу, замышля­
ющий, поднимающий мятеж. Мятежные войска. Про­
тивен мне (царю Борису) род Пушкиных мятеж­
ный. Пшкн. 2. Тревожный, мятущийся, неспокойный^ 
бурный. Мятежная душа. М. характер. А он, мя­
тежный, просит бури, как будто в бурях естъ пол­
кой! Лрмнтв." („Толковый словаръ русского языка" „ 
том II, стр. 294).

Пирӗн шутпа, „Парус" сӑвӑра „мятежный" сӑмаха' 
„тревожный", „неспокойный" пӗлтерӗшпе каланӑ. Ҫа­
вӑнпа та ӑна „канӑҫсӑр" тесе куҫарни тӗрӗс пулатъ. 
Ан манӑр: Лермонтовӑн парӑсӗ „покой" (канлӗх, кану) 
шыратъ, анчах вӑл тӑвӑл ыйтатъ.

Ҫаксӑвва куҫарнин тӗслӗхӗсем—питех те вӗрентекен 
тӗслӗхсем. Куҫарас тесен, уйрӑм илнӗ сӑмахӑн пӗл- 
терӗшне тупни сахал, вӑл сӑмах ытти сӑмахсем хуш­
шинче, сӑмахсене организацилесе пуплев тунӑ йӗрке- 
ре, пӗтӗм произведенире мӗне пӗлтернине ӑнланса 
куҫарас пулатв. К. Ивановӑн ку тӗлӗшпе тӗлӗнмелле 
пысӑк туйӑм пулнӑ. Музыкӑра эпир хӑшпӗр сасӑсене 
туйса илейместпӗр те, анчах музыкант,—талантлӑ, пысӑк 
туйӑмлӑ музыкант,—кашни сассах уйӑрса илме пулта- 
ратЬ. Иванов ҫинчен те ҫавнах каламалла: вӑл чӗлхери 
сӑмахсен кашни уйрӑмлӑхне, кашни пуплеври унӑн 
хӑйне евӗрлӗ пӗлтерӗшне туйса илме пултарнӑ. Ҫавӑнпа 
та вӑл поэзи маҫтӑрӗ, стилв маҫтӑрӗ пулнӑ, куҫарас 
ӗҫре те вӑл пысӑк маҫтӑр пулнӑ. Ҫав вӑхӑтрах вӑл про­
изведении тӗп шухӑшне тӗрӗс ӑнланса илме пӗлнӗ. 
Вӑл мӗнле произведенисене куҫармаллине те лайӑх 
пӗлнӗ. Малтанах каларӑмӑр, К. Иванов „куҫарас" те- 
нипе кӑна мар куҫарнӑ, вӑл Лермонтовӑн, Колвцовӑн, 
Некрасовӑн сӑввисене куҫарнӑ чухне, ҫак ӗҫ ҫине хӑйӗн 
социалвнӑй шухӑш-кӑмӑлӗ енчен пӑхса ӗҫленӗ.

7.

К. В. Иванов вырӑс халӑхӗн прогрессивлӑ илемлӗ 
литературин ҫулӗ ҫинче тӑнӑ. Ҫакӑ вара питех пысӑк 
вӑй парса тӑракан ҫул пулнӑ. Ахалвтен мар ӗнтӗ вӑл 
Пушкин, Лермонтов, Колвцов, Огарӗв, Чернышевский, 
Некрасов, Толстой произведенийӗсене вуланӑ, вӗсем тӑ­
рӑх вӗреннӗ, вӗсемпе хӑйӗн тӑван халӑхне паллаштарнӑ.

Лермонтовпа Колвцовӑн сӑввисене куҫарнисӗр пуҫне, 
К. Иванов Н. А. Некрасовӑн „Кому на Руси житв 
хорошо" ятлӑ произведенине (чи революциллӗ-демокра- 
тиллӗ поэмине) куҫарма тытӑннӑ.

Ухсай Яккӑвӗ каланӑ тӑрӑх, К. В. Иванов „Некрасов 
урлӑ чӑн-чӑн халӑх литератури шухӑшне хытӑрах туйса 
илнӗ" („Чӑваш Коммуни", 9-мӗш №, 1940 ҫ.).

Некрасовӑн ҫав поэминчен К. В. Иванов „Выҫӑ юрӑ" 
(„Голодная") тенӗ вырӑна илсе куҫарнӑ. Ҫак татӑкра 
выҫӑ хресчен ҫинчен тӗлӗнмелле картинӑсемпе каланӑ:

Хресчен тӑратЬ,— 
ТайкаланатЬ. 
Хресчен пыратв, 
СывлаймастЬ те.

К. Иванов Некрасовӑн „Выҫӑ юррине“ пур сӑвви- 
сенчен те малтан куҫарнӑ, урӑхла каласан, ҫакӑ Ивано­
вӑн чи малтанхи опычӗ пулса тӑратъ, темелле. Ҫапах та 
кунта акӑ мӗн характерлӑ: пӗрремӗшӗнчен, Ивановӑн 
литературӑри малтанхи опычех революциллӗ-демокра- 
тиллӗ поэтӑн произведенине куҫарма тытӑннинчен пуҫ- 
ланатъ; иккӗмӗшӗнчен, унӑн ҫак малтанхи ӗҫӗнчех 
пысӑк ӑсталӑх сисӗнет,—унӑн чӗлхи якалса ҫитнӗ, вӑл 
нумайранпа ӗҫленӗ поэт пекех, кирлӗ сӑмахсене, кирлӗ 
■сӑмах ҫаврӑнӑшӗсене тупма пӗлет...

Ҫакӑ вӑл Некрасовӑн тепӗр сӑввине мӗнле куҫар- 
«инчен те лайӑх курӑнатъ:

Мужик, что бык: втемяшится 
В башку какая блажъ, 
Колом еӗ оттудова 
Не выбвешв: упираются, 
Всяк на своӗм стоит!1.

К. В. Иванов ку вырӑна акӑ мӗнле куҫарнӑ:
Хресчен ҫынни хӗрсессӗн,
Ене пекех ӗнерсӗр: 
Пуҫне кирлӗ-кирлӗ мар 
Пӗрер шухӑш кӗрсессӗн, 
Савӑл лартса ҫапса та 
Тукмакпа та тухас ҫук.

1935 ҫулхине „Кому на Руси житъ хорошо" поэмӑн 
прологне чӑвашсен тепӗр писателӗ, Хумма Ҫеменӗ 
(С. Ф. Фомин) куҫарма тытӑнатъ. Н. А. Некрасов поэмин 
Иванов 1907 ҫулта куҫарнӑ вырӑнне Хумма Ҫеменӗ 
чӑвашла ҫакӑн пек куҫарнӑ:

Мужик вӑл вӑкӑр пек: пуҫа 
Кӗрсессӗн пӗр-пӗр япала, 
Ҫапса кӑлараймӑн савӑлпа: 
Чӑркӑщаҫҫӗ вирлӗнех, 
Кашни калатЬ ҫав хӑйӗннех.

1938 ҫулта ҫак вырӑнах тата Арк. Эсхелъ куҫарнӑ:
Мужик вӑл ҫирӗп, вӑкӑр пек, 
Унӑн пуҫне мӗн кӗчӗ-и, 
Ӑна унтан чукмарпала 
Ҫапса та кӑлараймӑн ҫав: 
Кашни хӑйшӗн тӑратв.

1 Н. А. Некрасов. Полное собр. стихотворений. Изд. IX, Ленин 
град, 1935 г., 258 стр.

Ҫак тӗслӗхсем те каллех К. Иванов куҫарас ӗҫре- 
халӑх сӑмахлӑхӗпе мӗнле ӑста усӑ курни ҫинчен, кирлӗ 
сӑмахсене мӗнле тупма пӗлни ҫинчен каласа параҫҫӗ. 
„Мужик, что бык...“ тенине Хумма Ҫеменӗ „Мужик 
вӑл вӑкӑр пек“, Арк. Эсхелв „Мужик вӑл ҫирӗп, вӑкӑр 
пек...“ тесе куҫаратв. Паллах, Иванов та „бык“ сӑмах 
чӑвашла „вӑкӑр“ пулнине пӗлмен мар,—ҫапах та вӑл 
ҫак вырӑна „хресчен ҫынни хӗрсессӗн, ӗне пекех ӗнер- 
сӗр" тесе куҫарнӑ. Калас пулатв, вӑл ҫак вырӑн мӗне 
пӗлтернине, унӑн тупсӑмне ӑнланса илсе куҫарнӑ, ӑна 
куҫарма вӑл чӑваш халӑх сӑмахлӑхӗпе усӑ курнӑ. 
Вырӑс халӑхӗ итлемен ҫынна вӑкӑрпа танлаштаратЬ,. 
чӑвашсем хушшинче ун пек ҫынсене час-часах ӗнепе 
танлаштараҫҫӗ. Тепӗр енчен тата, Некрасов кунта вӑкӑр 
пек вӑйлӑ, ҫирӗп пулни ҫинчен каламаств, вӑл „ӗне 
пек ӗнерсӗр" пулни ҫинчен, итлеменни, пӑхӑнманни 
ҫинчен калатв1.

„Выҫӑ юрӑ“ тенӗ сыпӑкра та К. Иванов халӑх чӗл- 
хинчен илнӗ сӑмах ҫаврӑнӑшӗсемпе тӗрӗс усӑ куратв.

„Тоска-беда" тенӗ „Голодная" ятлӑ сыпӑкра. К. Ива­
нов ҫак вырӑна куҫарма питех те вырӑнлӑ сӑмахсем 
шыраса тупатъ; ӑна вӑл „хуйхӑ-суйхӑ" тесе куҫарнӑ. 
Е тата: „как идол..." тенине „тунката пек..." тесе 
куҫарнӑ.

Ҫак сӑмах ҫаврӑнӑшӗсене пурне те фолвклортан; 
илнӗ, вӗсем кунта пурте вырӑнлӑ, пурте Некрасов шу- 
хӑшӗпе килӗшсе тӑраҫҫӗ.

Хӑшпӗр „чараксӑр критиксем" К. Иванов ҫинчен вӑл 
пуянлӑха мухтакан юрӑҫӑ тесе те ҫырма пӑхрӗҫ. Анчах 
Ивановӑн творчествӑллӑ наследстви ҫак шухӑша ним 
юлмиех сирее пӑрахатв. Иванов реалист пулнӑ, реализм 
ҫулӗ ҫинче тӑнӑ, вырӑссен реалист-писателӗсенчен вӗ- 
ренсе пынӑ. Вӑл пурнӑҫа пӗр енчен кӑна мар, нумай 
енчен ҫутатса панӑ; вӑл пуянлӑх ҫинчен те, „асап, 
хӗн-хур", „хуйхӑ-суйхӑ" ҫинчен те ҫырнӑ, анчах унӑн 
кӑмӑлӗ яланах халӑх енче пулнӑ.

Ҫак шухӑш тӗрӗс пулни ҫинчен унӑн оригиналвнӑй 
произведенийӗсем те, вырӑсларан куҫарнӑ произведе- 
нийӗсем те уҫҫӑнах каласа параҫҫӗ.

1 Ӗнерсӗр—неслух, шалун (Проҫр. Н. И. Ашмарин. Словаръ чу­
вашского языка, т. IV, стр. 120).

88



8.
Константин Иванов 1905—1907 ҫулсенче Огарӗвӑн 

сӑввисене вуласа хӑйӗн чунне ҫӗклентернӗ. Вӑл, вырӑс* 
литературин прогрессивлӑ идеисене хапӑл туса йышӑн- 
нӑскер, Н. П. Огарӗвӑн „Засуха" ятлӑ сӑввин1 малтан- 
хи пайне чӑвашла куҫарнӑ.

Вырӑсла ку сӑвӑ ҫакӑн пек:
Нет ни тучки, солнце пышет,
Ярко блещет синева, 
Воздух душный знойно дышит, 
Блекнет бедная трава; 
Нива рано пожелтела, 
Сохнет колос, цвет убит;
Наша речка обмелела, 
Наша мелъница молчит. 
Роща листЬЯ опустила, 
Птице дышится с трудом, 
Стадо тощее уныло 
Дремлет в сне полуживом. 
Людям жутко в эту пору, 
Будет голод, жизнб тяжка; 
По блестящему простору 
Всюду мертвая тоска.

„Нарспи" авторӗ Огарӗв сӑввин пуҫламӑшне ҫакӑн: 
лек куҫарнӑ:

УС.АЛ ШӐРӐХ

Пӗр пӗлӗт ҫук, хӗвел ҫунатъ, 
Кӑвак пӗлӗт йӑлтӑратъ, 
Пӑчӑ сывлӑш вӗри тӑратв, 
Мӗскӗн чечек сарӑхатъ.

Ыраш ани типсе кайнӑ, 
Пучахӗ ун саралнӑ.
Пирӗн ҫырман шывӗ чакнӑ, 
Пирӗн арман шӑпланнӑ.

Эпир ку сӑвва пӗтӗмпех ҫырса илтӗмӗр, мӗншӗн' 
тесен пирӗн хӑшпӗр юлташсем „Усал шӑрӑх" сӑвва, 
вӑл Ивановӑн оригиналвнӑй произведенийӗ тесе, тепӗр^ 
хут вырӑсларан куҫарса кӑларчӗҫ (пӗрре ҫеҫ мар—виҫӗ 
хутчен куҫарчӗҫ!).

1 Ку сӑвӑ Н. П. Огарӗвӑн 1858 ҫулта ҫырнӑ „Суши и дождъ“ 
ятлӑ произведении пӗрремӗш пайӗ пулса тӑратв.

К. Иванова идее пулсан, вӑл ӑна ахалвтен кӑна ку- 
■ҫарнӑ темелле мар,—„Нарспи" авторӗн, поэт-гражда- 
нинӗн, вырӑс литературин вӑйӗпе хавхаланнӑскерӗн, 
ҫакна тунӑ чухне пӗр тӗллев пулнӑ. Унӑн шухӑшне 
патша Российинчи ирсӗр пурнӑҫ, ун чухне час-часах 
пулнӑ выҫлӑхсем канлӗх паман (1906 ҫулта та выҫлӑх 
пулнӑ!). Ҫакӑн пирки ӗнтӗ пысӑк сисӗмлӗ поэт Иванов 
ҫав ҫулсенче Огарӗвӑн „Засуха" ятлӑ сӑввине, Некра­
совӑн „Голодная" тенӗ сӑввине чӑвашла куҫаратв. 
Кусемсӗр пуҫне тата, 1907 ҫулта вӑл хӑй те „Выҫӑ 
аптӑранисем" ятлӑ сӑвӑ ҫыратъ.

К. Иванова Н. П. Огарӗвӑн, поэт-революционерӑн — 
А. И. Герцен тусӗн шухӑшӗсем килӗшни тата ҫакӑнтан 
курӑнатъ: П. Н. Огарӗв хӑй вӑхӑтӗнче 1861 ҫулти фев- 
ралӗн 19-мӗшӗнчи реформӑн ултавӗ ҫинчен сахал мар 
хӗрӳллӗ сӑмахсем ҫырнӑ; тепӗр ҫур ӗмӗр иртсен, 
.К. В. Иванов тарӑхса ҫав реформа ҫинчен ҫапла ҫырнӑ:

Хура халӑха ирӗке янӑ 
Нарсӑн вунтӑххӑрмӗш кунӗнче. 
Анчах ҫӗр халӑха пулаймарӗ, 
Ак сире улпутсен ырлӑхӗ.

Вӑранӑр, тапранӑр, чӑваш ҫыннисем! 
Тапран эс вӑрҫма, выҫӑ халӑх! 
Халӑх хӑй ҫиллине хӑпарттӑр! 
Малалла, малалла, малалла!

Огарӗвӑн революциллӗ лирики халъхи вӑхӑтра та 
янравлӑн илтӗнет. Унӑн паха сӑввисене чӑваш поэчӗ­
сем халӗ те куҫараҫҫӗ. Сӑмахран, Аслӑ Отечественнӑй 
вӑрҫӑ вӑхӑтӗнче Огарӗвӑн „Ирӗклӗх" ятлӑ сӑвви чӑваш­
ла пичетленсе тухрӗ. Ҫакӑ вӑл вырӑс литературин 
революциллӗ традицийӗсене пирӗн писателъсем, поэтсем 
пысӑк хака хунине пӗлтерет.

9.
К. Иванов творчествинче ача-пӑча валли ҫырнӑ сӑвӑ- 

юрӑсем те паха вырӑн йышӑнса тӑраҫҫӗ. Вӑл ачасем 
валли оригиналънӑй сӑвӑсем ҫырнӑ вӑхӑтрах, вырӑсла- 
ран та куҫарнӑ. Вӗсем—„Ҫулталӑк хушши", „Чӗкеҫ", 
„Сӑпка юрри" тата ыттисем те.

„Сӑпка юррин" авторӗ—вырӑссен Х1Х-мӗш ӗмӗрти 
паллӑ поэчӗ А. Н. Майков (1821 — 1897).

Ку сӑвӑ вырӑсла ҫакӑн пек:
50



Спи, дитя мой, усни! 
Сладкий сон к себе мани.
В нянЬки я тебе взяла 
Ветер, солнце и орла.

Улетел орӗл домой; 
Солнце скрылосЬ за горой;
Ветер, после трех ночей, 
Мчится к матери своей.

Ветра спрашивает матъ: 
„Где изволил пропадатЬ?
Али звезды воевал?
Али волны все гонял?"—

„Не гонял я волн морских, 
Звӗзд не трогал золотых; 
Я дитя оберегал, 
Колыбелечку качал!"

А. Майков сӑвви Йвановшӑн кӑмӑллӑ произведени 
пулнӑ, ҫавӑнпа ӑна вӑл юратнӑ, тӑван чӗлхене куҫарса, 
чӑваш ачисем патне ҫитерме тӑрӑшнӑ.

Поэт ку чухне те пысӑк ӑсталӑх кӑтартнӑ. Вӑл ӑна 
акӑ мӗнле куҫарнӑ:

Ҫывӑр, ачам, ҫывӑрах! 
Ыйху тутлӑ пултӑрах! 
Сана пӑхма илтӗм эп 
Ӑмӑрткайӑк, ҫил, хӗвел.

Амӑрт вӗҫрӗ килелле, 
Хӗвел анчӗ ту айне, 
Виҫӗ каҫран ҫилӗ те 
Вӗҫрӗ амӑшӗ патне.

Ҫилтен ыйтатв амӑшӗ: 
„Ӑҫта эсӗ пултӑн-ши?
Ҫӑлтӑрсемпе вӑрҫрӑн-и, 
Е хумсене ҫапрӑн-и?"—

„Тинӗс хумне ҫапмарӑм, 
Ҫӑлтӑрсене тивмерӗм, 
Эпӗ ача сыхларӑм,— 
Ун сӑпкине сиктертӗм!"

„КолыбелЬная песня” сӑвва Иванов вырӑсла ытти 
сӑвӑсенчен кайрантарах куҫарнӑ. Тӗрӗсрех каласан, 
ӑна вӑл чӑвашла букварв хатӗрленӗ чухне ятарласах 
куҫарнӑ пулмалла.

„Сӑпка юррине* те Иванов питӗ ҫепӗҫ те ӑста ку- 

ҫарнӑ. Иванов сӑмахсене шутласа мар, сӑмахсен, йӗрке- 
сен, строфасен тупсӑмне, тӗп шухӑшне ӑса илсе куҫа- 
ратъ, ҫав вӑхӑтрах вӗсен илемлӗхне те, художествӑллӑ 
пахалӑхне те упраса хӑваратЬ. Юлашки строфара ҫеҫ пӗр 
лайӑх сӑмаха сиктерсе хӑварнӑ. А. Майков: „звезд не 
трогал золотых", тет пулсан, К. Иванов: „ҫӑлтӑрсене 
тивмерӗм" тет ҫеҫ, „золотых" сӑмаха сиктерсе хӑвар- 
нипе ҫак йӗркен илемлӗхӗ кӑштах чакнӑ, ҫапах та 
шухӑшӗ пӑсӑлман.

Ҫакӑн пек тунӑ вырӑнсем, пӗчӗк кӑлтӑксем Иванов 
куҫарнӑ произведенисенче татах та тел пулаҫҫӗ. Анчах 
произведении тӗп шухӑшне пӑсса куҫарни Ивановӑн ҫук.

10.

Иванов вырӑсларан куҫарнӑ произведенисене тӗп- 
чесен, вӑл мӑйӑр тӗшне уйӑрса илме пӗлни, тӑван ха­
лӑх валли чи тасине, чи усӑллине тирпейлӗн уйӑрса 
илме пӗлни курӑнатЬ. Вӑл тутӑ та сарӑ мӑйӑра сассин- 
чен пӗлнӗ, выҫӑ та пушӑ, хуртлӑ мӑйӑрсене ҫӑвара 
хыпса ҫӑвар тутине яман.

К. Иванов—пысӑк талант, халӑхпа ҫывӑх тӑракан 
ӑслӑ писателЬ, халӑх юрӑҫи пулнӑ. Вӑл халӑхшӑн мӗн. 
усӑллӑ, мӗн усӑсӑр пулнине пӗлсе, ӑнланса ҫырнӑ. Ҫа- 
вӑнпа та, вӑл ҫырнӑ е куҫарнӑ произведенисем чӑваш 
халӑхӗшӗн хаклӑран та хаклӑ произведенисем пуле», 
тӑраҫҫӗ.

Н. Г. Чернышевский 1857 ҫулта Шиллер произведе- 
нийӗсене вырӑс поэчӗсем куҫарса кӑларнӑ кӗнеке ҫинчен 
ҫырнӑ рецензире пӗр чӗлхерен тепӗр чӗлхене куҫарни 
литература историйӗнче мӗнле пысӑк вырӑн йышӑнса 
тӑни пирки ҫапла каланӑ:

„Пӗр чӗлхерен тепӗр чӗлхене куҫарнӑ литература,— 
тенӗ вӑл,—Европӑри ҫӗнӗ халӑхсемшӗн кашнишӗнех 
халӑхӑн ӑс-тӑнӗ тата ҫутӗҫпе эстетика тути-маси ата- 
ланнӑ ҫӗрте питех те пысӑк вырӑн йышӑнса тӑнӑ".

Чӑваш халӑхне аслӑ вырӑс халӑхӗн хӑшпӗр класси- 
кӑлла произведенийӗсемпе чи малтан К. Иванов паллаш- 
тарнӑ. Вырӑс поэчӗсен произведенийӗсене чӑвашла ку- 
ҫарнипе вӑл халӑха ҫутта кӑларас ӗҫе ҫеҫ мар, унӑн 
эстетикӑллӑ туйӑмӗсене аталантарас ӗҫе те тунӑ, вӗсен 
демократиллӗ шухӑшӗсене пирӗн литературӑна илсе 

кӗртнӗ, чӑваш халӑхӗ хушшине сарнӑ. Иванова Лер­
монтовӑн, Колъцовӑн, Некрасовӑн, Огарӗвӑн демокра- 
тилӗхӗ, халӑхлӑхӗ, гражданла лирики килӗшнӗ. Шӑпах 
ӗнтӗ ҫавӑнпа пирӗн классик вырӑссен ҫав поэчӗсен 
произведенийӗсене чун-чӗререн юратса куҫарнӑ.

Социализм саманинче ҫеҫ К. Ивановӑн произведе­
нийӗсем хӑйсене тивӗҫлӗ хака тупрӗҫ. Совет литератури 
ӗнерхи кунсене, пӗтӗм литературӑн иртнӗ кун-ҫулне 
манмастЬ; вӑл классикла наследствӑна илсе, классикла 
литература хунӑ малтанхи кирпӗясене ҫирӗплетсе социа- 
лизмшӑн усӑллӑ туса пыратв.

В. И. Ленин вӗрентнӗ тӑрӑх, буржуаллӑ обществӑри 
кашни наци кулвтуринче буржуаллӑ кулвтура пур, ҫав 
вӑхӑтрах демократиллӗ, социализмлӑ кулвтура элемен- 
чӗсем пур. „Эпир кашни нацилле кулвтурӑран унӑн 
демократиллӗ тата социализмлӑ элеменчӗсене кӑна 
илетпӗр"1.

К. В. Иванов творчествине илес пулсан, вӑл пирӗн 
чӑваш литературин историйӗнче пӗр-пӗтӗм тапхӑр пулса 
тӑратв. Унӑн творчестви халӑх шухӑш-кӑмӑлӗпе тулнӑ. 
Константин Иванов, чӑннипех те, пирӗн литературӑра 
малти вырӑнсенчен пӗрне ырӑ та ҫутӑ ятпа йы- 
шӑнса тӑратв.

1940—1950.

1 В. И. Ленин. Сочинеиисем, 4 изд., 20 том, 8 стр.

